
■ M. le Président.- D’Sitzung
ass op.

Huet d’Regierung der Chamber
eng Kommunikatioun ze maachen?

(Négation)

Dat ass net de Fall.

1. Communications
Ech wollt Iech folgend Kommunika-
tioune maachen:

1) La liste des questions au Gou-
vernement ainsi que des réponses
à des questions est déposée sur le
Bureau.

Les questions et les réponses sont
publiées au compte rendu.

2) Monsieur Fernand Boden, Minis-
tre de l’Agriculture, de la Viticulture
et du Développement rural a dé-
posé au greffe de la Chambre des
Députés, en date du 9 décembre
2002, le

- Projet de loi 5064 modifiant la loi
modifiée du 29 août 1976 portant
création de l’Administration des
services vétérinaires.

A la demande du Ministre du Tra-
vail et de l’Emploi, Monsieur
François Biltgen, Ministre aux Rela-
tions avec le Parlement, a déposé
le

- Projet de règlement grand-ducal
5065 concernant l’organisation du
service de protection et de préven-
tion, le

- Projet de règlement grand-ducal
5066 concernant les prescriptions
minimales de sécurité et de santé
à mettre en œuvre sur les chantiers
temporaires ou mobiles, et le

- Projet de règlement grand-ducal
5067 concernant la fixation des
modalités de formation des délé-
gués à la sécurité.

3) Une délégation de la Chambre
des Députés a participé à la 48e
session annuelle de l’Assemblée
parlementaire de l’OTAN (APO) qui
s’est tenue du 15 au 19 novembre
2002 à Istanbul (Turquie). La
Chambre des Députés était repré-
sentée par MM. Niki Bettendorf,
Mars Di Bartolomeo, Jean-Marie
Halsdorf et Paul Helminger.

M. Bettendorf a été élu à cette oc-
casion président de la sous-com-
mission sur la gouvernance dé-
mocratique de la Commission sur
la dimension civile de la sécurité
de l’APO.

4) Par lettre du 3 décembre 2002 le
Secrétaire général du Parlement
européen a fait parvenir au greffe
de la Chambre une résolution sur
les résultats du Conseil européen
de Bruxelles des 24 et 25 octobre
2002, adoptée par le Parlement eu-
ropéen au cours de sa période de
session du 6 au 7 novembre 2002.

2. Ordre du jour
Eisen Ordre du jour vun dëser
Woch gouf an der Sitzung vum 5.
Dezember vun der Chamber gutt-
geheescht. Aus organisatoresche
Grënn ginn d’Réadmissiounsac-
corden, déi en Donneschdeg de
Mëtte virgesi waren, op en
Donneschdeg de Moien um zéng
Auer virverluegt.

Doriwwer eraus ass den éischte
vun deene Réadmissiounsaccord-
en, nämlech den Nummer 4691,
wéinst enger Onregelméissegkeet
bei der Iwwersetzung op e spéide-
ren Zäitpunkt ze verleeën.

Ass d’Chamber domat d’accord?

(Assentiment)

Et ass also esou décidéiert.

Op eisem Ordre du jour vun haut
de Mëtteg stinn d’Debatten iwwert
de Statshaushalt vum Joer 2003. Et
sief ugangs nach drun erënnert,
datt de Statsrot säin Avis complé-
mentaire haut de Mëtteg unhëlt an
dass d’Adoptioun vum Rapport
complémentaire vun der Finanz-
kommissioun fir e Méinden, de 16.
Dezember virgesinn ass.

D’Riedezäit ass nom Modell 7 fest-
geluegt. D’Riednerlëscht gëtt elo
gläich verdeelt.

Als éischte Riedner ass den Här
Lucien Weiler agedroen. Den Här
Lucien Weiler huet d’Wuert.

3. 5000 - Projet de loi
concernant le budget
des recettes et des dé-
penses de l’Etat pour
l’exercice 2003 (suite)
Discussion générale

■ M. Lucien Weiler (CSV).-
Här President, Dir Dammen an Dir
Hären, ee vun de Leitartikele vun
der Lëtzebuerger Press huet virun
e puer Wochen, wéi en déi verän-
nert Wirtschafts- a Finanzsituatioun
vum Land kommentéiert huet, ti-
tuléiert: Zréck an d’Normalitéit. Mäi
Fraktiounskolleeg, de Claude Wi-
seler, huet haut de Moien an en-
gem Interview gesot: „Mir si gutt
preparéiert fir déi Zäit, wa se méi
schwiereg gëtt.“

Ënner anerem, Här President, ëm
dës zwee Stéchwierder wäert ech
meng Interventioun haut de Mëtten
zum Budget aktéieren. De Beweis
ass, Här President, haut do, datt
Lëtzebuerg keng Insel ass, keng
Wuelstandsinsel, wéi se ëmmer be-
schriwwe ginn ass. Et gouf zwar
ëmmer gewarnt, datt eist Land
keng esou eng Insel wär an datt,
wann et ronderëm eis méi kräfteg a
méi stiermesch géif zougoen, mir
eis deem net kéinten entzéien. Mä
keen huet esou richteg am Laf vun
der Zäit dru gegleeft. Mir haten eis
gewinnt u vill Wuesstum, un eng
Wirtschaft där et gutt gaangen ass,
déi floréiert huet, u stattlech Recet-
të vum Stat. Elo wësse mer, datt dat
eng Situatioun war, déi mer net fir
op éiweg gepacht haten. Mir wës-
sen et haut besser.

Virun engem Joer hu Verschidde-
ner scho gemengt ze spieren, datt
alles kéint méi lues goen. Mä 
deemools war dat nach en diffust
Gefill, op Basis vun deem ee keng
Politik konnt maachen. Haut ass et
zu enger Gewëssheet ginn. Zu Lët-
zebuerg geet et méi lues. Et geet
vill méi lues, wéi mer dat nach viru
kuerzer Zäit geduecht hätten. 
D’Ausflëss an d’Konsequenze vun
der Welt- a vun der europäescher
Wirtschaftskris hunn d’Grenze vun
eisem Land erreecht. D’Situatioun
ass eescht, mä si ass net drama-
tesch. Et dämpt, mä et gëtt kee Fei-
er.

Dat si Formelen, Här President,

mat deenen an deene leschten
Deeg oft, a vu ville Responsabelen
hei am Land, d’Situatioun be-
schriwwe ginn ass. Ech denken
och, datt dat eng korrekt Beschrei-
wung ass vun deem, wat sech de
Moment hei ofdeet. A well dat esou
ass, well d’Situatioun net drama-
tesch ass, denken ech - an dat ass
och gesot ginn -, gëtt et keng Ur-
saach, fir a Panik ze verfalen. Et
gëtt keng Ursaach, fir Ängschten
ze schüren, et gëtt keng Ursaach,
fir oniwwerluecht an hektesch ze
reagéieren.

Mä d’Zäit ass komm, fir mat roue-
gem Kapp an zolitter Hand ze ver-
sichen, fir d’Schëff ze steieren, et
gutt ze steieren an esou ze
reagéieren, datt mer eis net selwer
aus der Kéier geheien. Zënter méi
wéi zwee Joer, Här President, huet
déi allgemeng wirtschaftlech Moro-
sitéit an deene meeschte Länner
vun der OECD, zesumme mat dem
Drock op de Boursen a mat enger
wuessender Onsécherheet iwwer
Entwécklungen an der Welt, zu en-
gem ganz verhalenen, fir et emol
frëndlech auszedrécken, wirt-
schaftleche Wuesstum weltwäit a
virun allem och an der Europäe-
scher Unioun gefouert.

Hei zu Lëtzebuerg huet dat laang
Zäit geschéngt anescht ze sinn.
Prognosen, net nëmme vum Sta-
tec, mä och vun aneren Instituter,
waren ëmmer erëm nach positiv.
D’Agäng, déi d’Steierverwaltunge
verzeechent huet, hunn och keng
extra Revirementer ugedeit. Dat
esouguer nach am éischte Semes-
ter vun dësem Joer. Mä dunn hunn
d’Wuesstumsprognose sech awer
am Hierscht vun dësem Joer
drastesch geännert. De Statec war
am Fréijoer nach vun engem
Wuesstum vu 6% ausgaange fir
d’nächst Joer, a vun 3,5% fir dat la-
fend Joer. D’OECD an d’Eu-
ropäesch Kommissioun waren
zwar méi virsiichteg an hire Pro-
gnosen, allerdéngs hu se ëmmer
erëm op eng Reprise higewisen.
Fir d’éischt wat 2001 ubelaangt, du
wat 2002 ubelaangt. An elo gëtt eis
da gesot, datt déi wirtschaftlech
Reprise sech soll am zweete Se-
mester vum nächste Joer ofspillen.

D’Regierung huet am Juli d’Eckda-
te vun engem Budget fir 2003 pre-
sentéiert, déi op enger méi virsiich-
teger Wuesstumsrat vu 5% tabléie-
ren, vum Statec ware jo 6% pro-
gnostizéiert. An dat, well et 
deemools scho kloer geschéngt
huet, datt fir d’nächst Joer e Wues-
stum vu 6% net kënnt erreecht
ginn.

De Statsminister huet d’lescht
Woch hei e Réckbléck gemaach
iwwert déi Konjunkturprognose vun
deenen zwee leschte Joren. En huet
beschriwwen a gesot, wéi sech
dës Prognose gejot hunn. En huet
festgestallt, datt et engem kéint
dronke gi bei engem Réckbléck op
dee Prognosekarussell, dee sech
virun eisen Aen an deene leschten
zwee Joer ofgespillt huet. D’Eu-
ropäesch Kommissioun, d’OECD,
den FMI, de Statec, si hunn all pe-
riodesch prognostizéiert, si hu revi-
déiert, si hunn estiméiert, si hunn
ajustéiert, a virun allem ass ëmmer
erëm eng wirtschaftlech Reprise
ugekënnegt ginn. Fir d’éischt fir
d’Joer 2001, du fir 2002. Well se
bis elo nach net komm ass, gëtt
gehofft, datt déi am zweete Semes-
ter vum Joer 2003 sech géif astel-
len.

An där Prognoselandschaft, Här
President, sinn d’Budgete fir 2002
an 2003 opgestallt ginn an et war
eréischt am Hierscht, wéi de Statec
an du schliesslech och d’Eu-
ropäesch Kommissioun mat hiren
drastesche Revisiounen, wat de
Wuesstum ubelaangt, komm sinn.
En halwe Prozent, 0,1% bei der Eu-
ropäescher Kommissioun, Här Pre-
sident, dat huet erniichtert. Dat huet

deelweis schockéiert. Et war en
Ausgangspunkt zum Retour an 
d’Normalitéit hei zu Lëtzebuerg.

Wéi ech virdru gesot hunn, eppes
wat all Mënsch ëmmer erëm uge-
mahnt huet, mä dat déi meescht
net wollte gleewen, datt et eng
Kéier kéint antrieden. Wat bedeit
dat dann elo alles? Wat bedeiten
déi Chifferen? Wat bedeit déi Situa-
tioun, an där mer eis befannen?

Ech hunn et virdru gesot, et gëtt
keng Ursaach, fir a Panik ze verfa-
len. Et gëtt keng Ursaach, fir Voll-
bremsunge virzehuelen. Et gëtt
keng Ursaach, fir zu drasteschen
Aschnëtter an deem engen oder
an deem anere Politikberäich an
dësem Moment ze kommen. Et
muss ee jo gesinn, wann een
d’wirtschaftlech Situatioun kuckt,
datt mer et virun allem am Banke-
secteur, am Finanzsecteur, mat se-
riöse Réckbildungen ze dinn hunn.
Net an alle Beräicher, mä a ver-
schiddenen, a wichtege Beräicher,
währenddeems de Rescht vun der
Lëtzebuerger Ekonomie nach ëm-
mer gewuess ass, iwwer 3%. Eis
Ekonomie ausserhalb vum Fi-
nanzsecteur wiisst nach, ass nach
gewuess déi finanziell Situatioun
vum Stat gesond ass. Mir hunn eng
minimal Verschëldung. Déi kleng
Verschëldung, déi mer hunn, ass
zum Deel nach provisionéiert. Mir
hunn op der anerer Säit Reserven,
déi extrem héich sinn, 3 Milliarden
Euro u Reserve plus ou moins.
Dann hu mer déi schlummernd Re-
serven. Et sinn dat déi Steierréck-
stänn, déi nach ausstinn, mä déi
bis elo nach net ofgeruff gi sinn.

Wann een dat alles gesäit, op där
enger Säit wéi eis Wirtschaft evo-
luéiert, an op där anerer Säit wéi 
d’finanziell Situatioun vum Stat ass,
dann denke mir als CSV - mä ech
denken, datt dat fir déi ganz Koali-
tioun gëllt, och fir d’Demokratesch
Partei -, datt ee soll iwwerluegt a
roueg reagéiere, keng Iwwerreak-
tioune maachen an net a Panik ver-
falen. Alles deit drop hin, datt mer
déi ganz Situatioun ouni gréisser
Blessurë kënnen iwwerstoen. Dat,
well mer besser gerüst sinn, wéi all
aner Länner, déi mat eis an der eu-
ropäescher Gemeinschaft sinn.
Kuckt nëmmen, wéi d’Situatioun an
Däitschland ass. Ech hunn haut de
Moien héieren, datt de Bundes-
kanzler gedroht hätt mat Récktrëtt.
„Wann anerer mengen, si géifen
Däitschland besser aus där
schwiereger Situatioun erausféie-
ren, an där et ass, da solle se et
maachen“, schéngt den Här
Schroeder haut de Moie gesot ze
hunn.

Mir si glécklecherweis, Här Presi-
dent, a kenger Situatioun wéi eis
däitsch Frënn, au contraire, mir
sinn, wann een déi Situatioune ma-
tenee vergläicht, an enger wierk-
lech beneidenswäerter Situatioun.

D’Reaktiounen, Här President, op
all déi aktuell Wirtschaftsdonnéeë
sinn net ausbliwwen a si ware ganz
ënnerschiddlech. De Grondtoun
vun dëse Reaktiounen éiert déi eng
a beleet op där anerer Säit deenen
hir Hëllefslosegkeet, déi aus dëser
Situatioun, wéi mer se ewell ken-
nen, wëlle Kapital schloen, aus en-
ger Situatioun aus där kee Kapital
ze schloen ass. Et sinn d’Reak-
tioune vun de Patronatsorganisa-
tiounen. Et sinn d’Reaktioune vun
de Gewerkschaften. Et sinn och
d’Reaktioune vun de Beruffscham-
beren, déi an engem duerchwees
rouegen a ponderéierten Toun zur
Kenntnis huelen, datt sech zu Lët-
zebuerg zwar eppes ännert, mä
duerfir awer net lamentéieren et
géif alles d’Baach ofgoen.

Déi Reaktiounen, Här President,
beleeën, datt d’Forces vives, wéi
mer se hei am Land nennen, verën-
nerlecht hunn, datt et net drëm 
geet, fir elo Panik ze maachen a
Scholdzouweisungen, mä datt et
drëm geet, fir d’Schëff op Kurs ze
halen. Et éiert se, well et en däitle-
che Beweis vun hirem Responsabi-
litéitsgefill ass. Anescht, ech géif
soe ganz anescht, waren d’Reak-

tiounen am politesche Raum. Hei,
wéi wär et anescht méiglech an ze
erklären, virun allem bei der parla-
mentarescher Oppositioun. Ech
komme spéiderhin dorobber zréck.

(Interruptions diverses)

Här President, wéi déi leschten
Zuelen um Dësch lungen, hunn déi
zwou Majoritéitsfraktioune sech
beroden a sech mat der Regierung
zesummegesat. Mir hunn der Re-
gierung eis Vuen duergeluegt, wéi
ee sollt reagéieren, budgetär ge-
sinn - well mir diskutéiere jo haut
iwwert de Budget -, well et gouf jo
eng Rei vu Méiglechkeeten, wéi
een hätt kënnen op déi Situatioun
hei reagéieren.

Et wär fir d’éischt emol d’Méiglech-
keet gewiescht, fir de Budget esou
ze loossen, wéi d’Regierung en
Enn Juli arrêtéiert hat an den halwe
September hei an der Chamber
déposéiert hat. Dat wär awer op-
grond vun deene revidéierte Pro-
gnosen, och opgrond vun deene
revidéierten Aschätzungen, virun
allem vun der Steierverwaltung, der
Véridicité budgétaire net gerecht
ginn. Duerfir war et normal, datt
een hei zu Adaptatioune komm
ass.

Da wär eng zweet Optioun déi ge-
wiescht, fir en offiziellen Defizit am
Budget unzehuelen, sou datt d’Re-
gierung hätt kënnen d’Recetten ad-
aptéieren, mä d’Dépensen onver-
ännert loossen. Or, et huet eis awer
geschéngt, an enger Situatioun,
wou et méiglech ass ouni gréisser
Schwieregkeeten e Budget an den
Equiliber ze kréien, wou nach all
déi normal Dépensë kënne getä-
tegt ginn, een net sollt e Budget
mat engem Defizit virleeën. Virun
allem denken ech, datt et kee gutt
Zeechen no bausse gewiescht wär
vis-à-vis vum Land an de Leit, wa
mer op där enger Säit wëssen, datt
et méi lues geet, an datt mer man-
ner erakréien, an op där anerer Säit
maache mer op der Dépensësäit,
wéi wann näischt geschitt wär. Ech
mengen, dat wär kee gutt Zeeche
gewiescht. Duerfir ass déi Solu-
tioun net zréckbehale ginn.

Da wär déi drëtt Méiglechkeet ge-
wiescht, déi vu Verschiddenen an
d’A gefaasst ginn ass, fir Schold ze
maachen. Mir denken, datt mer
awer net an enger Situatioun sinn,
wou een heirobber sollt zréckgräi-
fen. Mir kënnen ouni Schold ze
maache weiderhin en zolidde Sozial-
budget presentéieren, eis Investi-
tiounen op engem héijen Niveau
halen, eis international Verflichtun-
gen erfëllen an d’Sécherheet hei
am Land garantéieren. An esou en-
ger Situatioun ass et net noutwen-
neg, fir op Emprunten zréckzegräi-
fen. Wann eng weider Verschël-
dung sech dann zu engem spéide-
ren Zäitpunkt sollt als noutwenneg
erausstellen, da kënne mer ëmmer
nach op deen dote Wee goen, well
d’Verscholdungskapazitéit vum
Stat ass intakt.

Mir hu schlussendlech zesummen
zréckbehalen - an ech ënnersträi-
chen dat - d’Fraktioune vun der
Majoritéit mat der Regierung, fir op
dee Wee ze goen, deen elo be-
schratt ginn ass, nämlech op där
enger Säit d’Recetten esou ze
ajustéieren, wéi d’Previsiounen eis
dat noutwenneg erschénge loos-
sen, an op där anerer Säit d’Dé-
pensen och no ënnen unzepassen.

Mir konnten op deenen zwou Säi-
ten, Här President, vum Budget
schneiden, well den Zoustand vun
de Finanzen dat erlaabt, well den
Zoustand vun eise Fonge gëtt do-
duerch net negativ beréiert, hir Ali-
mentatioun geet weider, wann och
net an deem massive Mooss, wéi
dat virdrun de Fall war. An de Fon-
ge leien - ech hunn et virdrun uge-
deit - bal dräi Milliarden Euro als
Reserv fir déi öffentlech Investi-
tiounen, déi mer eis virgeholl hunn.
Mir kënnen, wéi scho gesot, ewell
e Budget hei ficeléieren, deen awer
ëmmerhin nach eng Steigerungsrat
vu 5% huet. Dat sinn net méi déi
Steigerungsraten, déi mer an der

Vergaangenheet kannt hunn, mä
ëmmerhi 5% ass nach e ganz ap-
préciable Prozentsaz. All wichteg
Dépensë si geséchert.

Här President, déi dote Situatioun
an déi doten Aart a Weis, fir e Bud-
get fir d’Joer 2003 hei kënnen ze
presentéieren, beweist op eng
androcksvoll Aart a Weis wéi rich-
teg a wéi néideg déi Politik war, déi
virsiichteg Ausgabepolitik, déi net
nëmme vun dëser Regierung, mä
virun allem och vun deene Regie-
runge virdrun, ech géif soe vun der
leschter Koalitioun a vun dëser Ko-
alitioun, gemaach ginn ass.

Et gouf jo laang Zäit ëmmer erëm
hei am Parlament driwwer dis-
kutéiert, ob et dann noutwenneg
wär, fir esou vill Geld, wéi genannt
ginn ass, ze horten an de Leit net
zoukommen ze loossen. Mir erën-
neren eis drun, wéi vun dëser
Tribün aus vill Fuerderunge komm
sinn, wou gesot ginn ass: Wat
maacht Dir mat deene villen Erspuer-
nisser? Firwat gitt Der de Leit net
dat Geld zréck, wat iwwert de Stei-
erwee erakomm ass? Et sinn hei
allméiglech Zorte vu Politiken uge-
mahnt ginn, déi sollten, missten a
kënnte gemaach ginn an noutwen-
neg wären, mä awer net dat, wat
déi lescht an dës Regierung
während laange Jore gemaach
hunn, nämlech dat, wat se ëmmer
genannt hunn: en Apel fir den Du-
uscht op d’Säit leeën. Dat ass ge-
maach ginn. Et ass an der Zäit op
vill Onverständnis gestouss. Haut
sinn déi, bei deenen et deemools
op Onverständnis gestouss ass,
frou, datt mer an där finanzieller Si-
tuatioun dra sinn, an där mer haut
sinn.

Ech erënneren hei drun: Virun en-
gem oder zwee Joer huet de Sprie-
cher vun der sozialistescher Frak-
tioun vun dëser Tribün aus
d’Chambre des Employés privés
zitéiert, déi geschriwwen hat an hi-
rem Avis, datt et scho bal immora-
lesch wär, wéi vill Geld, datt de Stat
géif op d’Säit leeën, net direkt
investéieren, respektiv net a ge-
wësse Politikberäicher direkt afléis-
se loossen. Et ass als praktesch
immoralesch dohinner gestallt ginn
an et ass hei zitéiert gi vun de So-
zialisten. Ech weess net, ob et ge-
mengt war, fir eng Thes ze ënner-
maueren, ëmmerhi war et mat
zimlechem Genoss op dëser
Tribün gesot ginn.

Ech wëll soen, Här President, datt
meng Fraktioun haut net a Freed
doriwwer verfält, datt mer Recht
hunn an datt mer Recht haten, datt
d’Regierung an déi zoustänneg Mi-
nisteren, déi responsabel si fir d’öf-
fentlech Finanzen hei am Land, an
deene leschten zéng Joer, wéi et
dem Land gutt gaang ass, wou
mer extrem héich Recetten haten,
op dee Wee gaange sinn, dee mer
gaange sinn, en Apel, fir den Du-
uscht unzeleeën. Et ass en zolid-
den Apel. Et ass en décken Apel.
Mir kënne laang dovun zieren. Et
ass en Apel fir den Duuscht. Wéi
gouf gesot: Anerer hunn Duuscht
an et sinn der vill ronderëm eis, déi
Duuscht hunn, mä déi hu weder en
Apel nach emol e Batz vun engem
Apel, fir dran ze bäissen. Mir hunn
de Moment en Apel a mir wäerte
mat deem Apel den Duuscht vun
deenen nächste Jore kënne stël-
len.

Här President, ech hunn et virdru
gesot, mir brauche keng ziddereg
Hand ze hunn. Eng ziddereg Hand
ass geféierlech, net nëmmen am
Verkéier, mä och an der Finanzpoli-
tik. D’Regierung brauch net, d’Ma-
joritéit och net, an ech menge mir
alleguerte brauchen net an Hektik
ze verfalen. Mir wëssen, Här Presi-
dent, datt mer eis op engem ver-
minnten Terrain befannen, an datt
äusserst virsiichteg Bewegungen
ubruecht sinn. A well et net sécher
ass, datt dee Konjunkturop-
schwong, deen eis elo vun allen In-
stituter fir d’zweet Semester vum
nächste Joer virausgesot gëtt, datt
dee sech an der zweeter Hal-
schent vum nächste Joer pre-
sentéiert, musse mer virsiichteg
sinn a bleiwen. A wann deen dann
net sollt kommen, da musse mer zu

anere Mëttel gräifen, fir de Patient
ze heelen, wann dat sollt noutwen-
neg sinn. 

(M. Niki Bettendorf prend la Pré-
sidence)

Ech kommen zum Schluss vu men-
gen Interventiounen nach eng
Kéier gär dorobber zréck.

Här President, de Rapporteur huet
a sengem schrëftleche Rapport an
och a senger Ried d’lescht Woch
op dëser Tribün duergeluegt, wéi
hien déi finanziell Situatioun vum
Land aschätzt, an et ass eng
Aschätzung, déi vun der Majoritéit
heibanne gedeelt gëtt. Hien huet
drop verwisen, datt et kann nout-
wendeg sinn, ënner Ëmstänn, datt
et zu méi substantielle Korrekturen
an de staatlechen Dépensë ka
komme wéi déi, déi fir dëst Joer
virgesi sinn, wann et net zu enger
schneller wirtschaftlecher Erhue-
lung kënnt. 

Ech wëll dem Kolleeg Emile Cal-
mes merci soen, fir déi Éierlech-
keet, mat där hie säi Rapport ver-
faasst huet a fir déi Energie, mat
där en ënner schwieregen
Ëmstänn, a si waren dëst Joer
schwiereg, si ware selten esou
schwiereg fir e Budgetsrapporteur
wéi dëst Joer, trotzdeem e Bud-
getsrapport erstallt huet, an deem
ee vill fënnt an e Rapport, dee vill
seet. Dëse Rapport weist, datt 
d’Majoritéit sech duerchaus de
Schwieregkeete bewosst ass an
datt se deementspriechend ge-
wëllt ass ze handelen.

Här President, fir an deene kom-
mende Joren an engem wirtschaft-
lech méi rouegen Ëmfeld Finanz- a
Budgetspolitik kënnen ze bedrei-
wen, ass et noutwendeg, datt mer
eis ekonomesch op eng méi breet
Basis stellen. Mir hunn et nach ëm-
mer gesinn, mä mir gesinn et haut
apart däitlech, datt wann de Fi-
nanzsecteur hei zu Lëtzebuerg de
Schnapp kritt, datt dann d’ganzt
Land un d’Houschte kënnt. De Fi-
nanzsecteur mécht bal d’Hal-
schent vun eise Recetten aus. Dat
gëtt eis dëst Joer méi wéi jee erëm
däitlech, an d’Ofhängegkeet vum
Finanzsecteur, an där eis Finanzen
eigentlech agespaart sinn, ass, an
dat muss ee gesinn, an et soll een
et och net esou dohinner stellen,
wéi wann dat eng Gäissel wär, ën-
nert där mer nëmmen ze leiden
hätten. Et ass eng gutt Situatioun,
wa mer niewent eiser Finanzplaz et
awer och fäerdeg bréngen, fir
d’wirtschaftlech Diversifikatioun
esou ze maachen, wéi se noutwen-
deg ass. 

An da sinn ech bei engem Reizthe-
ma, wat jo an deene leschte Wo-
che méi oft vun dëser Tribün a vun
aneren Tribünen aus beméit ginn
ass. Ech wëll e Wuert dozou soen. 

Et gëtt der Regierung virgeworf, a
virun allem dem Wirtschaftsminis-
ter, dem Här Grethen, hien hätt déi
wirtschaftlech Diversifikatioun hei
am Land net richteg viru gedriw-
wen, hie géif sech ausrouen op de
Lorbeere vun deem, wat seng Vir-
gänger gemaach hunn. Ech hunn
et virun aacht Deeg schonn eng
Kéier vun dëser Tribün aus gesot,
Här President, mir sinn net där
Meenung. Wann een d’Zuele
kuckt, an et geet jo net duer, fir ge-
nerell hei e Statement ze maachen,
et muss ee jo awer och kucken,
wéi d’Zuelen déi effektiv Situatioun
kënne beleeën. 

Zënter 1999 ass eng ganz Rei vun
neie Betriber hei zu Lëtzebuerg
ugesidelt ginn. Et si bestehend Ak-
tivitéiten ausgebaut ginn. Et sinn
esou vill Aarbechtsplaze geschafe
ginn an ass Kapital investéiert ginn
an deene leschten dräi Joer, wéi
dat am Duerchschnëtt an deene
Jore virdrun de Fall war, an dobäi
muss ee gesinn, datt dëse Wirt-
schaftsminister konfrontéiert war
mat méi enger schwiereger Situa-
tioun, mat méi engem schwierege
wirtschaftlechen Ëmfeld, wéi dat
an deene Joren an notamment och
an där leschter Koalitioun de Fall
war. 

Kuckt Iech emol Amerika un. Zan-
ter enger Rei vu Joren dréit et lues
do, an an esou engem schwiere-
gen Ëmfeld ass et natierlech och
méi schwiereg, fir nei Betriber un-
zezéien, wéi an Zäite wou et boomt
a wou et fluppt. Et muss een där Si-
tuatioun an deem Facteur Rech-
nung droen, wann een d'Diversifi-
katiounseffortë vun dem Wirt-
schaftsminister hei wëllt consi-
déréieren. An da wëll ech nëmmen
d'Fédération des Industriels als
Beispill zitéieren. Déi schreift, datt
se absolut zefridden ass mat där
Politik, déi de Wirtschaftsminister
an dësem Beräich gemaach huet,
datt se keng Ursaach huet, fir sech
iwwert hien ze bekloen. Da sel-
wecht huet iwwregens d’lescht
Woch de Statsminister op dëser
Tribün gesot an dofir géif ech men-
gen, mat deene Reprochen do soll
ee virsiichteg ëmgoen, well d’Zue-
len an d’Fakte beleeën eppes
aneschtes wéi dat, wat ëmmer
erëm hei gesot gëtt. 

An dann, Här President, gëtt gesot,
de Finanzsecteur misst och diver-
sifiéiert ginn. Ech muss Iech soen,
datt et nach eng Rei vun Elementer
gëtt, d'Titrisatioun an den Trust.
Dat sinn Elementer, wou mer de
Moment nach keng Texter hunn,
déi awer an dëser Legislaturperiod
gesetzlech wäerten an dëser
Chamber behandelt ginn. Mä do-
riwwer eraus muss een dach awer
gesinnn, wat an deene leschten
zéng Joer am Finanzsecteur ge-
maach ginn ass un Diversifikatio-
un. Mir hunn eng Produktpalett hei
zu Lëtzebuerg an deem Secteur,
déi esou breet gefächert ass, wéi
ee se praktesch néierens an Euro-
pa fënnt. Déi heiteg Regierung an
och déi lescht Regierung hunn all
Kéiers reagéiert, fir esou schnell
ewéi méiglech dat wat noutwen-
deg war fir eis Finanzplaz ze kon-
solidéieren a fir se ze diversifiéie-
ren. An deen neiste Projet, dee mer
d’nächst Woch hei an der Cham-
ber diskutéiere wäerten, deen iw-
wert d’OPCen, ass ee Projet, deen
de Summer vun der Regierung ab-
ruecht ginn ass. Et ass e Projet de
substance, dee vum Conseil d’Etat
aviséiert ginn ass a wou den ho-
norabelen Här Santer eis d’nächst
Woch e komplette Rapport doriw-
wer presentéiere wäert, esou datt
mer esou schnell wéi keen aneren
nees eng Kéier an deem Beräich
reagéieren. 

An dofir, wa vun de Sozialisten aus
déi ultimativ Opfuerderung un 
d’Regierung geet, fir hei eppes ze
ënnerhuelen, da muss ech Iech
soen, Här President, da rennen d’-
Sozialisten domat oppen Dieren
an. De Gros, an domat si sech all
d'Observateuren an och d’Leit vun
der Finanzplaz eens, an deem do-
te Beräich ass gemaach. Eis Fi-
nanzplaz ass zefridde mat deem,
wat gemaach ginn ass. Datt mer
selbstverständlech zu all Moment
musse weiderfueren, wa sech nei
Elementer an nei Chancë bidden,
da wäerte mer maachen. 

Virun allem, Här President, freet et
eis, datt d’Kolleege Sozialisten
haut esou eng grouss Léift fir de Fi-
nanzsecteur entdecken. Dat war jo
an der Vergaangenheet net ëmmer
esou de Fall. Ech hunn d’lescht
Woch mat ganz vill Opmierksam-
keet an och mat vill 
Freed der Gebuertsdagsfeier vun
der Lëtzebuerger Sozialistescher
Aarbechterpartei bäigewunnt. Et
war eng ganz würdeg Feier fir eng
eeler Damm, déi hire Gebuerts-
daag gefeiert huet. Ech hunn och
mat vill Interesse dem Här 
Asselborn sengen Ausféierungen,
déi ganz interessant waren, noge-
lauschtert.

Ech verstinn, datt op esou enger
Feier d’Sozialisten natierlech déi
méi positiv Säiten ervirsträichen.
Bei engem Gebuertsdag muss ee
jo déi méi negativ Säiten net onbe-
déngt virun engem Public étaléie-
ren. Ech wëll awer soen, Här Presi-

dent, och d’Lëtzebuerger soziali-
stesch Partei huet net nëmmen där
gudder Momenter an deene lesch-
ten honnert Joer gehat. A well mer
grad just hei bei de Finanzen a bei
der Finanzplaz sinn, ...

(Interruptions)

Mir haten där och schonn. 

■ M. Jeannot Krecké (LSAP).-
Elo fänkt Der emol erëm u würdeg
ze ginn!

(Hilarité)

■ M. Lucien Weiler (CSV).-
Här President, well alles esou won-
nerschéin dohinner gestallt ginn
ass, woufir ech iwwregens Ver-
steesdemech hunn, well op enger
Gebuertsdagsfeier mécht een dat
esou, erlaabt Der mer awer, datt
ech vun dëser Tribün aus och
soen, datt et Momenter gouf, wou
et net esou ganz glécklech war a
wann d’Land haut an där Situatioun
ass, wou mer sinn, mat enger Fi-
nanzplaz, déi jo de Räichtum vun
dësem Land konsolidéiert huet, da
well ech soen, datt d’Sozialisten,
wéi d’Wéi dovunner gestanen hu-
et, net derbäi waren an net Pätter
an och net Giedel gespillt hunn. Si
hunn deemools eng aner Roll ges-
pillt. Dofir freet et eis, datt se déi
Roll, déi se deemools gespillt
hunn, haut ofgesträift hunn, an den
Här Krecké mat ganz vill Energie a
mat ganz vill Enthusiasmus hei
d’Lëtzebuerger Finanzplaz verdee-
degt, contrairement zu deem wat
emol eng Rei vu senge Virgänger
gemaach hunn. 

An dann, Här President, wat à pro-
pos Finanzplaz - an ech wëll nëm-
men ee Saz doriwwer soen - déci-
siv wäert sinn, vläicht muer, vläicht
och eréischt zu engem spéideren
Datum: Wat geschitt a puncto Ac-
core vu Feira. Ech si frou, datt wéi-
negstens déi grouss Fraktiounen
hei an dësem Parlament eng
grouss Unanimitéit un den Dag
leeën, fir d’Regierung ze ënnerstët-
zen an deem, wat déi offiziell Poli-
tik vun der Regierung an deem do-
te Beräich ass. Ech wëll haut nëm-
me vun dëser Plaz aus - well muer
wësse mer vläicht méi, haut wësse
mer et net - der Regierung eng
glécklech Hand an deem doten
Dossier wënschen, well ouni gléck-
lech Hand wäerte mer nach Zäite
kréien, wou mer ganz anescht
wäerten ze diskutéiere kréien, wéi
mer haut diskutéieren.

(Interruptions)

Här President, et freet mech, datt
niewent deene grousse Fraktiou-
nen och eng vun deene klenge
Fraktiounen am Parlament ass, fir
an engem allgemenge Konsens
der Regierung eng glécklech
Hand ze wënschen. Ech wëll awer
soen, Här President, fir de Volet
vun der Bewäertung vun der Fi-
nanzplaz an der wirtschaftlecher
Diversifikatioun ofzeschléissen,
datt et och nach Secteure gëtt,
wou mer eis mussen dru ginn, wou
mer eis musse Méi ginn, fir anstän-
neg Rahmebedéngungen ze scha-
fen an ze légiféréieren. Dat betrëfft
virun allem de Beräich vun de Bio-
technologien, wou mer nach guer
keng legislativ Instrumenter hunn,
fir dee Secteur kënnen attraktiv ze
maachen. Et gëllt och fir de
Beräich vun de Medien an der
Kommunikatioun, och dem elektro-
neschen Handel. Do hu mer Usätz
vun enger Législatioun, déi awer
onbedéngt muss ausgebaut ginn. 

Da wëll ech soen, Här President,
wa mir Diversifikatioun schwätzen,
dann hunn ech vill Versteesde-
mech fir dat, wat vun de Kolleege
vun där grénger Säit gefuerdert
gëtt. Ethesch Investitiounsfongen
oder Hightechbetriber am Ëmwelt-
beräich, dat si wichteg Saachen,
Här President, mä et geet awer net
domadder duer, mir brauchen och
eng industriell Diversifikatioun. 

Den Här Castegnaro huet viru 14
Deeg en Interview ginn, wou en
dorobber higewisen huet - mat
Bléck op eisen Aarbechtsmaart a
mat Bléck op d’Main-d’oeuvre, déi
mir hei am Land hunn -, datt mir

och Aarbechtsplazen an deem
Beräich brauchen, allerdéngs net
op Käschte vun egal wat. An an
deem Punkt sinn ech net mam Pre-
sident vum OGB-L d’accord, wann
e mengt, Ëmwelt kënnte mir hei an
déi drëtt Rei op de Balkon stellen,
wann et ëm esou Aarbechtsplaze
geet. Neen, selbstverständlech
muss d’Ëmwelt mat am Vierder-
grond stoen. Nohaltegkeet jo, mä
datt mir awer och Aarbechtsplazen
an deem Beräich brauchen a mus-
se schafen, dat schéngt mir evi-
dent ze sinn, eleng iwwer ethesch
Investitiounsfongen oder iwwer…

(Interruption)
…ëmweltschounend Betriber an
dem ganzen Ëmweltberäich -
Hightechbetriber, selbstver-
ständlech -, mä donieft muss eng
Rei vun aneren Elementer dobäi
kommen.
Här President, ee Wuert nach zum
Budget, dee mir jo haut hei sollen
diskutéieren. Ënnert dem Stréch
ass et e Budget, deen den dräi
Haaptcharakteristiken, déi d’Lëtze-
buerger Budgeten an deene lesch-
te Joren haten, gerecht gëtt.
Ënnert dem Stréch hu mir e Bud-
get, deen am Equiliber ass, deen
an enger Rei vu Beräicher och Ak-
zenter setzt, ob dat d’Sécherheet
ass, ob et d’Educatioun ass, ob et
d’Recherche ass oder den öffentle-
chen Transport. An et ass e Bud-
get, dee wiisst, ëmmerhin nach ëm
5%, sou wéi ech dat virdrun dohin-
ner gestallt hunn, wat, wann een
dat mat eise Nopere vergläicht,
ganz erhieflech ass, a wat in etwa
och der Norm entsprécht no där
mir an deene leschte Joren - net
méi zënter 2000, mä déi Jore vir-
drun -, eis Budgeten uwuesse ge-
looss hunn.
Här President, ech hu virdru gesot,
datt keng nervös Hektik, mä e klo-
ren a kille Kapp a keng spektakulär
Reaktiounen, mä iwwerluechtend
Handelen, datt dat d’Reaktioune vu
bal, awer och nëmme vu bal all
deene waren, déi sech zu deene
verännerte Wirtschaft- a Finanzda-
te geäussert hunn: Gewerkschaf-
ten, Patronat, Chambres profes-
sionnelles. Dofir gouf et jo och am
Kader vun der Tripartite e groussen
a breeden Accord a Konsens fir déi
Modifikatiounen, déi d’Regierung
un hirem Budget fir d’Joer 2003 vir-
geholl huet, eng Adaptatioun vun
de Recetten un déi Schätzungen,
déi de Moment virleien, an deem-
entspriechend och eng Adapta-
tioun vun den Dépensen. Ech stel-
le fest: E groussen Accord an der
Tripartite.
Mä ech hu virdru gesot bal, well et
och Beräicher gëtt, an ech hat se
schonn ugedeit, notamment bei
der parlamentarescher Opposi-
tioun hei am Parlament an och do-
baussen, wou déi Approche, déi
d’Koalitioun gewielt huet, net ge-
deelt gëtt. An do gëtt et e puer
duerchaus novollzéibar Iwwer-
leeungen, déi hei geäussert gi
sinn, notamment vun de Kolleege
vun dem grénge Bord, déi sech hi-
rer Linn trei bliwwe sinn. Déi Gréng
hunn, wéi mir d’Steierreformen, d’-
Steierreduktioune virun zwee an
engem halwe Joer hei décidéiert
hunn, gesot, si géife mengen, datt
dat alles géif zevill wäit goen. Haut
soe se, gesi Dir, mir hunn et gewos-
st, mir hunn Iech et deemools scho
gesot, dat ass ze wäit gaangen.
Mir sinn net där Meenung, datt dat
ze wäit gaangen ass, mä ëmmerhi
bleiwen d’Kolleege ronderëm den
Här Bausch där Linn trei, déi se
scho viru Joren hei vertrueden
hunn.
Et si virun allem, Här President, 
d’Kolleege vun der sozialistescher
Säit, déi sech, wat déi Situatioun an
där mir eis haut befannen ugeet,
ervirgedoen hunn, an dat op eng
Aart a Weis - an ech wëll dat ganz
däitlech am Numm vu menger
Fraktioun soen -, déi weder fir eis
an der Form nach am Fong akzep-
tabel ass.

(Interruption)

Et huet een, Här President, zäite-
weis d’Impressioun gehat - an ech
erënnere mech un déi memorabel

MARDI, 10 DÉCEMBRE 2002 13 E SÉANCE www.chd. lu

120



Pressekonferenz vum 18. Novem-
ber -, wéi wann d’Sozialisten net
méi wéissten, wou se dru wären. Si
hu sech op onzählege Pressekon-
ferenzen zu Interviewen, Communi-
quéen an Artikele geäussert a ge-
maach, wéi wann elo eppes hei am
Land geschitt wär, en Accident,
ähnlech wéi dee vum 11. Septem-
ber.

Or, dat ass jo net de Fall, ech
zitéieren: „De Lack ass erof, den
Uewen aus, d’Iddie fort, alles geet
d’Baach erof, iwwreg bleift en
décke Koup Schierbelen, als eng
Zort vun Ierfschaft, vun e puer pla-
kegen Dilettanten.“

Dat war d’Tounlag, Här President,
vun der Pressekonferenz vun de
Sozialisten den 18. November. An,
Här President, zu dëser Tounlag
hunn net nëmme mir, mä och aner
Leit, sech d’Fro gestallt, wat lass
wär bei de Sozialisten. Wou ass de
Sérieux bliwwen, mat deem si, bis
elo wéinegstens, versicht hunn, hir
Roll hei am Parlament als Opposi-
tiounspartei ze spillen? Wou ass
déi konstruktiv Oppositioun, mat
där de honorabelen Här Krecké
versicht huet, senger Aufgab als
Chef vun der Oppositioun hei am
Parlament gerecht ze ginn? Ass
dem Fraktiounschef vun de Soziali-
sten, dee jo net nëmme vum Stats-
minister geschätzt gëtt, d’Ruder
aus der Hand gelaf, oder sinn 
d’Segelen ëm agebrach? Huet
d’Virwahlféiwer d’Sozialisten elo
schonn esou am Grëff, datt déi ver-
schidde Leaderen, déi verschidde
Chefen a potentiell Spëtzekandida-
ten et fäerdeg bréngen, fir hiren
éischte Mann zu Doten ze dreiwen,
déi guer net zu him passen?

Här President, den Här Asselborn
huet am Kader vun dem Gebuerts-
dag vu senger Partei e Saz gesot,
dee mir gefall huet: „D’Demokratie
verdréit keng Monotonie“. Ech dee-
len, Här President, déi Apprécia-
tioun. Effektiv, an enger Demokra-
tie soll et a muss et lieweg zou-
goen, mä et muss een natierlech
awer nach wëssen, wat een dann
ënnert Net-Monotonie versteet. Ech
denke mol, datt ech do mam Presi-
dent vun de Lëtzebuerger Sozialis-
ten eens leien, wa mir dodrënner
eng gesond a konstruktiv Sträitkul-
tur verstinn.

Mä da stellen ech mir awer d’Fro,
wéi gesäit dann déi Sträitkultur en
fait aus, wann ech se elo mol
kucken an deem Kader an deem
mir eis elo bewegen: Budget, Fi-
nanzsituatioun, wirtschaftlech Si-
tuatioun? 

Fir d’éischt, wat d’Form ubelaangt,
e Koup Schierbelen hannerlooss
vun Dilettanten. Also ech muss jo
soen, et muss een net frou si mam
Här Juncker, an et sinn der jo vill,
déi net frou mat him sinn, grad
esou wéi eng Partie net frou si mam
Här Asselborn, et muss een net
frou mat him sinn, mä fir en awer
als Dilettant a Finanzfroen dohinner
ze stellen, do muss ech awer ganz
éierlech soen, dat fannen ech awer
e relativ staarkt Stéck. Ech men-
gen, de Finanzminister huet an
deene leschten zéng Joer, bei all
deene Reformen, déi en hei am
Parlament abruecht huet, bewisen,
datt en net dilettantesch virgeet.
Wann d’Sozialisten dat mengen,
dann ass dat hiert gutt Recht. Op
jidde Fall gleewen ech net, datt et
vill Leit dobaussen am Land gëtt,
déi déi doten Impressioun deelen.

An dann de Koup Schierbelen, wéi
gesäit dann de Koup Schierbelen
aus, déi dës Koalitioun elo am Hier-
scht 2002 dem Land hannerléisst?
Woura besteet en dann? E besteet
an enger Statsschold, déi inexis-
tent ass. E besteet a Reservë vun
iwwer 120 Milliarden ale Lëtzebuer-
ger Frang. E besteet an héije
schlummernde Reserven, déi nach
net ofgeruff sinn. E besteet an en-
ger Finanzsituatioun, déi gesond
ass, eng Finanzsituatioun, déi awer
net nëmme mä awer och, vun dë-
ser Koalitioun erbäi gefouert ginn
ass. Ech hunn d’Budgetsrieden no-
gelies. Ech hunn nogelies, wéi den
Här Bodry am Joer 2000 an 2001
och ëmmer erëm op déi gutt Fi-

nanzsituatioun higewisen huet, an
op d’Efforte vun där leschter Koali-
tioun fir dës Finanzsituatioun.

(Interruption)

Déi lescht Koalitioun, Här Presi-
dent, déi huet en Apel un d’Wues-
se kritt gehat, deen, wéi se ofgaan-
gen ass am Joer 1999, ronn 70 Mil-
liarden al Lëtzebuerger Frang be-
inhalt huet. Haut sinn aus deene 70
Milliarden 120 Milliarde Reservë
ginn. Ech ginn net dem Här Frie-
den an dem Här Juncker an dëser
Regierung de Mérite, et ass well et
gutt gedréint huet, mä et ass awer
och…

(Interruption)

…well mir déi Gelder net ausginn
hunn. An den Här Frieden, dee jo
als Knéckjang ëmmer erëm dohin-
ner gestallt ginn ass, deen dat da-
pert Vollek dobaussen net wëllt
deelhuele loossen un där gudder
finanzieller Situatioun.

■ M. Jean Asselborn (LSAP).-
Wat huet dat mat eis ze dinn?

■ M. Lucien Weiler (CSV).-
Sou Appréciatioune wéi e Koup
Schierbelen vun Dilettanten, déi hu
mat der Form, Här President Assel-
born, vun der Sträitkultur ze dinn.
Ech erënnere mech un déi Zäit,
wou mir an der Oppositioun waren,
mir hunn déi aner och net ëmmer
mat Plastikshändchen ugepaakt.

■ Plusieurs voix.- Oh!

(Hilarité)

■ M. Gast Gibéryen (ADR).-
Ech géif léiwer net dorun erënne-
ren.

■ M. Lucien Weiler (CSV).- Mä
ech denke jo mol, datt d’Sozialiste
sech gäre beléiere loosse vu Leit,
déi eppes richteg maachen. Mus-
se se dann och dat, wat emol eng
Kéier ee falsch gemaach huet,
haut imitéieren? Ech hat geduecht,
datt mir awer hei géifen en Toun
fannen, dee bei aller Schäerft vun
enger Sträitkultur sech géif op Ni-
veauë bewegen, déi fir jiddfereen
akzeptabel wären.

Här President, elo kommen ech
zum Fong vun der Sträitkultur, den
Alternativen an de Propositioune
vun de Lëtzebuerger Sozialisten. 

D’Regierung huet gesot: Et geet
méi lues, mir mussen adaptéieren.
Wa mer d’Dépensen erofsetzen, da
musse mer iergendwou Aschnei-
dunge maachen, an et goufen der
gemaach. Et gouf gesot, mir ginn
hin an d’Investitiounsfongen, dat
ass eppes, wat de Moment net 
fuerchtbar wéi géif dinn, ech ginn
dat gär zou, mir speisen déi an en-
gem manner héije Grad. D’Sozialis-
ten, hunn ech an engem Communi-
qué gelies, kritiséieren dee Fait,
datt op deem Niveau sollt gespuert
ginn, grad wéi se kritiséieren, datt
am Beräich vun der Fuerschung,
well déi jo automatesch par rapport
zum PIB fixéiert gëtt, soll gespuert
ginn.

Här President, ech hunn näischt
dogéint, et kann een doriwwer
wierklech streiden, wou een dann
elo soll usetze goen a wou ee soll
déi liicht Coupuren, déi mer de Mo-
ment sollen a musse maachen,
maachen, ob een déi am Beräich
mécht, deen d’Regierung pro-
poséiert huet oder ob ee se an
anere Beräicher mécht.

Mä d’Sozialisten, Här President,
hunn de Mond gespëtzt. Elo muss
gepaff ginn. Mir erwaarden eis,
datt an dësen Debatte klipp a kloer
gesot gëtt, wann ee net d’accord
ass mat deenen Usätz, déi d’Re-
gierung presentéiert, wou dann déi
aner Niveaue sinn, op deenen een
da wëllt spueren, well datt mer op
iergend engem Niveau musse
spueren, dat schéngt mer evident
ze sinn. D’Majoritéitskoalitioun huet
gesot, wou si dat wëllt maachen.
Haut si mer gespaant, wat d’Oppo-
sitioun eis presentéiert, fir datt mer
kënnen ofweien, ween dann elo do
déi richteg Tournure fonnt huet, fir
op deem richtege Moment ze
spueren.

Mir wëssen allerdéngs an der Zwë-

schenzäit, datt op deem engen
oder aneren Niveau, well d’Sozia-
listen eis am Virfeld matgedeelt
hunn an Artikelen, op Pressekonfe-
renzen, Communiquéen, och an
der Finanzkommissioun, et déi eng
oder aner Iddi bei hinne gëtt, wou
ee kënnt spueren. Do ass eng
éischt Iddi: d’Verteidegungsausga-
ben, de Militärbudget - wann een
deen Term wëllt huelen -, d’Schëff
an de Fliger, wou mer finanziell sol-
len dru participéieren, déi sollen
elo mol op e Minimum an op spéi-
der verréckelt ginn.

Här President, ech well heizou dräi
Saache soen: Éischtens fannen
ech et bedauerlech bei esou enger
Partei, wéi der sozialistescher Par-
tei, déi ech als eng grouss an eng
seriö Partei aschätzen, an hir e
bëssen onwierdeg, als alleréischte
Beräich, wou soll gespuert ginn,
dee Beräich erauszesichen, dee
selbstverständlech an esou Zäite
wéi dësen, wou et wirtschaftlech
méi schlecht geet, op de Stamm-
dëscher am Beschte floréiert. E
Schëff géint e puer Fleegebetter, e
Fliger géint e puer Klassesäll. Här
President, dat si Saachen, déi ware
mer gewinnt vun enger anerer Par-
tei bis elo.

(Interruptions)

■ M. Lucien Lux (LSAP).- Iw-
werloosst eis eis Programmatik.

■ M. Mars Di Bartolomeo
(LSAP).- Frot mol Är Kolleegen, wat
se vum Schëff halen.

■ M. Lucien Weiler (CSV).-
Här President, wann esou séier
esou haart gejaut gëtt, dann ass et
ëmmer een Zeechen, datt et wéi
deet. Bei eis ass et jo och d’sel-
wecht, wa mer getraff ginn, da ver-
siche mer och alt duerch e bëssel-
chen Zauber…

(In4terruptions)

■ M. Mars Di Bartolomeo
(LSAP).- Dir sidd dat just amgaang
ze maachen!

■ M. Lucien Weiler (CSV).-
Wann et wéi deet, Här President,
da gëtt et ëmmer haart.

■ M. Mars Di Bartolomeo
(LSAP).- Mir gesinn, wéi wéi et Iech
gedoen huet.

■ M. Lucien Weiler (CSV).-
Här President, mir fannen et be-
dauerlech, datt deen alleréischte
Beräich, wou d’Sozialiste wëllen
een Aschnëtt maachen, grad just
deen dote Beräich ass. An dann,
wat dat witzegst bei der Affär ass,
Här President, mir schwätze jo hei
iwwert de Budget vum Joer 2003,
och am Budget vum Joer 2003
steet kee Frang…

(Interruptions)

■ M. Alex Bodry (LSAP).- Här
Weiler, de Budget 2003 ass net de
Problem. De Budget 2005 gëtt de
Problem vun dësem Land!

■ M. Lucien Weiler (CSV).- Jo,
mä, Här President, mir musse jo
mol fir d’éischt…

■ M. Alex Bodry (LSAP).- Dat
wësst Dir och.

(Interruptions)

■ Une voix.- Après nous le
déluge.

(Interruptions)

(M. Jean Spautz reprend la Pré-
sidence)

■ La même voix.- Après eux le
déluge!

(Interruptions et coups de clo-
che de la Présidence)

■ M. Lucien Weiler (CSV).-
Här President, et geet drëm ze
wëssen, ob Aschnëtter beim Bud-
get vum Joer 2003 musse virgeholl
ginn. Ech géif éischter soen, mer
musse Korrekture virhuelen. Mir
wéissten awer gären, wéi eng Kor-
rekture virgeholl solle ginn. D’Majo-
ritéit huet Korrekture proposéiert.
D’Sozialisten hunn och éischt Ele-
menter vu Korrekture proposéiert a
proposéieren eis anzespueren op
engem Punkt, deen iwwerhaapt net
am Budget present ass. Do soll elo
ee mir erklären, wou d’Logik ass?
Et ass dach do kee Punkt, wou mir
fir d’Joer 2003 och nëmmen ee
Frang kënnen aspueren, well en
net am Budget present ass.

An dann, Här President, wëll ech
an deem do Beräich op ee Leitarti-
kel hiweisen, well den Artikel mer
extra gutt gefall huet, deen de Chri-
stian Reuter am Lëtzebuerger Jour-
nal geschriwwen huet a wou en
den Nol op de Kapp getraff huet,
wou e gesot huet, Här President:
„Nur wenn Luxemburg sich aktiv
an der Friedenserhaltung, an der
Verteidigung der Grundwerte und
an den internationalen Solidaritäts-
bemühungen beteiligt, verfügen
wir auf der internationalen Bühne
über den nötigen Vertrauensvor-
schuss, um auch nationale Interes-
sen glaubhaft vertreten zu kön-
nen.“ An e seet derbäi, deen éisch-
te Moment, wou eis finanziell Situa-
tioun e klenge Schnapp kritt, d’Sig-
nal un eis Partner ze ginn, datt mer
da géifen aus der internationaler
Solidaritéit ausbriechen, eis inter-
national Engagementer net méi
matmaachen.

Dat ass déidlech, Här President.
Dat ass op jiddfer Fall net déi Poli-
tik, déi dës Majoritéit, dës Koali-
tioun wäert droen, well dat doten
einfach net korrekt ass. Den Här Ei-
chel, dee kee Su a kee Frang vir an
hannen huet, dee ka 60 Fligere ka-
fe goen. Lëtzebuerg, wat dat räich-
ste Land ass, wat dee klengste ver-
teidegungspoliteschen Effort mat
0,8% an der ganzer NATO mécht;
mir, déi Räichsten, déi dee kleng-
sten Effort maachen, mir sollen déi
alleréischt sinn, déi Raute wénken
an déi net méi d’accord sinn.

Här President, esou versti mir inter-
national Solidaritéit net!

(Interruptions)

An dann, Här Bodry, well Der mech
ënnerbriecht, Dir hutt jo gesot, wa
mer schonn dat dote géife maa-
chen, da kënnte mer och nach
Helikoptere kafen. Ech froe mech,
wéi et mat den Helikopteren ass,
ob déi och elo vun der Lëscht ge-
strach sinn, oder ob mer déi nach
solle bäibehalen? Dozou hu mer
bis elo vun de Sozialisten nach
näischt héieren.

Also, Här President, beim éischte
Punkt, wou soll am Budget fir 2003
gespuert ginn, maachen d’Sozialis-
ten eng Propos, wou näischt ze
spueren ass, well do, wou näischt
ausgi gëtt, kann och näischt
agespuert ginn.

Déi zweet Propos, Här President,
vun de Sozialisten ass déi bei de
Privatschoulen: Et gëtt näischt fir
d’Privatschoulen. déi ze ënnerstët-
zen ass eng Katastroph. Dat sollt
Der sträichen.

Ech si gär d’accord, datt ee sech
hei iwwerhält iwwert de Fong öf-
fentlech Schoul - privat Schoul. Et
ass eng Diskussioun, déi mer am
Kader vun deem Projet, deen eis
nach virläit, féiere wäerten. Mä fi-
nanziell gesinn, wann et drëm geet
fir ze spueren, wëll ech Iech just
soen, ënnert dem Stréch gëtt eng
Schoulplaz an der öffentlecher
Schoul de Lëtzebuerger Stat méi
deier, wéi dat eng Schoulplaz am
private Beräich kascht.

(Interruptions)

Jo, mä esou ass et awer. 

(Interruptions)

■ M. Jean Asselborn (LSAP).-
Här President, däerf ech dem Här
Weiler eng Fro stellen? 

(Assentiment)

Här Weiler, sidd Der dann d’accord
domat, wann Der dat dote bis un
d’Enn denkt, datt d’Schoulen hei zu
Lëtzebuerg solle privatiséiert ginn,
da géif de Stat jo Sue spueren?

■ M. Lucien Weiler (CSV).-
Selbstverständlech net.

■ M. Jean Asselborn (LSAP).-
Dann äntwert och dorop!

■ M. Lucien Weiler (CSV).-
Här President, eng drëtt Remarque
ass déi, d’LSAP huet en 20-Punkte-
Programm virgeluegt,…

■ M. Jeannot Krecké
(LSAP).- 21.

■ M. Lucien Weiler (CSV).-
…en 21-Punkte-Programm virge-
luegt. Ech muss soen, ënnert dem
Stréch kann ee sech net allze vill
domat kafen, mä ech hunn eng Fuer-
derung gelies, d’Fuerderung betref-
fend de Mëttelstand, dee weiderhi
muss ënnerstëtzt ginn, wou muss
gekuckt ginn, datt méi Driff dodra
kënnt. Zur selwechter Zäit ginn d’-
Sozialisten e Communiqué eraus,
wou se soen, datt bei dem Min-
destloun déi 3,5% Augmentatioun,
déi d’Regierung proposéiert, net
duer geet, datt mer minimum 7%
beim Mindestloun brauchen.

Ech muss Iech soen, Här Presi-
dent, 7% Augmentatioun vum Min-
destloun an där Situatioun, an där
mer haut dra sinn, dat ass oner-
träglech fir de Mëttelstand. A wa
mer dann nach eng Kéier erëm am
Kontext vum Budget a vum Spuere
sinn, muss een och gesinn, datt 7%
Augmentatioun vum Mindestloun
eng substantiell Dépense supplé-
mentaire fir de Statsbudget mat
sech bréngen an net eng Aspue-
rung.

Ech wëll soen, Här President, bei
deenen dräi Punkten, déi ech elo
opgezielt hunn, an déi eis bis haut
bekannt sinn u Propositioune vu
Säite vun de Kolleege Sozialisten,
do ass nach net eng eenzeg 
Aspuerung gemaach ginn, mä ën-
nert dem Stréch hu mer nëmmen
nach méi ausginn. Or, d’Zäit ass
net déi vum Méi ausginn, d’Zäit ass
déi vum Aspueren, wann net dra-
matesch, mä dach awer a gewës-
se Proportiounen. Mir wäre frou, wa
mer elo mol endlech net nëmme
Propositiounen op den Dësch kri-
ten, déi eis méi Sue kaschten, mä
datt mer emol Propositiounen op
den Dësch kréischen, wou a bei
weem an a wéi enger Gréissen-
uerdnung kënnt a sollt agespuert
ginn?

An dann, Här President, hunn ech
een Artikel…

■ M. Alex Bodry (LSAP).- Dir
spuert bei deene Klengsten an op
eemol si keng Sue méi do!

■ M. Lucien Weiler (CSV).-
Neen, neen, neen, ech kommen di-
rekt dorobber.

Ech wëll just soen, Här President,
am Kontext vun där neier Situa-
tioun huet den Här Bodry een Arti-
kel geschriwwen, wou hien iwwert
déi Schönwetterkoalition sech
lëschteg gemaach huet a wou en
där virwerft: „…diffuses Geldvertei-
len, freudige Ausgabenpolitik“. 

An den Här Asselborn huet an en-
gem ähnlechen Toun e bëssche
méi spéit an engem Interview ge-
sot: D’Regierung geet net selektiv
genuch vir. Wa mir do gewiescht
wären, mir hätte besser opgepasst
bei Ausgaben, déi „jedes Jahr wie-
derkehren“.

Ech wëll Iech, Här President, dräi
Wierder dozou soen. Éischtens,
zum „diffusen Geld verteilen“: Ech
weess net, wat dat ass. Ech hätt
emol gären, wann den Här Bodry
eis hei géif soen- am Laf vun 
deenen nächste Stonnen an Deeg,
wäert hie jo d’Méiglechkeet hunn -,
wou dës Regierung diffus Geld ver-
deelt huet? Ech ka mech bis elo
just drun erënneren, datt eng Kéier
Geld diffus verdeelt ginn ass. Dat
war an der leschter Koalitioun, an

dat huet iergendwann zum Réck-
trëtt vun iergendengem Minister
gefouert.

(Hilarité)

Do war esou en diffust Geldvertei-
len, wat een net richteg matkritt 
huet. Bei dëser Koalitioun hunn
ech et nach net gesinn, mä ech
sinn awer gäre bereet et unzehue-
len, wann et esou ass. Mä da soll
ee mir konkret soe bei wéi engem
Punkt, datt dat de Fall ass.

(Interruptions diverses)

■ M. Mars Di Bartolomeo
(LSAP).- Bei de Comptes bloqués.

■ M. Lucien Weiler (CSV).-
„Freudige Ausgabenpolitik!“

■ M. Mars Di Bartolomeo
(LSAP).- Oh, wat sidd Dir Lëschte-
ger!

■ M. Lucien Weiler (CSV).-
„Freudige Ausgabenpolitik“ hätt
dës Regierung gemaach?

Här President, wéi d’Koalitioun vun
de Sozialisten an der CSV 1999 op-
gehalen huet, hat se ronn 70 Milli-
arde Reserven an de Fongen. Mir
hunn haut praktesch 120 Milliarden
al Frangen. Wa mir déi „freudige
Ausgabenpolitik“ getätegt hätten,
vun där den Här Bodry geschriw-
wen huet, Här President, da wier
déi Situatioun net déi, déi mir haut
hunn. Mir hu keng „freudige Aus-
gabenpolitik“ gemaach. Mir hätte
villes kënne maache mat deene 40
Milliarden oder méi wéi 40 Milliar-
den, déi mir an der Zwëschenzäit
supplémentaire an de Reserven
hunn. Mir hunn et net gemaach,
well mir dat gemaach hunnn, wat
de Budgetsminister ëmmer uge-
mahnt huet: Et gëtt hei en anstän-
negen Apel fir déi Zäite vum Du-
uscht ugeluegt. Elo kommen d’Zäi-
te vum Duuscht an elo gebrauche
mir dem Här Frieden säin Apel.

■ M. Alex Bodry (LSAP).- E
Budget, deen an engem Joer ëm
10% wiisst, dat ass eng freudige
Ausgabenpolitik.

■ M. Lucien Weiler (CSV).-
Här President, den Här Bodry ver-
sicht ëmmer hei...

■ M. Alex Bodry (LSAP).- De
Budget vun 2002 ass ëm méi wéi
10% gewuess.

■ M. Lucien Weiler (CSV).- Jo,
deen ass selbstverständlech ge-
wuess, mä deen ass awer och ge-
wuess, Här President, opgrond vu
villen Demanden, déi virlongen, an
déi de Sozialisten a ville Punkten ni
duergaange sinn.

■ M. Alex Bodry (LSAP).- Mat
engem Prozent Wuesstum.

■ M. Lucien Weiler (CSV).-
Ech komme gläich nach dorop
zréck.

■ M. Luc Frieden, Ministre du
Trésor et du Budget.- De Gros ass
an Investitiounsfonge gaang, Här
Bodry, vun deem Joer.

■ M. Alex Bodry (LSAP).- Net
nëmmen.

■ M. Luc Frieden, Ministre du
Trésor et du Budget.- De Gros ass
doranner gaang, an duerfir ass déi
Progressioun do esou.

(Interruptions diverses)

■ M. Lucien Weiler (CSV).- Jo,
d’Dotatioune vun de Fongen, Här
President, sinn, wéi den Här Minis-
ter Frieden dat richteg seet, zu en-
gem groussen Deel net nëmmen
iwwert d’Gesetz vun de Plus-va-
luen, mä och iwwert d’Speisung di-
rekt aus dem Budget gemaach
ginn, wou déi dote Progressioun
mat dra kënnt.

Da soen ech Iech, wann et freudi-
ge Ausgabenpolitik gewiescht wär,
loosse mir emol nach dovunner
ausgoen et wier esou gewiescht,
Här President, ma do waren d’So-
zialisten awer ëmmer dobäi. Déi
hunn dach hei all Gesetz mat ge-

stëmmt, wou mir Ausgabe virge-
sinn haten. Bei all Projet, dee mir
hei gestëmmt hunn a wou et drëm
gaang ass, fir Geld, sief et iwwert
de Wee vum Kannergeld oder iw-
wer aner Weeër, ze verdeelen,
hunn d’Sozialiste mat gestëmmt. Et
ware Punkten dobäi, wou déi „freu-
dige Ausgabenpolitik“ vun dëser
Regierung de Sozialisten iwwer-
haapt net duergaangen ass, wou si
vill méi wäit gaange sinn a wollte
goen, wéi mir. Mir kënnen dat jo al-
les noliesen. Mir kennen et aus de
Motiounen, de Rieden an den Inter-
ventioune vun de Sozialisten, Här
President. Dofir kann een awer net
higoen, an dëser Regierung „freu-
dige Ausgabenpolitik“ virwerfen,
wann een zur selwechter Zäit hei
Fuerderunge stellt, déi de loin méi
wäit ginn.

Ech wëll emol soen, Här President:
Wa mir, wéi mir d’Steierreformen 
an d’Steierreduktioune gemaach
hunn, déi Proposë gemaach hät-
ten, déi d’Sozialisten gemaach
hunn, dann hätte mir vill méi Be-
gléckungspolitik gemaach, well hir
Propose vill méi wäit gaange sinn.

(Interruption)

Dach, Här Asselborn, Dir braucht
dat elo net ofzestreiden.

(Interruption)

Mir maachen de Bilan ënnert dem
Stréch: op där enger Säit d’Privat-
persounen an op där anerer Säit
d’Betriber. Dat, wat d’Koalitioun
proposéiert huet a wat d’Koalitioun
gestëmmt huet. An da kucke mir
op där anerer Säit dat vun de So-
zialisten. Da wäert Dir gesinn, datt
mir eng Milliardendifferenz an al
Lëtzebuerger Frangen an deene
Propose fannen.

Dann huelen ech d’Wunnéngsbau-
politik, d’Unterrichtspolitik, den En-
vironnement, d’Ënnerstëtzung fir
d’Gemengen an d’Personalfuerde-
runge vun de Sozialisten an deene
leschten dräi Joer, wéi se hei vir-
bruecht gi sinn. Wann Dir dat ze-
summerechent, Här President,
kommt Dir op e Milliarde-Chiffer.
Eis Problemer, déi mir haut hätten,
budgetsméisseg a finanziell ge-
sinn, wären de loin méi grav wéi
déi, déi mir haut kennen, wa mir an
deene leschten dräi Joer alles dat
gemaach hätten, wat ëmmer erëm
vu Säite vun de Sozialiste gefuer-
dert ginn ass, mat Ausnahm wéi
den Här Asselborn ugemahnt huet,
mir wäre méi selektiv virgaangen.

Selektiv, dat ass ganz schéin, mä
ech géif gäre Beispiller do wëssen.
Ech kennen een eenzegt Beispill,
Här President, wou d’Sozialisten ef-
fektiv méi eng selektiv Propos maa-
chen, an dat ass déi bei der Steier-
bonifikatioun fir Kanner. Do huet
dës Koalitioun opgehale mat dem
Ofbaue vun där par rapport zu 
deem, wat mir an der leschter Ko-
alitioun gemaach hunn. Dat ass
awer déi eenzeg selektiv Mesure.
Bei allen anere Mesuren kennen
ech keng eenzeg vun deenen, déi
d’Sozialisten a Form vu Proposi-
tions de loi an deene leschte Joren
hei am Parlament abruecht hunn,
wou eng Selektivitéit an dem Sënn,
wéi den Här Asselborn se uge-
mahnt huet, dra gewiescht wär.

An der leschter Koalitioun hate mir
eng Rei vu Méiglechkeeten, wou
mir an der Sozialpolitik hätte ganz
einfach kënne méi selektiv virgoen,
wéi d’Sozialisten am Sozialminis-
tère d’Responsabilitéit gedroen
hunn, a wou d’Wuert Selektivitéit
ëmmer ganz kleng geschriwwe
ginn ass. Ech muss soen: Mir hunn
dat ëmmer mat gedroen, an ech
gesinn et haut nach als ganz
schwiereg un, fir an de Froe vun
notamment der Sozialpolitik, selek-
tiv Mesuren ze ergräifen, ob-
schonns se ganz oft méi gerecht
wären. Mä et ass ganz schwiereg
am politesche Beräich dat duerch-
zesetzen. Dofir wier ech frou, Här
President, wann een net op där en-
ger Säit en offizielle Sproochge-
brauch huet an Argumenter an 
d’Feld féiert, an op där anerer Säit
net deementspriechend handelt.

Här President, dës Koalitioun huet,
denken ech, mat dësem Budget

Faarf bekannt. Mir hu méi wéi kos-
metesch Korrekture gemaach. Mir
gi kritiséiert. Elo wéisste mir gäre
vun deenen, déi eis kritiséieren, fir-
wat datt dat, wat mir proposéieren,
falsch ass a wat dann hätt sollen a
missten op wéi enger Plaz, wéi vill
a bei wiem anescht gemaach
ginn? Mir wäerte mat vill Freed eis
an deenen nächsten Deeg déi Pro-
posen hei unhéieren. Mir si jo eng
tolerant Majoritéit, déi ëmmer bere-
et ass, fir gutt Proposen unzehue-
len, a mir wäerten eis dofir dat, wou
effikass gespuert gi kann, ganz
genee ukucken a gegebenenfalls
le moment venu dorobber zréck-
kommen.

(Interruption)

Här President, et wär elo nach vil-
les ze soen, zum Beispill un d’Kol-
leegen vum ADR, déi jo och eng
Rei Propose gemaach hunn, mä
ech wëll mir dat emol fir haut er-
spueren.

Ech wëll just soen, Här President,
datt d’Wirtschafts- an d’Finanz-
schwieregkeeten, déi mir de Mo-
ment hunn, Reaktioune bedéngt
hunn. Reaktioune si komm. Et ass
net, wéi eis den Här Bausch am
Lëtzebuerger Land an engem Arti-
kel ënnerstallt huet, datt d’Regie-
rung d’Enkpäss op spéider géif
verschieben. Budgetär gesinn, Här
President, si mir sécher, datt d’Änt-
wert, déi d’Regierung an dësem
Budget ginn huet, déi richteg Änt-
wert ass op d’Situatioun, esou wéi
mir se am Hierscht 2002 kennen.
Ob um Enn vum nächste Joer sech
weider Äntwerten an aner Äntwer-
ten opdränge wéi déi, déi d’Regie-
rung elo opgrond vun dëser Situa-
tioun ginn huet, musse mir da ge-
sinn. Alles zu senger Zäit.

Eent steet fest: All Regierung, déi
konfrontéiert ass mat enger wirt-
schaftlecher Réckbildung wéi déi,
déi mir de Moment kennen, huet
eng Rei vu Méiglechkeeten. Et sinn
déi klassesch Méiglechkeeten, déi
ëmmer bei Situatioune geholl ginn,
wann et an der Wirtschaft schlecht
geet: D’Steiere fir d’Privatleit erof,
dat reegt de Konsum un. D’Steiere
fir d’Betriber erop, dat reegt d’Inve-
stitiounen un. Öffentlech Investi-
tiounen an d’Luucht, dat ass, fir der
Wirtschaft ënnert d’Äerm ze gräi-
fen.

Mä, Här President, all déi doten
dräi Politikberäicher si geschitt.
Dës Regierung huet déi am Virfeld
gemaach, vläicht well si et gesinn
hat, net ëmmer well si et gesinn
hat, mä ëmmerhin si se gemaach
ginn. D’wirtschaftlech Effikassitéit
ass an d’Weeër geleet ginn. Déi
sozial Sensibilitéit, Här President,
bleift: Mindestloun, RMG a Renten.
Alles dat, wat mir eis virgeholl ha-
ten, gëtt duerchgezunn. Et kann
net sinn an enger Zäit, wou mir
Steierreforme maachen a wou déi
Leit, déi Steieren bezuelen dovun-
ner kënne profitéieren, an datt
dann, wann et méi schlecht geet,
déi Leit, déi net esou vill hunn, net
sollten an de Genoss komme vun
deem, wat hinnen zousteet. Dat
maache mir.

Ech hu virdru gesot, Här President,
datt wann d’nächst Joer ëm dës
Zäit d’Situatioun sech stabiliséiert
huet, mir deementspriechend e
Budget presentéiere wäerten.
Wann dat net de Fall sollt sinn, da
wäerte mir wëssen ze reagéieren.
D’Europäesch Kommissioun,
d’OECD an de Statec soen eng Re-
prise fir d’zweet Semester vum
nächste Joer viraus, mä déi Pro-
gnose si keng Garantie. Dat hu mir
elo geléiert. 2001 an 2002 haten si
et och gesot. Mir hu keng Garantie,
datt et 2003 sollt dann esou goen.
A wann nach aner Elementer dobäi
kommen, wann déi wirtschaftlech
Réckbildung sech sollt virusetzen,
wann et Krich, zum Beispill, am
Irak géif ginn, wann et e Pëtrols-
schock géif ginn, da stelle sech
ganz aner Froen, an dann ass et
ganz sécher, datt et net onbedéngt

zu där Reprise kann a soll kom-
men, oder muss kommen, déi eis
virausgesot gëtt.

Wann et dann esou sollt kommen,
Här President, d’nächst Joer, datt
dat alles sech net sollt astellen, a
wann et dann esou wäit sollt sinn,
datt méi drastesch Aschnëtter am
Budget musse virgeholl ginn, Här
President, da steet villes zur Dis-
kussioun. Da wäerten et vill Beräi-
cher ginn, iwwert déi mir hei dis-
kutéiere wäerten. Ech denken
emol, datt mir da bei eis selwer, bei
der Chamber, bei den Deputéier-
ten ufänke wäerten ze iwwerleeën,
wat mir maache sollen, an net emol
fir d’éischt erëm bei déi aner kucke
goen, mä emol bei eis selwer ufän-
ken.

(Interruption)

Neen, Här President, dat wäerte
mer gesinn. 

(Interruptions diverses)

Mir hunn als Chamber e Budget
presentéiert, dat wëssen d’Kollee-
gen heibanne ganz genau, mat 
deem ech streckeweis, notamment
wat e ganze Koup vun Acquisi-
tiounen am Beräich vun der Infor-
matik ugeet, déi ganz vill Geld
kaschten, net d’accord war. Ech
kann dat och öffentlech soen. Dat
ass esou, well ech einfach fannen,
datt et och Zäite gëtt, wou mir mus-
se wëssen, wat mer kënnen, wat
mer sollen an net däerfen. 

Dës Koalitioun, Här President,
wäert net, esou wéi et hir schonn
ënnerstallt ginn ass, mat alle Mët-
tele versichen iwwert de Wahlter-
min eraus ze kommen. Mir wäerte
virun de Wahlen, Här President,
d’Kaarten op den Dësch leeën,
esou wéi mer se kennen. Mir wäer-
te virun de Wahlen déi Mesuren
huelen, déi noutwendeg sinn op
Grond vun der Situatioun, déi mer
d’nächst Joer den Hierscht ken-
nen. A wann dat sollten och onpo-
pulär Moossname sinn, da gi se
geholl. 

(Interruptions diverses)

Et kënnt ganz sécher keng Steie-
rerhéijung, an dat aus gudden Ur-
saachen. Mä et kommen awer déi
Mesuren, déi noutwendeg sinn, wa
mer wëssen, wéi d’Situatioun um
Enn vum nächste Joer wäert sinn.
Här President, d’Leit dobaussen ...

(Interruption)

Här President, ech kann dem Här
Gibéryen ee Moment meng Plaz
ginn. 

■ M. le Président.- Fuert Dir
roueg virun, Här Weiler, a loosst
Iech net vum Här Gibéryen provo-
zéieren.

■ M. Lucien Weiler (CSV).-
Här President, mir wäerte vrun de
Wahle soen, wat mer fir noutwen-
deg fannen, a mir wäerte vrun de
Wahlen dat maachen, wat nout-
wendeg ass. Mir wäerten net enger
nächster Koalitioun....

(Interruption)

Mir wäerte dat och esou maachen,
mä dat muss een ëmmer erëm wid-
derhuelen, Här Asselborn, well
d’Leit bei Iech net ëmmer ganz gutt
héieren, an ëmmer erëm de Géi-
gendeel vun deem behaapten, wat
hei op der Tribün gesot ginn ass. 

■ M. Jean Asselborn (LSAP).-
Dir probéiert Iech selwer ze iwwer-
zeegen

■ M. Lucien Weiler (CSV).-
Ech well Iech soen, Här President,
d’Leit dobausse wëssen ze appré-
ciéieren. Déi kënne ganz gutt ge-
sinn, an déi appréciéieren och de
Moment, datt d’Land finanziell
esou preparéiert ass op déi
Schwieregkeeten, déi mer de Mo-
ment hunn, wéi et effektiv pre-
paréiert ass. An et wonnert mech,
Här President, datt den Här Lux elo
laaacht, well bei där Preparatioun,
déi gemaach ginn ass op dës Si-
tuatioun, waren d’Sozialisten jo
laang Zäit dobäi. Dofir froen ech
mech, firwat datt den Här Lux dat
esou lächerlech fënnt. 

■ M. Mars Di Bartolomeo
(LSAP).- Här Weiler, wann ee kuckt,
wéi d’Leit reagéieren, da schénge
se Iech net vill ze gleewen.

■ M. Lucien Weiler (CSV).- Op
där anerer Säit hunn d’Leit och
ganz vill Versteesdemech, wann et
méi lues geet, Här President, wann
et méi rau a méi spatz gëtt, datt da
muss méi lues getrëppelt ginn.

(Coups de cloche de la Prési-
dence)

Kee vun eis wënscht, datt et soll
esou kommen. Villes deit drop hin,
datt et net esou kënnt, mä egal wéi
et kënnt, wa mer zesumme stinn,
wa mer solidaresch an dëser Ge-
sellschaft mateneen ëmginn, da
wäerte mer och dat packen. 

Ech soen Iech merci.

■ M. le Président.- Als nächs-
te Riedner ass den Här Jeannot
Krecké agedroen. Den Här Krecké
huet d’Wuert.
■ M. Jeannot Krecké
(LSAP).- Här President, Dir Dam-
men an Dir Hären, den Här Weiler
konnt wierklech der Tentatioun net
widderstoen, während de Statsmi-
nister nach eng roueg Ried geha-
len huet, hei eng Polemik vum Sta-
pel ze loossen, déi ech an där
Form net ka stoe loossen. 

Hei de Moralapostel ze spillen,
woubäi seng Partei besser hätt an
d’Geschicht, a mir hunn dat ge-
maach. Mir hunn an eis Geschicht
gekuckt, wat alles war, a mir hunn
Iech et gezielt déi leschte Kéier,
leschte Freideg. Dir hätt besser Dir
géift kucken, wat zwëschent 74 an
79 Är Partei, erausragend Politiker
anscheinend aus ärer Partei, gesot
huet. Kuckt emol eng Kéier no - e
Fach wat Dir jo kennt -, wat Är Leit
iwwert d’Justiz, iwwert de Justiz-
vollzuch vum Robert Krieps, zum
Avortement gesot hunn. Dat ass in-
digne. Ech ginn op alle Fall net hin,
an erzielen Iech dat nach eng
Kéier, well et géing wéi doen. 

Wann Dir Problemer hutt mat Be-
zeechnungen, ech hunn der domat
och. Ech hu Problemer mat Be-
zeechnungen, déi Dir vis-à-vis vu
mir gebraucht hutt, déi ech ni vis-
à-vis vun Iech gebraucht hätt. An
ech wëllt Iech just dorop hiweisen,
wann Dir Moralapostel sidd, da
passt op, datt Dir selwer net 
deenen aneren op emol noleet, si
hätten iergend eng mat engem
Seegel krut. Dat war net dat, wat
gefrot gouf. Hei am Land ass och
keen deen d’Impressioun huet, ech
hätt eng mam Seegel krut. Mä dat
hutt Dir jo gemengt, dat misst Dir
soen. Mä et ass den Déphasage,
deen Dir hutt, Här Weiler, Dir an Är
Partei, mat de Realitéiten. 

Dir hutt scheinbar, bei deem wat
Dir haut erzielt hutt, kee Gefill fir
d’Froe vun de Bierger. Dir mengt,
hei wier Zodi veranstalt ginn, wa
Leit aus der Oppositioun hi ginn a
Saachen dénoncéieren, esou wéi
se ofgelaf sinn, wa se hi ginn an
dem Land och emol eng Rei Wou-
rechte soen, wa se aginn op dat,
wat eng Rei Bierger festgestallt
hunn. D’Titele vun den Zeitungen,
déi huet jo net d’Oppositiounspar-
tei gemaach, an Titelen op Radio
an Televisioun och net. Déi hunn
eng Stëmmung mat sech bruecht,
wou ee muss eng Äntwert drop
ginn, wou ee muss drop agoen.
D’Noriichten aus dem Ausland op
déi hei schonn ugespillt ginn ass,
hunn och hir Incidenten hei gehat,
an et ass jo awer net, wéi wann
näischt geschitt wär bei eise Stats-
finanzen. Et mengt een awer, grad
hei wär näischt geschitt. 

Um Aarbechtsmaart, wou mir op
emol déi gréisste Steigerung an
Europa hunn, ass dat näischt? Ass
et näischt, wou een ufänkt doriw-
wer ze schwätzen, ass et näischt,
wa mir am Wirtschaftswuesstum,
wou mir ëmmer Spëtzereider wa-
ren, elo op emol déi allerlescht
sinn? Ass et näischt, wa mir eng
Rekordzuel vu Failliten hunn? Ass
et näischt, wa mir an der Fro vun
der Steierharmoniséierung ganz
eescht Momenter hunn? 

Dat si scho Sujeten déi ee kann
uschwätzen. Dat si Sujeten, déi
dëst Land beschäftegen a seng
Bierger, an ech verwiere mech,
datt Dir der Oppositioun wëllt glee-
wen dinn, mir dierften esou Sujeten
net hei uschwätzen, och wa se
Iech net passen. Ech gleewen, datt
Dir Iech méi à l’aise fillt, wann Dir
kënnt schwätzen, wat am Joer
2050 hei an engem Konvent soll or-
ganiséiert ginn. Déi Impressioun
hunn ech. Datt dat Iech méi à l’aise
mécht, wéi wa mir mussen am Joer
2002 schwätzen, wat am Joer 2001
geschitt ass. 

Här Weiler déi Polemik do war net
noutwenneg, déi Dir hei entfacht
hutt, déi steet och net op mengem
Ziedel, mä wann Dir se gären hätt,
da kritt Dir se. Ech soen Iech et. Dir
hutt de Vertrauensbroch hei an der
Gesellschaft provozéiert, wann Dir
esou virgitt, wéi Dir haut virgaange
sidd, der Oppositioun just wëlle
Schwaarzmolerei dohinner ze maa-
chen. Dir wëllt sécher de Leit
d’Wouerecht net soen. 

Ech muss Iech soen, de Moment
vun der Wouerecht ass nämlech
komm an och dee vun dem Primat
vun der Politik, deen ass komm. An
haut wäerte mir gesinn, datt et ef-
fektiv Ënnerscheeder gëtt. Här
Weiler, ech hunn Iech ganz an-
dächteg nogelauschtert an d’Prio-
ritéiten, déi ech Iech herno wäert
opzielen, do sinn der effektiv wahr-
scheinlech derbäi, déi Iech net
esou interesséieren.

■ Une voix.- Wéi nervös gëtt
den Här Weiler?

■ M. Jeannot Krecké
(LSAP).- Den Här Asselborn huet
als Reaktioun gesot, dee Budget
hei ass platt. Wat ass en ausge-
laacht gi vun Iech. Wat huet den
Här Wiseler probéiert, och an Arti-
kelen, doriwwer ze schwätzen, dat
riicht ze béien. Ma anscheinend
hat e Recht. Wat liesen ech an der
Revue? Wat seet den Emile Cal-
mes, Rapporteur vun dësem Bud-
get? „Wäre die wirtschaftliche Ent-
wicklung weiterhin normal verlau-
fen, hätte der Haushalt für 2003
keinen Pepp und wenig Höhepunk-
te gehabt.

Dat ass also dee ganze Brimbori-
um an Zirkus gewiescht, deen op
eemol am August vun Iech lassge-
klappt ginn ass, wéi mer gesot
hunn, et ass net vill ze rafen an 
deem Budget hei. 

De Budgetsrapporteur huet, mat
enger Ausnam, op déi ech nach
zréckkommen, eng zolidd a prop-
per Aarbecht gemaach. Eis Frak-
tioun huet him dat bei Geleeënheet
vun der Adoptioun, déi mer net vir-
geholl hu vun eiser Säit, ze verstoe
ginn. Hie war schlecht drun, fir eng
Rei Reformakzenter do erauszefan-
nen an huet sech herno misse ploe
mat Zuelen, déi em manner
Spaass gemaach hunn. Mä d’Zue-
len, déi nun eben um Dësch leien,
hu vill Diskussioune provozéiert. 

De Statsminister huet gemengt, et
wier nëmmen e Sickerbrand ge-
wiescht. Den Här Weiler huet ge-
mengt, do wou et dämmt wier awer
nach kee Feier. Dat ass ganz nei fir
mech. Mä enfin, do wou e Sicker-
brand ass, muss ech soen, an et
dämmt, do gëtt et och Mechanis-
men, do gëtt et haut Instrumenter,
déi esou e Sickerbrand feststellen
an déi dann en Alarm déclenchéie-
ren. 

(Interruption)

Et ginn Detektoren, duerfir brauch
ee keen Internet. Ech ginn awer op
Är Internet- Interventioun nach an. 

Ech muss soen, dat wat awer ge-
schitt ass, dat ass, datt d’Detekto-
ren net gespillt hunn, wëll se net do
waren, net op där Plaz ware wou se
hätte solle sinn, a wéi du bis de
Sickerbrand, wann et da soll nëm-
men e Sickerbrand sinn, festge-
stallt ginn ass, dunn huet d’Regie-
rung d’ganz Arelerstroos, d’Kasär
eidel getrootert an huet se alle-
guerte geruff. D’Regierung ass hei
um falsche Fouss erwëscht ginn. A
wann ech soen, „gouverner, c’est

prévoir“, dann huet dat net eppes
mat de Reserven ze dinn, zu 
deene mer ëmmer stongen, Här
Weiler. Mir hu jo näischt dergéint
gesot, datt Reserve géingen uge-
luegt ginn, mä mir hunn eppes der-
géint gesot, datt et d’Aart a Weiss
ass, wéi op emol déclenchéiert
Nouvellen iwwert d’Land gepras-
selt sinn, net verstänneg waren,
well domat sinn Är Lobeshymnen
op eng klug an eng kompetent Fi-
nanzpolitik an deene leschte Joren
dohin, iwwert déi Aart a Weiss wéi
dat erofgaangen ass. 

Kommt mir kucken emol d’Ried
vum Budgetsminister nach eng
Kéier, well et gëtt ee jo gemooss un
deem, wat een ëmmer déi Jore vir-
drun erzielt huet. De Budgetsminis-
ter am Dezember 2001 iwwert de
Budget 2002: 

„D’Regierung huet dofir gemengt,
wéi se d’Amendementer fir 2002
diskutéiert huet, datt ee kënnt ouni
zevill Risiko bei enger Previsioun
vum Wirtschaftswuesstem vun 6 %
bleiwen“. 

Wann ee bedenkt, wou mir haut dru
sinn. Mir hei an der Chamber hu jo
déi Instrumenter net, fir dat do no-
zevollzéien. D’Regierung huet se,
an ech kommen herno ganz genau
op déi Instrumenter zréck. Ech iw-
werloossen Iech et festzestellen,
wou dann déi besonnen Hand soll
sinn.

An e seet dann hannendrun: „Dat
ass d’Konscht vun der Budgetspo-
litik. Mir hunn d’Ausféierung vum
Budget och strikt gemaach, well et
kann een net nëmmen e Budget
virleeën an dann herno kënnt ep-
pes aneschtes eraus“.

Or, précisément, dat ass dat wat
geschitt ass. Wann ee sech dat Jo-
er virdrun dat do als Lat dohinner
leet, da gëtt een och un där Lat ge-
mooss.

Sécherlech ass et net d’Schold vun
der Regierung, datt mer haut déi
Situatioun an där Form hunn. Dat
hunn ech nach ni behaapt, dat
wäert ech och haut net behaapten.
Mä wann den Här Frieden am sel-
wechten Otemzuch seet: „Kënne
mir de Wuesstem steieren an en-
gem gewësse Mooss? Jo, wann et
eisem Land esou gutt geet, dann
ass dat d’Resultat vun enger Poli-
tik.“ Abbee, wann ee sech dat Po-
sitiivt zouschreift, dann deet et mir
Leed, dann ass een och respon-
sabel fir dat Negatiivt. Dat heescht,
wa mer an eng bal rezessiv Phas -
wéi de Statsminister dat nennt -
erakommen, dann ass et normal,
dass een de Spigel virgehale kritt
fir dat, wat ee virdrun dauernd be-
haapt huet. Et sinn d’Uspréch, déi
ee gestallt huet, un deenen een
herno gemooss gëtt, Här Budgets-
minister. Dir hutt dat oft genuch an
Äre Riede widderholl. Dir kënnt net
nëmme responsabel sinn, wann et
dem Land gutt geet, mä Dir musst
och responsabel sinn, oder Dir hätt
missten e bësse méi bescheide
sinn, wann et dem Land ee Mo-
ment méi schlecht geet.

De STATEC huet seng Zuele revi-
déiert - an ech kommen herno drop
zréck -, sou datt mer, op eemol,
zréckgekuckt op 2001 vu 6% bei
1% sinn. Mir sinn am Joer 2002 a
scho relativ wäit fortgeschratt. Mä
wat heescht dat da fir 2003? Nach
nom Ministerrot, ech mengen et
war den 6. Oktoberr, seet de Stats-
minister - ech kann en net wuert-
wiertlech zitéieren, ech war net
dobäi, ech kann nëmmen d’Lëtze-
buerger Wort zitéieren: „Haushalts-
politisch bedürfe es keiner Kurs-
korrektur, indem er ausdrücklich an
den von der Regierung bei der
Budgetaufstellung berücksichtig-
ten Prognosen festhielt.“ Do ware
mer awer schonn de 6. Oktober.
D’Fro, wéi ass et dann ze erklären,
dass ee bei engem Wirtschafts-
wuesstum, deen ee feststelle kann
an deem Joer virdrun, a wouvun ee
jo am Fong geholl lieft, wann een
haaptsächlech d’Recettë kuckt,
wéi ass et da méiglech, dass milli-
metergenau,…

(Interruption)

…dräi Stellen hannert dem Kom-
ma, Här Weiler, bei engem Wuess-
tum vun 1% a bei engem vun 3,8%,
nach ëmmer genau deeselwechte
Budget soll opgoen? 

Dunn ass Hektik a Panik opkomm,
an zwar Mëtt November. An dozou
stinn ech, a wann do eng Opposi-
tioun net reagéiert hätt, da muss
ech soen, da wär se schlecht bero-
de gewiescht. Well d’Fro, déi ech
mer stellen, ass, firwat datt mer net
e Mount virdru reagéiert hunn, wéi
mer d’Zuelen um Dësch haten.
Well mer eng responsabel Haltung
ageholl hunn, a mir hunn net deen
Tralala veranstallt, deen op eemol
veranstallt ginn ass.

Dunn ass d’Cofibu zesumme geruff
ginn. D’Kommissioun vun de Finan-
zen a vum Budget ass d’urgence,
vun engem Dag op deen aneren,
zesumme geruff ginn. Mä déi Chif-
fere louchen du scho längst um
Dësch.

Et ass eng Pressekonferenz vum
Budgetsminister ageruff ginn, an et
huet ee sech gefrot, firwat? Eng Tri-
partite huet just virdru getaagt.

(Interruption)

Jiddereen huet sech d’Fro gestallt,
wéi ass et méiglech? E Krisenins-
trument gëtt zu dësem Zäitpunkt
zesumme geruff an Iwwerreak-
tioune kommen. Alles gëtt d’urgen-
ce ageruff.

Ech hu wierklech geduecht, an de
Statsminister hat esouguer mat mer
Rieds, elo géingen nei Zuelen op
den Dësch kommen. Et waren awer
déi Zuelen, déi mir um Dësch ha-
ten.

Mir hunn eis als Oppositioun déi
Zuelen ugekuckt. An Dir wäert mir
jo net verwieren, well ech hunn ak-
tiv an där Sitzung matgeschwat,
well et war nämlech iwwert d’Steie-
ren an déi indirekt Steieren. Dat ass
jo liicht nozeliesen an de Berichter
vun der Finanzkommissioun, wien
iwwerhaapt eppes dozou gesot 
huet. Ech war et garantéiert an den
Här Bodry och.

De Wirtschaftsminister as dohinner
komm an et huet ee geduecht, elo
géing en nei Saache soen. Och
näischt Neies, nëmmen Zuelen, déi
largement scho bekannt waren.

Keng Diskussioun ass gefouert
ginn iwwert d’Budgetsreserv en
rapport beispillsweis mat deem,
wat an de Fonge méi un Dépensë
virgesinn ass. De Méi un Dépen-
sen ass jo annerhallef mol esou vill,
wéi mir iwwerhaapt Budgetsreser-
ven hunn an engem Joer.

Et ass keng Diskussioun gefouert
ginn iwwert den en cours, dee mer
de Moment hunn, deen iwwert 200
Milliarden duerstellt, deen en
cours, dee festzestellen ass.

Et ass keng Rieds gaangen -
eréischt Deeg duerno hu mer driw-
wer geschwat -, wat dann am Pluri-
annuellen tëschent 2003 an 2006
virgesinn ass. Do hu mer en Ënner-
scheed vu méi wéi zwou Milliarden
Euro tëschent deem, wat un Aspei-
sunge virgesinn ass, an tëschent
deem wat un Dépensë virgesinn
ass.

Mir hunn e kale Kapp behalen als
Oppositioun. Mir hunn dat Wuert
Kris net gebraucht, mir hunn dat
Wuert Rezessioun net gebraucht.
Mir sinn net higaangen an hunn
eng Pressekonferenz iwwert déi
Chifferen do gemaach. Mir hunn
eis awer eescht Gedanken driwwer
gemaach, mä mir hunn de Kapp
gerëselt, wéi mer festgestallt hunn,
dass op eemol Pressekonferenze
vu Säite vun der Regierung ageruff
gi sinn, fir Saachen, déi e Mount
um Dësch louchen. Wat ass dann
an deem Mount geschitt, wou
Funkstille war, wou näischt komm
ass vu Säite vun der Regierung?
Entweder huet d’Verwaltung déi
Zuelen net weiderginn, oder d’Re-
gierung huet déi Zuelen net zur
Kenntnis geholl. Eppes anescht

kann et net sinn, datt deen Aktio-
nismus op eemol komm ass.

Et war keng Rieds méi vun där rou-
eger Hand, vun där Dir esou gär
schwätzt, ouni Panik an Hektik, wéi
een et hätt misste maachen.

■ M. Lucien Weiler (CSV).-
Här President, et ass net korrekt,
wat den Här Krecké hei mécht. Ech
hunn him deen Dag ier d’Finanz-
kommissioun ageruff ginn ass ge-
sot an der Conférence des Prési-
dents, d’Regierung hätt gefrot, well
d’Tripartite elo getaagt hätt, a well
se net wéilt, datt d’Chamber
eréischt aacht Deeg méi spéit géif
informéiert ginn, fir kuerzfristeg
eng Finanzkommissioun ze maa-
chen, fir mat eis déi lescht Chiffe-
ren, déi si zur Verfügung hätt - a mir
hate se net alleguerten am Virfeld,
nämlech déi vun den direkte Steie-
ren hate mer net -, fir eis déi Frei-
des an d’ Kommissioun duerleeën
ze kommen.

Den Här Krecké wousst, datt dat
d’Ursaach wär. Do war näischt vu
Panik, et war just, fir datt d’Parla-
ment sollt zur selwechter Zäit wéi
d’Tripartite informéiert ginn, datt do
keen Décalage wär. Dovunner war
Der informéiert, a wann Der dat elo
dohinner stellt, wéi wann dat eppes
Urgentes gewiescht wär, wat do
dramatesch zesummegetrommelt
gi wär, dann ass dat vun Ärer Säit
net korrekt. 

■ M. Jeannot Krecké
(LSAP).- Här President, ech muss
hei ganz kloer an däitlech soen,
datt dat wat den Här Weiler elo -
ech hunn e jo net ënnerbrach, mä
et kacht bal a mer - gesot huet,
grondfalsch ass. Ech soen Iech,
datt vun 268 Milliounen Euro mer
der 257 woussten, an datt mer déi
an den direkte Steieren absolut
woussten. Deen eenzegen Ënner-
scheed, deen nach war an de Chif-
feren, ass dee vun der TVA, vun 20
op 28 Milliarden. Dat ass deen
eenzege Chiffer, Här Weiler, ech
kann Iech dat noweise mam Print
vun de Steieren. Et ass grond-
falsch, wat Der erzielt hutt an et ass
och richteg, datt ech an déi Sit-
zung gaange sinn, well ech ge-
duecht hunn, mir géifen nei Chiffe-
re kréien, mä mir hu keng nei krut.
Et war guer keng Noutwendegkeet,
fir virun der Tripartite eis iwwer ep-
pes ze informéieren.

■ M. Lucien Weiler (CSV).-
Dat doten ass awer e Witz. Dir hutt
ëmmer reprochéiert, datt d’Triparti-
te géif informéiert ginn an elo sot
Der just de Contraire.

(Brouhaha général)

■ M. Jeannot Krecké
(LSAP).- Ech widderhuelen nach
eng Kéier Här Weiler, et ass net
noutwendeg, eis ze informéieren
iwwer Chifferen, déi ee Mount al
sinn. Ech soen Iech et nach eng
Kéier, wann Der et wëllt hunn.

■ M. le Président.- Den Här
Statsminister freet d’Wuert. Sidd
Der d’accord, Här Krecké? Hie
stellt Iech gär eng Fro.

■ M. Jeannot Krecké
(LSAP).- Ech hunn dem Här
Statsminister nach nie eppes ver-
wiert.

■ M. Jean-Claude Juncker,
Premier Ministre, Ministre d’Etat,
Ministre des Finances.- Här Presi-
dent, ech wëll dem Här Krecké just
soen, dass et keen Zoufall ass,
dass d’Tripartite op engem be-
stëmmten Datum zesumme komm
ass. D’Tripartite ass zesumme
komm deen Dag nodeem d’Kom-
missioun hir Hierschtprognose fir
d’Wirtschaftsentwécklung vun de
Joren 2002, 2003 an 2004 sollt vir-
leeën. 

Richteg ass et, dass d’Verwaltunge
virdru schonn hei an der Chamber
eng Rei vun Donnéeë ginn haten.
Richteg ass et awer och, dass 
d’Ministeren am Parlament zu 
deenen Donnéeën nach net Stel-
lung geholl haten, a richteg ass et,
dass mir hu mussen d’Hierschtpro-

gnose vun der Kommissioun of-
waarden, fir se am Liicht vun der
Evolutioun, déi mer am Laf vum Jo-
er 2002 festgestallt hunn, kënnen a
geballter Form am Parlament ze
kommentéieren. 

Do kann ech keng Form vun Hektik
a vu Panik gesinn, mä eigentlech
ee vun Iech normalerweis a senger
mangelhaft erscheinender Form
optriedende Respekt virum Parla-
ment. Wann et esou ass, dass
d’Parlament net wëllt iwwert dat in-
forméiert ginn, wat souwisou an 
d’Zeitung kënnt, an net wëllt d’Mi-
nisteren héieren an hire Stellung-
nahmen zu deenen Donnéeën, déi
virleien, da muss ee mer dat mat-
deelen. Dat wier zäitspuerend. 

■ M. Jeannot Krecké
(LSAP).- Här Statsminister, ech
gestinn Iech gären zou, dass Der
net kënnt wëssen, wéi déi Réunio-
un ofgelaf ass, well Der net dobäi
waart. 

■ M. Jean-Claude Juncker,
Premier Ministre, Ministre d’Etat,
Ministre des Finances.- Ech hunn
awer de Procès-verbal gelies.

■ M. Jeannot Krecké
(LSAP).- Jo, ech widderhuelen Iech
et. Da kuckt déi Procès-verbaux
vun deene Sitzunge virdrun, da ge-
si Der, dass mer souwuel vum Wirt-
schaftminister genau déi Zuele ge-
nannt kruten, déi de STATEC eis
just virdru ginn huet, wéi vum Bud-
getsminister genau déi Zuele ge-
nannt krutt hunn, déi d’Administra-
tioun eis geliwwert huet. Ech wollt
et net soen, mä ech wëll Iech et
awer elo soen. 

■ M. Jean-Claude Juncker,
Premier Ministre, Ministre d’Etat,
Ministre des Finances.- Et ass jo
drëm gaangen, wat fir eng Reak-
tiounen, dass d’Regierung géif op
Grond vu deenen Zuelen ent-
wéckelen.

■ M. Jeannot Krecké
(LSAP).- Här Statsminister, just fir
Iech ze weisen - ech wollt dat do
net soen, wéi déconcertéiert awer
trotzdeem d’Regierung do gewierkt
huet. Den Här Budgetsminister hu-
et eis wëlle kloer maachen a sot an
engem ganz eeschten Toun: Soll
ech Iech weisen, wéi déi Zuelen do
vun Dag zu Dag änneren? Wéi
d’Administratiounen hei waren, hat
der deen an dee Chiffer, an elo ass
de Chiffer deen an deen. Wëst Der
wat et war? Dee Mount virdrun hate
mer e schonn. Et ass nämlech op
de Frang genau dee Chiffer ge-
wiescht, dee mir schonn e Mount
virdrun haten. Hie wollt eis gleewen
dinn, en hätt do en neie Chiffer, an
hie wousst net, dass mir e schonn
e Mount haten. Ech wollt dat do net
soen, mä wann Der et gären héiert,
da soen ech Iech et. An dat huet
mech rose gemaach.

■ M. Jean-Claude Juncker,
Premier Ministre, Ministre d’Etat,
Ministre des Finances.- Mä wa mer
Iech domat eng Freed maachen,
da maache mer all Dag eng Fi-
nanzkommissioun. Da konfrontéie-
re mer Iech all Dag mat deene va-
riéierende Chifferen, déi d’Verwal-
tung matdeelt.

■ M. Jeannot Krecké
(LSAP).- Här Statsminister, et deet
mer Leed, an dësem Fall war et net
esou. 

■ M. Jean-Claude Juncker,
Premier Ministre, Ministre d’Etat,
Ministre des Finances.- Jo, mä
d’Chifferen ännere wierklech all
Dag.

■ M. Jeannot Krecké
(LSAP).- Net bei deenen, déi Der
eis geliwwert hutt. Et deet eis Leed,
déi waren e Mount al. 

■ M. Jean-Claude Juncker,
Premier Ministre, Ministre d’Etat,
Ministre des Finances.- Mä wa mer
dat agesat hätten, wat Dir lescht
d’Joer proposéiert hat, da géife se
wesentlech méi no ënne variéieren,
wéi se dat de Moment maachen.

(Interruptions diverses)

■ M. Jeannot Krecké
(LSAP).- Also fir mech ass dat do ...

■ M. Jean-Claude Juncker,
Premier Ministre, Ministre d’Etat,
Ministre des Finances.- Ech bleiwe
bei de Procès-verbaux vun de
Kommissiounssitzungen. Ech hunn
och d’Riede vun deenen Hären hei
vum leschte Joer am Dezember.

■ M. Jeannot Krecké
(LSAP).- Et war, an ech bleiwen
dobäi, e Pilotage à vue. Deen of-
fensichtlech wirtschaftlechen Ab-
roch, dee mer festgestallt hunn, fir
deen ech Iech net responsabel
maachen, hutt Dir laanscht goe ge-
looss. Dir hutt wéi laang gewaart,
bis Der reagéiert hutt. De Statec
huet Ufank 2002 d’Resultater vun
de Banke kommentéiert, an huet
drop higewisen, dass et e bedei-
tende Réckgang ass bei de Bilanz-
poste wéi Provisiounen an ähnle-
chem, iwwer 26%. Do huet een
dach gemierkt, dass sech eppes
zesummebraut.

Et huet een och gemierkt, dass bei
de Resultater, déi virlonge vum Jo-
er 2001, d’Opléisung vun de Provi-
sioune wesentlech méi héich long
wéi soss. Ech loossen dat net am
Raum stoen, wat de Budgetsminis-
ter mir virgeworf huet an der Fro
vun der Taxe d’abonnement. E war
am Joer 2000, wou ech Iech gesot
hunn, Här Minister, Dir hutt 14 Milli-
arden ageschriwwen, schreift Der
18 an, well de Compte prévi-
sionnel, an dat huet Är Administra-
tioun festgestallt, dass et der 18
dëst Joer ginn. Ech hu wuertwiert-
lech gesot, et gëtt der 18 oder 20
d’nächst Joer. Dir sidd bei 14 bliw-
wen. Lo kommt Der an da sot Der,
dat war genau richteg, well de
Chiffer ass genau esou op 18 er-
auskomm, an dat Joer duerno sot
Der, ech hätt mech geiert, et ware
keng 20, mä et waren der 18, och
dat Joer duerno, an esou weider.
Mä Dir hutt dat net direkt revidéiert,
Dir hutt et duerno revidéiert a ge-
sot, et wier d’Chamber gewiescht,
déi Iech dozou forcéiert hätt.

Mir forcéieren Iech net fir falsch
Zuelen ze maachen. Mir hätte just
gären, dass Der déi richteg Zuelen
zu deem richtegen Zäitpunkt
maacht. A wann Är Administratioun
eis Zuele geliwwert huet, ech hu
mer déi jo net aus de Fangere ge-
suckelt, dann hat Dir se jo och.
Dann hätt Dir sollen déi richteg
asetzen. A wann Der elo Misère hat
mat der Taxe d’abonnement, da
soen ech Iech, dann hutt Der net
opgepasst. D’Boursë si jo net elo
eréischt säit 6 Méint an d’Knéie
gaang. D’Bourse huet ugefaangen
an d’Knéien ze goen Enn 2000. Dat
ass liicht nozekucken, wann een
den Eurostock kuckt. Enn 2000,
mat engem décken Abroch nach
eng Kéier am September, mat en-
gem liichten Opschwong, mä 
d’Kurv ass u sech eng riicht Linn
vun Enn 2000 un.

Wann ee sech dann, annerhalleft
Joer duerno, iwwerrascht weist bei
der Taxe d’abonnement, dass déi
esou noléisst. Dobäi ass dat jo
ganz normal, et ass eng Verméi-
genssteier, wann een esou wëllt,
op de Fongen. Et ass dach evi-
dent, dass dat huet missen abrie-
chen. A wann ee sech do verwon-
nert mécht, dann deet et mer Leed.

(Interruption)

Oh, Här Weiler, wann Der gär hätt,
dann zitéieren ech Iech e puer
Saachen. 

Här Weiler, déi éischt Reaktioun,
déi Dir deemools schonn hat, wéi
den Här Juncker nach d’Situatioun
elo beim Etat de la Nation be-
schriwwen huet, war, dass Der ge-
sot hutt: „Juncker hat in seinem
herausragenden Stil aber zugleich
im Namen der ganzen Regierung
die Lage des Landes millimeterge-
nau beschrieben“. Dat ass net de
Fall gewiescht zu deem Zäitpunkt.
Et deet mer Leed, dat war net de
Fall.

An ech soen, eng Regierung, an
ech kommen herno nach drop, déi

huet d’Instrumenter, a wa se net
gutt sinn, da muss se se verbesse-
ren. An et ware Méiglechkeeten,
dat ze maachen. Et sinn Zweifelen
opkomm beim Här Wiseler an der
Finanzkommissioun schonn am Ju-
li. Nozeliesen och, vu dass jo vill
Leit anscheinend Procès verbaux
liesen. Do seet en iwwert déi Aug-
mentatioun, déi virgesinn ass vun
de Recetten, wann ech mech net
ieren, vun 8,24%. Do kritt en d’Änt-
wert vum Här Budgetsminister zu
deem Zäitpunkt, wou et scho kloer
war, dass d’Taxe d’abonnement net
kënnt mat deem dote Resultat of-
schléissen.

Vu den Etat vun der Bourse, an dee
war jo net nei, sot Der: „Le budget
2002 sera exécuté conformément
aux prévisions“. Et steet am Procès
verbal. Or, wann ee kuckt, an ech
verweisen Iech just op den Avis
vun der Cour des Comptes, deen
eemol méi excellent war a wou ee
scho bal huet misse mat de Majo-
ritéitsparteie streiden, fir dass 
d’Cour des Comptes huet dierfen
hiren Avis maachen, wann een do
d’Situatioun vun der Trésorerie
kuckt an et hëlt een de Solde cu-
mulé vun der Trésorerie, dee jo net
alles ausseet, awer munches aus-
seet, an et gesäit een op eemol,
dass et Differenze vu 500 Millioune
ronn sinn - ech kann dat net op den
Euro près an och net op d’Millioun
près soen, vu dass et e Schema
ass - vis-à-vis vun 2001, a ronn 700
Milliounen vis-à-vis vum Joer 2000,
also en Abroch vermierkt gëtt, da
weess een, dass eppes geschitt
ass. A wann een dat net gesinn hu-
et, a wann een net drop reagéiert
huet, wat nach méi schlëmm ass,
da muss ee sech dat do gefale
loossen.

Um Nationalkongress vun der CSV
huet och de Jean-Claude Juncker
d’Lat héich geluecht fir d’Politiker.
Ech net, hie sot: „Es ist nicht das
Wachstum, das mir Angst macht,
sondern das Unvermögen der Poli-
tiker, die Situation rechtzeitig zu er-
kennen.“ Précisément, Här Stats-
minister, dat ass de Virworf vun ei-
ser Partei un Iech, dass Der net
mat Zäiten Iech d’Instrumenter
esou verbessert hutt, wéi dat hätt
kënne sinn. Dann hätt Der dee
Misère elo net, deen Här Wiseler
och huet.

■ M. Jean-Claude Juncker,
Premier Ministre, Ministre d’Etat,
Ministre des Finances.- 2003 géif
vill méi enk ginn, hätt ech gesot,
dass do dee Member vun Ärer Par-
tei am Tageblatt en Artikel ge-
schriwwen huet, fir mir ze soen,
ech géif Schwarzmalerei maache
fir de Leit, a besonnesch deene
klenge Leit, d’Suen aus der Täsch
ze zéien. Sidd Der ganz sécher?

■ M. Jeannot Krecké
(LSAP).- Dat kann ech net no-
vollzéien.

■ M. Jean-Claude Juncker,
Premier Ministre, Ministre d’Etat,
Ministre des Finances.- Ech konnt
et deemools och net novollzéien.

■ M. Jeannot Krecké
(LSAP).- Dir konnt Iech wahr-
scheinlech och net méi erënneren,
dass Der dat do gesot hutt. Dofir
wollt ech Iech et an Erënnerung
bréngen.

■ M. Jean-Claude Juncker,
Premier Ministre, Ministre d’Etat,
Ministre des Finances.- Dir kri-
tiséiert hei déi 15 Finanzministeren
aus der Eurozon plus déi aus den
industrialiséierte Länner.

■ M. Jeannot Krecké
(LSAP).- Här Statsminister, ech
kommen herno op déi Punkten.

■ M. Jean-Claude Juncker,
Premier Ministre, Ministre d’Etat,
Ministre des Finances.- Et gëtt kee
Finanzminister, deen déi Situatio-
un, wéi se an der zweeter Hal-
schent vun dësem Joer agetrue-
den ass, a sengem Budget age-
droen hat. Keen eenzegen. Vläicht
dee vum Vatikan, mä do kuckt Der
jo net esou genau.

■ M. Jeannot Krecké
(LSAP).- Här Minister, de President
vun der Zentralbank huet Iech - et
ginn e puer Méiglechkeeten -  be-
stëmmt eng Indikatioun ginn, wou
ee sech hätt misse Gedanken driw-
wer maachen. Ech sinn net res-
ponsabel fir dat, wat de Statec
mécht. Wann een awer, seet de
President vun der Zentralbank,
nëmmen eemol am Joer dat do
moosst, dann ass et grad, wéi
wann ee bei engem Kranken eemol
d’Temperatur hëlt. Entweder huet
ee se just richteg geroden zum
richtege Moment oder et huet ee
se zum falsche Moment geroden,
mä d’Evolutioun mierkt ee jo net.
Esou elementar Kritike vu Säiten,
net vun der Oppositioun, mä vum
President vun der Zentralbank,
weisen Iech, dass Der d’Instrumen-
ter hätt kënne verbesseren.

■ M. Jean-Claude Juncker,
Premier Ministre, Ministre d’Etat,
Ministre des Finances.- Jo.

■ M. Jeannot Krecké
(LSAP).- Ech kann Iech en anert
Beispill ginn, wat Instrumentever-
besserung ass.

■ M. Jean-Claude Juncker,
Premier Ministre, Ministre d’Etat,
Ministre des Finances.- Et muss
een onbedéngt probéieren eng
Kéier 15 Joer laang Wirtschaftsmi-
nister ze sinn, fir dat kënnen ze
beuerteelen.

■ M. Jeannot Krecké
(LSAP).- Also lauschtert, mir haten
déi do Situatioun scheinbar net, mä
ech muss Iech soen, et ass kloer,
wann ee sech net déi Instrumenter
gëtt, fir eppes festzestellen, da
brauch ee sech och net ze wonne-
ren iwert dat, wat erauskënnt. 

Ech kommen och nach op eppes,
wou Dir selwer betraff sidd, Här Fi-
nanzminister, a wat Der kennt. Jo,
ech weess, dass dat Iech nervt.
Dann hätt Der mech ni sollen ustel-
len, esou eppes ze maachen. Mä
Dir hutt Iech d’Instrumenter net
ginn zu deem Zäitpunkt, wou Der
Iech se hätt kënne ginn. Ech kom-
men nach eng Kéier drop zréck.

Op alle Fall, Dir waart net hei, wéi
den Här Weiler esou profund expli-
zéiert huet, wéi an der Koalitioun
dat do jo besprach ginn ass, wéi
dat mat groussem Wäitbléck herno
an a grousser Concertatioun ofge-
laf ass. Den Här Calmes, Budgets-
rapporteur, huet nach ufanks der
Woch, dat war Méindes, an engem
Interview haart gesot, et kënnt net
zu enger Upassung, mir brauchen
näischt un deem Budget ze änne-
ren, et ass alles an der Rei. Dat war
Méindes, nozekucken op der RTL
Télé. Den Här Biltgen, Dënschdes
hei an der Chamber, beim Débat
iwwert den Emploi, seet genau dat
selwecht a seet, et ass iwwerhaapt
näischt drun. Et huet mech, wéi
dann Donneschdes déi urgent Sit-
zung huet misse kommen, fir
d’éischt d’Tripartite an da Freides
déi aner Sitzung, drun erënnert un
déi Situatioun, déi mer bei der Stei-
erreform haten, wou d’CSV-Frak-
tioun, zesumme mat hirem Partei-
president, nach geschwat huet, et
kënnt net zu enger Upassung, den
Här Rippinger huet grouss Dekla-
ratioune gemaach, et kënnt
eréischt am Joer 2002 zu där Stei-
erreform, awer dräi Deeg duerno
huet de Statsminister se annon-
céiert. Dat hei, huet mech e bëssen
drun erënnert.

Wann Der net dovu geschwat hätt,
hätt ech och net méi dovu ge-
schwat. Ech weess, et deet wéi Här
Weiler, mä ech muss Iech awer
soen, Dir sidd nu wierklech Iech
déi do selwer siche gaang.

(Interruption)

Wësst Der, d’Chambre de Com-
merce bréngt et op de Punkt. Tat-
saach ass, soe se, si sinn net kapa-
bel uerdentlech Aschätzunge vir-

zehuelen, sief et a gudden oder a
schlechten Zäiten.

(Interruption)

D’Lëtzebuerger Land seet vun der
langue de bois. Här Weiler lausch-
tert dach. „Schein und Wirklichkeit:
Die „langue de bois“, bisher bei
der Erörterung der öffentlichen Fi-
nanzen üblich, gehört der Vergan-
genheit an.“ A wann ech dann op
den Apel vum Statsminister kom-
men, do seet den Här Weiler e wär
déck,  mä et hat awer och ee ge-
sot, et ësst een en nëmmen eng
Kéier. Wësst Der wat de Feeler
war? Et hätt een, anstatt den Apel
ze plécken, sollen de Bam fleegen.
Dann hätt een nach an deene Jo-
ren duerno och Äppel gehat.

(Brouhaha général et interrup-
tions)

Wéi hätt een dat do gemaach? Dat
hätt een éischtens gemaach do-
duerch, dass ee sech d’Instrumen-
ter ginn hätt, vun deenen ech ge-
schwat hunn, beim Statec. Et hätt
ee sech d’Instrumenter gi gehat 
en temps utile a bei rouegem Wie-
der,Instrumenter fir genau anze-
schätzen, wéi ass meng Situatioun
bei de Steieren?

Här Statsminister, oder Här Finanz-
minister, fannt Dir et normal, dass
d’Administratioun vun deem wich-
tegste Büro, nämlech dem Büro VI
- dat ass dee vun de Banken; et
ass deen, dee scheinbar zoustän-
neg ass fir ongeféier 70 bis 75%
vun de Betribssteieren, wat en net
onwesentlechen Deel an eisem
Budget ass - seet: „le Bureau des
Sociétés VI fonctionne actuelle-
ment à 25% de l’effectif nécessai-
re“.

Wann deen entscheedendste Büro
esou vernoléissegt gëtt, wéi dat de
Fall ass, da soen ech einfach: Et
huet ee seng Hausaufgaben net
gemaach.

(Interruptions diverses)

Wann een duerno feststellt, dass
ee keng kloer Vuen huet iwwert 
d’Einnahmen, déi een huet, dass
een op eemol nëmmen, wéi en Epi-
cier, deen owes a senger Keess
kuckt, wat hien dran huet, fiert, da
brauch ee sech net ze wonneren.
Dir wësst et nach aus där Zäit, wou
mer Steierreduktiounen, Steierre-
forme virgeholl hunn. De Problem
ass dee vun de Simulatioune ge-
wiescht.

Firwat konnte keng seriö Simula-
tioune gemaach ginn, well keng
seriö Chifferen um Dësch louchen.
Firwat louche keng seriö Chifferen
um Dësch, well déi Administra-
tioune ganz schlecht an der Infor-
matik équipéiert waren.

Här Weiler, et ass net esou, dass
een eppes erreecht, wann een un
der Informatik spuert, wéi Dir hei
ugefaangen hutt ze schwätzen.
Genau dat ass de Problem ge-
wiescht beim Stat. Genau dat huet
zu Pisa II gefouert, wann een op
der Informatik spuert, wéi Dir ge-
mengt hutt, dass ee misst een Hie-
wel elo usetzen.

(Brouhaha général)

Mat deem, wat Dir do erzielt hutt,
kritt Dir vläicht um Stammdësch e
bësse Recht, mä ech muss soen
Dir leit total dernieft an där Appro-
che. 

(Interruptions diverses) 

■ M. Jean-Claude Juncker,
Premier Ministre, Ministre d’Etat,
Ministre des Finances.- D’Finanz-
verwaltungen hunn ni och nëmmen
e Frang gestrach kritt vun deene
Propositions budgétaires, déi si
eraginn hunn, wat d’Informatik
ubelaangt.

■ Plusieurs voix.- Den Här
Weiler huet dat proposéiert.

■ M. Jeannot Krecké
(LSAP).- Den Här Weiler huet e
ganzen Exkurs gemaach, wéi ee
kënnt spueren. 

■ M. Lucien Weiler (CSV).-
Ech waarden nach ëmmer op Är
Propositiounen, Här Krecké.

■ M. Jeannot Krecké
(LSAP).- Jo, Jo. Hei ass déi éischt. 

■ M. Lucien Weiler (CSV).- Sot
eis elo emol, wou Dir spuere wëllt.

■ M. Jeannot Krecké
(LSAP).- Vous ne perdez rien au
change. Mir hätten eis d’Instrumen-
ter solle ginn.

De Stats- a Finanzminister weess
ganz genee, dass hien a seng Ad-
ministratioune kee kloren Iw-
werbléck doriwwer hunn, wat mer
zu dësem Zäitpunkt fir d’Joren:
1998, 1999, 2000 an 2001 un
Avancë kritt hunn, wat mer nach
ausstoen hunn a wéi vill mer provi-
sionéiert hätten. Mir kéinten dat
nämlech maachen. Et ass dem Fi-
nanzminister seng Aufgab, senger
Administratioun heiansdo ze soen,
wann him Saache feelen - an déi
feelen Iech haut, an déi hunn Iech
scho viru fënnef Joer gefeelt -, elo
geet et duer. Elo maache mir et
esou.

Dir hätt hinne kënne soen, si sollen
emol direkt dat aschreiwen, wat e
Betrib oder e Particulier ofgëtt. Da
mécht een dat, wat aner Betriber
och maachen, et approvisionnéiert
een emol eng Recette. Ob et déi
richteg ass, dat ass eng aner
Saach, mä déi huet een dann emol.
Déi hu mir net.

(Interruption)

Bon, da froen ech mech, firwat mir
se net kritt hunn, wéi mer se gefrot
hunn. Déi hu mir net. D’Opdeelung,
wat vun 1998 un Avancen era-
komm ass, wat ofgerechent ass,
wat nach net ofgerechent ass, wat
nach am Tirang a wat nach am
Schaf läit, kenne mir guer net, well
d’Administratioune sinn net capa-
bel dat ze maachen.

Dofir soen ech: Dat ass de wesent-
leche Punkt, wou een de Bam hätt
fleege sollen, fir dass een nach Äp-
pel duerno gehat hätt, anstatt dass
ee sech just un engem Apel er-
götzt. 

■ M. Jean-Claude Juncker,
Premier Ministre, Ministre d’Etat,
Ministre des Finances.- De Bam
vun Ärer Erkenntnis dréit keng aner
Friichten, wéi déi, dass Der hei
wëllt beweisen, dass ee besser
Aschätzunge kënnt hunn. Mir waar-
den dauernd drop, dass Dir eis er-
kläert, wéi ee méi Suen an d’Keess
kritt a wéi ee méi Sue kënnt spue-
ren, fir de Budget besser équili-
bréiert ze kréien. 

■ Une voix.- Dat ass d’Fro.

■ M. Jeannot Krecké
(LSAP).- Här Statsminister, ech
wäert Iech net enttäuschen. Dat
ass deen nächste Punkt. Et steet
hei Steuerrückstände.

■ M. Jean-Claude Juncker,
Premier Ministre, Ministre d’Etat,
Ministre des Finances.- Dass d’TVA
méi séier erakënnt, dofir kréie mir
net méi eran, well déi, déi haut méi
séier erakënnt, déi ass mar net méi
do.

■ M. Mars Di Bartolomeo
(LSAP).- Dat ass d’selwecht, wéi
mam Apel.

(Hilarité)

■ M. Jeannot Krecké
(LSAP).- Här Statsminister, den Här
Weiler huet d’Fro gestallt, wat ee
maache soll. Dir sot jo: „Et ass kee
Brand, et ass e Sickerbrand.“ Et
ass also nach net esou schlëmm.

Dat éischt, wat ech emol géing
maachen, wier ze kucken, déi Ein-
nahmen emol eranzehuelen - d’sel-
wecht wéi Dir et jo maacht bei der
Betribssteier, do huelt Dir jo elo
eran, wat nach iwwreg bliwwen ass
-, déi nach dorëmmer trëllen an déi
mer riskéieren net méi eranzekréi-
en. Dat ass nämlech de Punkt. Et
ass dat, wat an der TVA geschitt -
an ech kommen op déi Beispiller
zréck -, well do kréie mir e grous-
sen Deel dovunner, duerch
d’Schlamperei, iwwerhaapt net méi
eran.

Dat zweet ass, Här Weiler, da geet
een hin a probéiert een d’Ausgabe
besser am Grëff ze hunn. An der
Exekutioun vum Budget kann ee
ganz vill maachen.

Drëttens geet een hin um Niveau
vun den Infrastrukturen, den Inves-
tissementer a kuckt, ob do net iw-
werdriwwe gëtt. Oder fannt Dir et
normal, dass wann eng Rockhal
geplangt gëtt, déi 300 Millioune
kascht, mer elo eng mussen dohin-
ner setze vun 1,2 Milliarden? Ech
gönnen all Jugendlechen eng
Rockhal, a sief et eng vun 10 Milli-
arden, mä ech muss soen: Verstän-
neg ass dat doten a kengem
Mooss! 

An da véiertens, Här Weiler - an an
där Reiefolleg hätt ech gären, dass
mer dat diskutéieren - kucke mer
eréischt, wat fir eng Ausgaben - da
kucke mer op dat Eingemachte -
mir gegebenenfalls mussen zréck-
huelen. Do wëll ech Iech drop ver-
weisen, dass Dir selwer gesot hutt:
Et soll ee fir d’éischt dat maachen,
wat noutwenneg ass. Ech soen
Iech: Mir hunn net d’Impressioun,
dass et noutwenneg ass, am Sozi-
albudget eppes anzespueren, an
dofir hu mir et net proposéiert. Mir
sinn och net déi, déi verantwor-
tungslos waren.

A wann Dir gären hätt, dass mir
mar en Alternativbudget maache
sollen, da maache mir Iech en, mä
da kréie mir d’Dossiere vun der
IGF, déi Linn fir Linn soen, ass dat
do eng Konventioun, ass dat do
contractuel, ass dat do e Gesetz.
Da kréie mer all déi Dossieren, déi
d’IGF huet, an da maache mir Iech
dat. Anescht soen ech Iech direkt:
Op dat d’Glatäis, do lackelt Dir
mech net, fir dann herno ze soen,
jo, Dir hutt elo wëllen där doten As-
sociatioun d’Halschent vun de Su-
en ewechhuelen.

(Interruption)

Här Weiler, da soen ech Iech
d’Ënnerscheeder. Och wa mir 
d’Steiere mat gestëmmt hunn, ass
nozeliesen, dass mer trotzdeem
eng aner Approche haten. Mir wie-
ren net op 38% erofgaangen. Ech
hu gesot 42%. 40% war herno
d’Propos, déi mir gemaach hunn.
Mir hunn dat anert mat gestëmmt,
mä ech hunn awer gesot, dass eis
Propos vill méi verstänneg ge-
wiescht wär.

Dat anert, wat méi verstänneg ge-
wiescht wär, a wat ech och gesot
hunn, war: Et misst een net ënner
30 goen an et kënnt ee bei 32 stoe
bleiwen, wat d’Betriber ubelaangt.
D’Betribssteiere cumuléiert, si mer
elo ënner 30. Mir hu gesot bei 32
wier et zu deem Zäitpunkt duer-
gaangen. Dir waart anerer Mee-
nung. Dir hat aner Méiglechkeeten.
Dir hat anscheinend déi richteg
Chifferen, déi mir nach net haten.
Dat sinn d’Alternativen.

Beim Rentendësch, wëll ech Iech
soen, dass eis Partei d’Clignotant-
en Rieds hat. Et ass emol net Notiz,
weder vun Iech nach vu soss en-
gem geholl ginn, datt een dat soll
maachen.

(Interruption)

■ M. Lucien Weiler (CSV).-
Dat ass dach net richteg.

■ M. Jeannot Krecké
(LSAP).- Et ass ganz kloer ge-
wiescht, dass mir beim Kanner-
geld, dat mir proposéiert hunn, Här
Weiler - wann Dir nach gären esou
Saachen hätt -, eng Géigefinan-
zéierung gemaach hätten. Wat hu
mir gesot? Da geet d’Steierbonifi-
katioun weider erof. Dat, wat Dir
net méi wëllt maachen. Mir hunn al-
so do net nëmme Fantasien an
d’Welt gesat. Mir hu probéiert res-
ponsabel ze sinn a mir hu Saache
proposéiert, déi Aspuerungen
duergestallt hätten, dat nëmmen
als Beispill.

■ M. Lucien Weiler (CSV).- Dir
wollt Är Steierpropositioune finan-
zéieren iwwert de Wee vun de
Plus-valuë bei der Taxe d’abonne-
ment, nozeliesen an Ärer eegener
Ried. Do sténge mir haut schéin

do, wa mer missten dorobber
zréckgräifen. 

■ M. Jeannot Krecké
(LSAP).- Här Weiler, Dir hutt mer
deemools virgeworf. Et war eng
Berechnung op d’Joer, op d’Bud-
getsjoer, an do hunn ech Iech ge-
sot: Do feele 4 Milliarden, dat si
précisément déi, vun deenen ech
Iech virdru geschwat hunn, vu 14
op 18. Mir hu vun engem Budgets-
joer geschwat, mir hunn net vun
deem geschwat, wat am Joer 2020
ass.

■ M. Lucien Weiler (CSV).- Jo,
mä elo géift Dir do stoe mam Fan-
ger am Mond.

■ M. Jeannot Krecké
(LSAP).- Vu dass Dir jo gären iwwer
Steierréckstänn schwätzt, wëll ech
Iech da soen, wat ech am
schlëmmste fannen am Moment.
Beispillsweis bei der TVA, ass, an
dat ass eréischt an de leschte Jore
komm, dass Der wuel haut eng
Strof kritt, wann Dir ze spéit Är De-
klaratioun ofgitt, mä Dir kritt keng
Strof, op alle Fall net déi éischt 18
Méint, wann Dir net bezuelt. Zu wat
féiert dat? Ech hat dem Finanzmi-
nister proposéiert, d’Prozeduren ze
änneren. Hien ass inaktiv bliwwen.
Hien huet näischt, awer och stricte-
ment näischt ënnerholl, mat Aus-
nahm dass vläicht op eemol elo
Strofen ausgedeelt ginn, wann ee
keng Deklaratioun ofgëtt.

Dat huet geféiert zu dräi Punkten.
Dat huet dozou geféiert, dass mer
vun 18 op 36 Milliarden, vun 1996
erop op d’Joer 2002, Réckstänn an
der TVA hunn. Mengt Dir dann, déi
Réckstänn an der TVA géinge mir
alleguer erakréien.

Zweetens, an dat ass méi
schlëmm: Bei deene Betriber en
activité, huet et dozou gefouert,
dass wa mer deemools eng Situa-
tioun haten, wou mir vun de Betri-
ber am Fong geholl méi wollte kréi-
en, wéi si vum Stat zegutt haten,
dat heescht d’Betriber ware wäit
hannendran an de Stat net, hu mer
elo déi ëmgedréinte Situatioun. De
Stat schafft mat de Sue vun de Be-
triber an de Stat huet 20 Milliarden
ze rembourséieren, während hien
der nëmme 15 anzezéien huet. Wat
ass de Problem dobäi, doduerch
dass déi Situatioun elo ëmgedréint
ass? 

Dass éischtens et net richteg ass,
dass de Stat ouni Zënse mat den
TVA-Gelder vun de Betriber
schafft. Dat fannen ech net an der
Rei. Zweetens, soen ech Iech,
dass de Gros vun deene Suen, déi
mer do ze rembourséieren hunn,
mer och musse rembourséieren.
De Stat wäert jo sécher zu senge
Steierscholde stoen. De de Stat huet
20 Milliarden zréckzebezuelen, 
mä hien huet der 15 vun deenen en
activité ze kréien, an ech behaap-
ten dovu kritt hien der e ganze
Koup net. A firwat kritt hie se net?
Well der schonn eng Rei Faillite
sinn, an dat ass deen drëtte Punkt.

Wat ass geschitt an der Zwë-
schenzäit vun 1996 op 2003? Ech
spannen net, dat si Chifferen, déi si
bekannt, déi leien um Dësch, déi
hu mer an där Réunioun do iwwre-
gens diskutéiert, wou den Direkter
vum Enregistrement jo net wollt.
Ech hu jo gesot: Mat enger grous-
ser Beharrlechkeet maacht Dir just
de Contraire, an d’Resultat ass dat
do. Bei de Faillitë si mer mëttlerweil
an der Situatioun, dass mer - elo
muss ech meng Zuelen huelen -
bei 6 Milliarde sinn, déi mer net
kënnen erakréien fir d’Joer 1996.

Wéi ech Iech aner Prozedure ginn
hunn, aner Prozeduren, déi ouni
Problem vun de Betriber akzep-
téiert gi wieren, wou vum 1. Januar
1998 un en neie Regime ugelaf
wier, a wou an aller Rou, ouni dass
e Misère entstane wier, agezu gi
wier...

(Interruptions)

Här Weiler, lauschtert Der mer
vläicht no? Hunn ech Iech ënner-
brach?

■ M. Lucien Weiler (CSV).-
Ech kennen Är Argumentatioun.

■ M. Jeannot Krecké
(LSAP).- Mä wann Der se esou gutt
kennt, firwat hutt Der se net uge-
wannt? 

■ M. Lucien Clement (CSV).-
Well mer net dovun iwwerzeegt
sinn!

■ M. Jeannot Krecké
(LSAP).- Jo, Dir sidd net iwwer-
zeegt. Soll ech Iech d’Resultat
soen? Also, vun 18 si mir op 36 Mil-
liarde Réckstänn gaangen. Mir sinn
elo vun 0,5, enger halwer Milliard,
op 7,8 Milliarde bei deem „en ces-
sation“’. 

Soll ech Iech nach eppes soen?
Bei deenen, déi en faillite sinn, si
mir vu 6 op 13 Milliarde gaangen.
Dat hutt Dir, well Der eben net
reagéiert hutt, ze veräntwerten, do-
duerch dass Der d’TVA net mat
Zäiten anzitt. Dat wat hannendrun
ass hätte mer mat engem Sozial-
plang fäerdeg bruecht. Mir wieren
higaangen, mir hätte gesteiert an
déi Réckstänn eragefouert. Dat
hätt kengem Betrib wéi gedoen,
well mir hätte mat hinne verhandelt
a vum 1. Januar 1998 aus un hätte
mer den neie Regim spille gelooss,
an da wier dat do net passéiert. Et
ass, well Der de Betriber d’Suen,
d’TVA, net déi aner Steieren, d’TVA
gehéiert de Betriber net, c’est pour
le compte de l’Etat, wou se se hue-
len, an déi soll ee mat engem ver-
stännegen Délai anhuelen an
deen, deen net bezillt, deem soll
een Zënsen drop verrechnen.
Punkt, fäerdeg. Dat wollt Der net
maachen. Dat do ass d’Faillite, vi-
run där Der elo stitt.

■ M. Lucien Clement (CSV).-
Dofir bezuele se awer net éischter!

■ M. le Président.- Den Här
Weiler wëllt gären eng Fro stellen.

■ M. Lucien Weiler (CSV).-
Här President, déi Chifferen, déi
den Här Krecké nennt wat d’Réck-
stänn vun der TVA ubelaangt, si
richteg. Mä ass et dann awer net
och richteg, dass am selwechten
Zäitraum global d’TVA-Opkommes
sech praktesch verduebelt huet,
dass mer also prozentual gesinn
an deene selwechte Paragë leien,
wat d’Arriéréen ubelaangt, wéi mir
virdru geleeën hunn? Dat ass déi
éischt Fro.

Ech war och ëmmer Verfechter do-
vun, fir d’TVA méi schnell  anze-
dreiwen. 

Déi zweet Fro ass, wa mer awer en-
ger Partie vu Betriber net d’Chance
ginn hätten an d’Seel méi laang ge-
looss hätten iwwer eng gewëssen
Zäit, dann hätte mer eng ganz Rei
Failliten zu engem Moment kritt,
dee méi fréi geleeën hätt. Dat ass
richteg. Mä dat wollte mer awer
net. Mer wollten net duerch ee
massiivt Andreiwe vun der TVA eng
Rei vu Betriber an d’Faillite drei-
wen. Ënnert dem Stréch wär et plus
ou moins op datselwecht eraus-
komm. Dofir kann ech déi Argu-
mentatioun vum Här Krecké net ak-
zeptéieren, mä op déi éischt Fro
hätt ech gären eng Äntwert, well
wann ee Chifferen nennt, da soll ee
se och alleguerten nennen a se am
Kontext kucken, fir ze verstoen, ëm
wat dass et geet.

■ M. Jeannot Krecké
(LSAP).- Här Weiler, entweder wëllt
Der et verstoen oder Dir wëllt et net
verstoen. Et ass evident, dass et e
Feeler war, eng falsch Aart a Weis
war virzegoen 1996, wéi mer et ge-
maach hunn. Ech hunn do eppes
aneschtes proposéiert, mä et ass
d’selwecht virugefuer ginn, also
ass et evident, dass d’Réckstänn
méi grouss gi sinn. Dat heescht,
d’Opkommes war méi grouss, an
deeselwechte Feeler ass weider
gefouert ginn. An dat ass ebe just

dat, wat ech monéieren. Dat ass
dat éischt dozou. 

An zweetens, ech hunn ni gefrot,
dass bei Réckstänn dem Betrib soll
d’Guergel zougedréit ginn. Ech hu
gesot: Den 01.01.1998 fuere mer
mat enger neier Prozedur, wou di-
rekt no zwee an en halwe Mount
agedriwwe gëtt a wou och direkt
Zënse spillen. Huelt nëmmen Äert
eege Beispill bei de Steieren.
Wann Der net bezuelt den 10. De-
zember, da waart bis den 29. De-
zember, da geet et och nach. Da
probéiert emol de 5. Januar dat do
ze maachen, dann hutt Der Zën-
sen, an Dir kritt se net méi ewech.
Maacht dat do zweemol bei de Be-
triber bei der TVA vun engem ge-
wësse Moment aus un, an da ga-
rantéieren ech Iech, dass se bezu-
elen. A genau dat war d’Proposi-
tioun.

■ M. Lucien Clement (CSV).-
Et sinn déi gesond Betriber, déi be-
zuelen, an et si just déi Betriber, déi
net en règle sinn, déi net bezuelen,
déi bezuelen och d’Zënsen net!

■ M. Jeannot Krecké
(LSAP).- Da loosst se och net esou
wäit kommen. Dir loosst hinnen 18
Méint, bis Der eng Contrainte er-
ausschéckt. Dat ass vill zevill spéit.
Wann Dir dat gutt fannt, dann deet
et mir Leed. Dat ass Concurrence
déloyale vis-à-vis vun deene Betri-
ber ...

(Interruption)

Här Clement, Dir gitt esouguer
d’Argument, fir et anescht ze maa-
chen, well déi gutt Betriber, déi déi
anstänneg bezuelen, déi gi ben-
odeelegt duerch Äre System.

■ M. Lucien Clement (CSV).-
Et ännert awer näischt un der
Situatioun, wann d’Zënsen dobäi
kommen. 

■ M. Jeannot Krecké
(LSAP).- Ech soen Iech, Här Cle-
ment, d’Steierhannerzéiung war
och e Sujet. Dat huet kee Mënsch
interesséiert all déi Joren. Ech soen
Iech, wann et méi enk gëtt an de
Statsminister huet jo gemengt, et
géing méi enk ginn, da geet et och
net méi, dass Leit honnerte Milliou-
ne Steieren hannerzéien an net
emol eng Kéier viru Geriicht lan-
den. 

Et ass mir bekannt, dass mer säit
1993 een eenzege Fall viru Geriicht
haten. Dat fannen ech net normal.
Wann ee kuckt, wat do Leit Steie-
ren hannerzunn hunn, wat festge-
stallt ass, wou herno d’Steieradmi-
nistratiounen higinn an nach de
Vergläich mat hinne maachen, dat
ass e Feeler. Déi Leit mussen an
eng Sitzung komme bei grousse
Steierhannerzéiungen. Dann héiert
deen Zirkus op, wa bis e puer
Stéck geklaakt gi sinn au terme vun
der Escroquerie fiscale, net vun
der einfacher Fraude fiscale. Ech
soen Iech, da kënnt Uerdnung, mä
wann Der dat net maacht, da
braucht Der Iech net ze wonneren,
an do ass e weidere Punkt, wou mir
soen, da kommt, mir kucken emol
dat eranzedreiwen, wat noutwen-
deg ass. 

(Interruption)

Iwwert de Mindestloun gi mer kräi-
schen, an déi do loosse mer mat
honnerte Millioune lafen. 

Ech muss Iech och soen - fir op
eng responsabel Haltung vun eis
nach eng Kéier ze verweisen -, déi
Situatioun, déi sech agestallt huet
mat den Dekonten an de Betribs-
steieren, iwwert déi ee jo als Parla-
mentarier an als Oppositiounspoli-
tiker hätt eppes kënne soen, well et
jo net de richtege Reflet war vun
der Situatioun, dee mer pre-
sentéiert kruten, huet eis Partei, déi
dat do jo wousst, selbstver-
ständlech eng responsabel Hal-
tung ageholl an huet gesot, mir fan-
nen et okay, dass eng Rei Dekonte
vun décke Banken net erausginn,
déi jo elo dann erausginn. Dat hu
mer an der Rei fonnt. 

Ech fannen et allerdéngs net an
der Rei, dass eis irresponsabel

Haltung virgeworf gëtt, wann de
Budgetsrapporteur selwer seet:
„Die Einnahmen aus der Kollekti-
vitätssteuer haben eher etwas mit
Maquillage zu tun“. Wann deen dat
seet, do sot Der näischt. Mir hunn
dat do ni gesot. Mir hu responsabel
gehandelt an hunn dovunner net
geschwat, well mer et als richteg
ëmfonnt hunn. Well dat wier jo
d’Essenz gewiescht, dass eng Op-
positioun seet, mir hätten op de
Frang genau gären d’Situation fi-
nancière a mir hätte si net gäre ge-
zéngt, esou wéi mer se am Moment
kréien. 

Et gëtt och gesot bei den Ausga-
ben, an ech zitéieren do den CSV-
Wahlprogramm vun 1999: „ Die or-
dentlichen Ausgaben des Staates
dürfen auf keinen Fall schneller
steigen als das mittelfristige Wirt-
schaftswachstum.“ Ech soen Iech,
Kolleeginnen a Kolleegen, vun
2000 bis 2003 wäerten d’Ausga-
ben ëm 34% an d’Luucht goen. De
PIB wiisst ëm 20%. Erkläert mir,
wéisou dat an Aklang ass mat 
deem, wat Dir an Ärem Programm
erzielt hutt, a wat hei dauernd an
d’Vitrine gestallt ginn ass an deem
gudde Rapport vum Här Wiseler
d’lescht Joer nach. Wou ass déi
mëttelfristeg Planung, déi dann
awer och virgesäit, dass déi Aus-
gaben net aus dem Rudder lafen,
wann een dat do gesäit? 

Et ass gesot ginn, dat ass op de
Plus-valueën effektiv d’Affekta-
tioun. Ech gestinn Iech gären zu,
dass een Deel dovunner, ech kann
et net aschätzen, dorop zréckze-
féieren ass. Mä wann ee sech déi
Lat dohinner leet, da muss een och
kucken, dass ee se anhält. 

Kuckt och elo emol de Volume 2
vum Budget, dee mer wéi ëmmer
vill ze vill spéit geliwwert kritt hunn,
a wou Der e bësse gesitt, wat fir
eng Infrastrukturen de Stat wëllt
bauen. Do geet haut Rieds bei
eenzele Fongen nach just vun dräi
Joer, bei eenzelne vu fënnef Joer.
Mat Ausnahm vu sechs Fongen,
fannt Dir keen, deen Iech seet, wat
geschitt an deene Joren duerno. Et
ass dat de Bauteministère, deen
do wierklech korrekt alles dohinner
leet. Et ass nach de Fonds du Rail.
Ech kann Iech se elo net auswen-
deg opzielen, mä et sinn der nëm-
me sechs. All déi aner soen Iech
iwwerhaapt net, wat virdru war, a
soen Iech net, wat duerno geschitt.
Dat fanne mer net normal. 

Soll ech Iech en anert Beispill ginn,
wou een einfach e schlecht Gefill
kritt bei deem, wat engem als Bud-
get virgeluegt gëtt. Sécherlech ass
d’Gesetz hei gestëmmt ginn, wat
virgesäit, dass wat d’Baby-Joren
ubelaangt, d’Kotisatiounen elo net
méi vum Stat bezuelt ginn. Dat
heescht, fréier hu mer Kotisatioune
bezuelt. Elo gi mir hin a soen, mir
bezuelen en Deel vun der Pen-
sioun. 

Et gëtt een d’Gefill net lass, - well
dat do ass jo keng Ofmaachung
vum Rentendësch, et ass ni um
Rentendësch dovunner Rieds
gaangen, dat ass jo op eemol age-
paakt ginn -, dass een dat do ei-
gentlech ni wëllt an de Budget 
huelen, well am Joer 2006 misst et
erëm an de Budget kommen, wann
een dat jo als Virschoss hëlt op dat,
wat geleescht gëtt. Mä et gëtt een
d’Gefill net lass, well elo nach bäi-
kënnt, dass de Forfait d’éducation
och nach iwwert dee Wee finan-
zéiert gëtt. Dir wësst jo awer, dass
mer eng Diskussioun haten, dass
dee Forfait d’éducation sollt aus de
Pensiounskeesse bezuelt ginn. Hei
gëtt een d’Gefill net lass, dass een
net déi korrekt Engagementer vum
Stat virleien huet, wann de Stat
seet - an Dir als Majoritéit huet dat
virgeluegt -, dee Forfait d’éduca-
tion gëtt ausbezuelt. Néierens am
Budget taucht en op an där Form.
Et gëtt elo vu Reserve gelieft, déi
virdru gemaach gi sinn. D’Baby-Jo-
re ginn op Null gesat, wou si soss
iwwert 700 Milliounen al Frange
waren. Dat ass keng propper Dis-
positioun an engem Budget. Dat
rett een eng Zäit iwwert d’Distanz,
mä dat ass keng propper Duerstel-
lung. 

Wat d’Zukunft ubelaangt huet e
Majoritéitsdeputéierte vun heiban-
ne gesot, also elo keng Extrava-
ganze méi, dat e bëssen am Fahr-
wasser vum Statsminister, dee ge-
sot huet, elo keng Topegkeete méi.
Ech stellen d’Fro bei esou Aus-
soen: Hu mer da bis elo Topegkee-
ten hei an der Chamber vun enger
Majoritéit proposéiert a gestëmmt
kritt? Hu mer da bis elo Extrava-
ganzen ...

(Interruptions diverses)

Här Weiler, wann Der schonn de
Kapp erausstreckt, passt op, well
Dir waart et, dee vun Extravaganze
geschwat hutt, ech hätt jo elo
näischt gesot, wann Dir net
reagéiert hätt, mä...

■ Une voix.- Däerf ech dann elo
näischt méi soen?

■ M. Jeannot Krecké 
(LSAP).- Mä de Problem - an den
Här Bodry wäert drop agoen - ass
jo net, an dat hunn ech Iech jo och
schonn eng Kéier gesot, net de
Budget 2003 mat deenen Décomp-
ten, déi ausstinn. An et brauch een
nëmmen ze kucken, et weess een
och, dass een déi erakritt. Wann ee
weess, dass 15 Banken hei iwwer
50% vun eiser Betribssteier aus-
maachen an dat si seriö Banken,
déi hu se provisionéiert, déi kënne
se muer bezuelen. Dat ass kee
Problem, an dat weess och de
Budgetsminister. Dofir, de Problem
läit jo net bei der Exekutioun. Et
gëtt schwiereg, dat stinn ech gär
an. Mä de Problem läit net bei
2003, ech behaapte souguer, dass
mat e bësse guddem Virgoen an
den Ausgaben, et och emol net de
Problem vun 2004 gëtt. Mä ech ga-
rantéieren Iech, ech hat bal gesot,
dat aarmt - ech soen d’Wuert dann
net -, wat muss de Budget vum Jo-
er 2005 maachen.

Well souguer wann elo d’Wirtschaft
géing urappen, da kritt dat jo net
säin Nidderschlag direkt an de
Steieren, et kritt en héchstens bei
de Salairessteieren, et kënnt e kréi-
en, wann d’Bourssen unzéien, a
mir d’Taxe d’abonnement kréien, et
kënnt en, wat de Konsum ube-
laangt, eventuell och nach an der
TVA kréien, et encore, mä et kritt en
net an de Betribssteieren. Dat dau-
ert erëm eng Kéier zwee, dräi Joer
bis et do spillt, an et kritt en och net
esou schnell bei de Privatpersou-
nen. 

(Interruption)

Jo jo, mëttelfristeg. Mëttelfristeg
komme mir bis 2004, an anschei-
nend sinn do Wahlen. Dat Gefill
ginn ech net lass, an ech muss
soen, do kënnt Dir esou vill erzie-
len, wéi Dir wëllt.

Dir hutt monéiert zwou Ausgaben,
déi mir ernimmt hunn. Ech verwei-
sen Iech, wann ech gelift drop. A
wann Dir et net gleeft, da mussen
déi Iech et nospille vun der Press,
déi do waren. Mir hunn ni, weder
den Här Bodry nach ech, behaapt,
dass mir am Budget 2003 géifen
aspueren um Fliger, um Schëff an
op de Privatschoulen. Ech kann
Iech auswenneg soen, wéivill d’Do-
tatioun vum Militairefong ass. Et
ass net, wéi de Budgetsminister op
der Tëlee gesot huet,1,5 Millioune
LUF.

(Interruption)

Et ass kee Problem. Et sinn 1,5 Mil-
liounen Euro. Et ass eng Speisung
vu 60 Milliounen aler Frang. Dat
weess ech, dat brauch Dir mir net
ze soen. An déi Ausgaben, déi vir-
gesi sinn, déi ronn 12,5 Milliarden
al Frang, weess ech, dass déi vir-
gesi sinn, a si si souguer virgesi bis
d’Joer 2013. Wann een elo de Fli-
ger hëlt, war et virgesi bis d’Joer
2013. Dir braucht eis also do keng
Lektioun ze maachen, mä wann ee
seet, keng nei Dépensen an esou
enger Situatioun, da fannen ech,
ass dat dach eng responsabel Hal-
tung. Da seet een emol fir d’éischt,
mir kucken iwwert d’Distanz ze
komme mat deem, wat mir ge-
maach hunn, alleguerten zesum-
men hei, a kucken keng nei Dépen-

sen ze huelen, déi kënnen évitéiert
ginn.

Här Weiler, fir dann ze soen, mir
hätten eis et just einfach gemaach,
da géing ech Iech soen, dann huet
d’Regierung sech et och einfach
gemaach. Dir hutt hei gesot: Wat
ass dat e Signal fir eis Partner,
wann Dir hi gitt a genau d’Aspue-
rungen op deenen dote Punkte
proposéiert. Wat ass vun enger Re-
gierung ze denken, déi grad an der
Kooperatioun aspuert? Dat ass
dann awer grad esou doniewent,
muss ech Iech soen.

(Interruption)

Dat hunn ech net gesot, jo jo, Här
Weiler. Wann ee seet d’Partner do-
bausse kucken op eis, da soen ech
Iech - an den Här Goerens ass hei
bannen -, och déi Leit, déi an der
Koopératioun op Lëtzebuerg zie-
len, kucken op eis. Ech hätt dat do
net gebraucht als Argument, mä
wann Dir et als Argument ge-
braucht, da gebrauchen ech et
och. An da soen ech, kuckt Iech an
de Spigel an da sot Der: Hu mir
dann net besser, mir géingen d’Ko-
operatioun bäibehalen a géingen
op de Militaireausgabe spueren. 

(Interruption)

Här Weiler an Här Goerens, jiddfer-
een huet seng Aufgab ze erfëllen,
a jiddfereen probéiert déi anstän-
neg ze maachen. Wat hat ech ge-
sot, wéi déi éischt Chiffere komm
sinn? Hei kënnt elo emol d’Politik
erëm an d’Spill. Hei gesäit een
emol d’Ënnerscheeder, mä da
kommt, mir kucke se och. 

(Interruption)

■ M. le Président.- Den Här
Goerens géif gären eng kleng In-
terventioun maachen, Här Krecké?

(Assentiment)

■ M. Charles Goerens, Minis-
tre de la Coopération, de l’Action
humanitaire et de la Défense.- Här
President, ech wëll nëmme just
drun erënneren, datt an de Chiffe-
ren, déi der Chamber fir d’Appro-
batioun proposéiert ginn, d’nächst
Joer 7 Milliounen Euro méi an der
Entwécklungspolitik sti wéi 2001. 

Mir orientéieren ons un engem in-
ternationale Critère, e Benchmar-
king-System, deen op dem PIB
baséiert, an déi successiv Regie-
runge si vun 1990 bis haut all Joer
an d’Luucht gaangen, an dat an
enger Form, déi vu kenger vun de
Parteien hei a der Chamber kon-
testéiert gëtt.

Loosse mir elo net de Genie ent-
wéckele fir do, wou mir wierklech
weltwäit praktesch déi Bescht sinn,
dat kleng ze rieden, a do wou mir
natowäit praktesch déi Klengst
sinn, dat héich ze rieden. 

(Interruptions diverses)

■ M. Jeannot Krecké 
(LSAP).- Ech huelen Akt dovunner,
dass mir nach méi hunn, wéi am
Joer 2001. Mä ech soen Iech,
wann een hi geet an den Amende-
menter, an et setzt een d’Koopera-
tioun erof an d’Forschung erof, do
kann ee doriwwer diskutéieren. Bei
der Kooperatioun hunn ech a priori
och näischt dogéint anzewenden,
wann ee seet: Dat hu mir un e ge-
wëssene Prozentsaz gebonnen.
Dat hunn ech jo och nach net be-
anstand. Wann een awer hi geet,
an eis seet, mir dierften net schwät-
zen vu de Militaireausgaben vis-à-
vis vu Partner, da soen ech an der
Kooperatioun hu mir och Partner,
déi op eis zielen.

■ Plusieurs voix.- Très bien!
Très bien!

■ M. Jeannot Krecké 
(LSAP).- An deen zweete Punkt
ass, Här Weiler, fir d’Privatschou-
len, dat weess ech ganz genau -
an do brauch Dir mir och keng Lek-
tioun ze ginn -, dass näischt virge-
sinn ass.

(Interruptions diverses)

■ Une voix.- Här Weiler, lausch-
tert no.

(Brouhaha général)

■ M. le Président.- Här
Krecké, ech wollt Iech opmierksam
maachen op eist Reglement. Dir
sollt Iech net dauernd un en aneren
Deputéierte wenden. Dir adres-
séiert Iech un déi ganz Assemblée
oder un de President an dat laut
Artikel 31.3. Wann Dir dauernd
mam Här Weiler polemiséiert, da
komme mir hei jo net vum Fleck. 

(Brouhaha général)

Dat gëllt fir deen een ewéi fir deen
aneren. Den Här Weiler wollt
gëschter datselwecht maachen.
Ëmgekéiert ass och gefuer. Jidd-
feree kritt d’Wuert, fir Stellung ze
huelen zu deem wat virläit. Firwat
dann dauernd ënnerbriechen? Här
Krecké, fuert an Ärer Ried virun.

(Brouhaha général)

■ M. Jeannot Krecké 
(LSAP).- Här President, ech ken-
nen e Parlamentspresident hei zu
Lëtzebuerg, deen ëmmer seet…

(Coups de cloche de la Prési-
dence)

…et ass souwisou egal, et kënnt op
datselwecht eraus. Abbee, wann
ech mech net däerf un den Här
Weiler riichten, Här President, da 
riichten ech mech un Iech. Wat
d’Privatschoulen ubelaangt, Här
President, muss ech Iech soen…

■ Une voix.- Un d’Chamber!

■ M. Jeannot Krecké 
(LSAP).- Den Här President huet
gesot, ech kéint mech och un hie
riichten.

(Hilarité)

Här President, wann Dir dat da
wëllt héieren! 

■ M. le Président.- Et ass esou
laut eisem Reglement vum 31.
Mäerz. 

■ M. Jeannot Krecké 
(LSAP).- Här President, mir wëlle
keng zousätzlech Ausgaben, an
déi Suen, déi mir elo méi enk hunn,
déi mir net méi an deem Mooss
hunn, wëlle mir verwenden, fir déi
öffentlech Schoul. Mir wëlle keng
zweetklasse Schoul hei zu Lëtze-
buerg kréien, wou déi eng eng Eli-
teschoul gëtt, a dat anert net.
Eleng duerch d’Zuel vun den Aus-
länner, - an ech hoffen, dass jidd-
ferengem hei a dësem Sall deenen
hir Integratioun léif ass -, ass et
noutwenneg, dass mir d’Sue an
d’öffentlech Schoul stiechen, an
dass mir se net an d’Privatschoule
stiechen. Dat ass déi falsch Rich-
tung. Dir sidd där enger Meenung,
mir sinn där anerer Meenung. Do
gesäit ee jo och glécklecherweis
d’Ënnerscheeder.

Mir gi jo och hin, a bréngen et net
fäerdeg Strukturen ze schafen, fir
där öffentlecher Schoul ähnlech
Avantagen ze bidden, wéi et déi
Privatschoulen hunn, mat Interna-
ter, mat Strukture wéi d’Ganzdags-
schoul. Déi Méiglechkeete schafe
mer net, déi aner awer hu se a mir
ënnerstëtze se och nach mat 80%,
fir déi Structure d’accueil ze scha-
fen.

Do ass dach awer eppes, wat net
klappt, well dat ass ee vun de
groussen Atouten, an dat streide
mer der öffentlecher Schoul of.
Deene gi mer déi Méiglechkeet do
net, déi mir op der aner Säit Leit
ginn, déi mir nach mat 80% mat fi-
nanzéieren.

Ech soen Iech, déi Flexibilitéit, déi
och am System ass, ass och ep-
pes, wat mat der öffentlecher
Schoul net zougestinn, an duerfir
soen ech Iech, Här President, si
mir net där doter Meenung, mä et
si nach Kolleegen, déi wäerten
dorop agoen.

(Interruption)

Et ass alles gesot ginn, Här Stats-
minister. Et deet mir Leed, dass Dir
net hei waart, well ech hunn dat do-
ten alles erkläert.

(Interruptions diverses)

■ Plusieurs voix.- Oh!

■ M. Jeannot Krecké 
(LSAP).- Här Statsminister, ech
hunn hei op zousätzlech Ausgaben
higewisen, an ech hat och en
Développement, fir ze weisen,
dass dee véierte Punkt eréischt
deen ass, wou et un Ausgaben,
wéi Dir se nennt, mat Topegkeeten,
wou een un esou eppes kënnt. Dat
war mäi véierte Punkt. 

Dee fënnefte Punkt ass dee vun
den Investissementer. Ech sinn net
géint d’Rockhal, Ech hu se ënner-
stëtzt. Den Alex Bodry huet e Projet
abruecht vun 300 Milliounen, 
deemools. Dass d’Jugend eppes
wëllt, en Ënnerdaach, fir anstänneg
Konzerten ze lauschteren, dat ver-
steet een. Déi brauch awer kee Lu-
xus, wéi aner Leit e brauchen, an
ech fannen dofir, dass 1,2 Milliarde
fir eng Rockhal onsënneg sinn. 

Et hätt een déi 300 Millioune sollen
huelen a bauen, dann hätte mir se
elo haut vläicht, well ech zweifelen
drun, dass mer se muer kréien.
Ech gönnen der Jugend se, mä do
sinn Ausgaben, wou ech Iech
soen, wou ee roueg hätt kënne
spueren. Do ass eng Ausgab bei-
spillsweis, déi spuert net op dësem
Budget, dat braucht Dir mir net ze
soen, well dat ass eng Ausgab, déi
op eis zoukënnt. Beim Rehazenter
hutt der drop gehalen, dass en op
eng aner Plaz kënnt. E kascht due-
bel esou deier. Dat musst Dir Iech
einfach als Virworf gesot loossen. 

(Interruption)

Ech kann Iech nach eng Rei esou
Beispiller nennen, ech verzichten
drop. Ech muss Iech soen, a wann
et an den Investissementer och
Problemer gëtt, da verschëlde mer
se selwer. Firwat soen dann op ee-
mol all méiglech Leit: „Il y a l’exis-
tence de multiples goulets d’étran-
glement, qui ralentissent la mise en
oeuvre des travaux publiques.“

Am Moment sinn d’Handwierk an
d’Baulandschaft och a Schwiereg-
keeten. Mir selwer, duerch déi ad-
ministrativ Barrièren, déi mir eis
ginn. Mir wëlle keng Normen of-
schafe wéi de Wirtschaftsminister,
mir wëlle just eng Accélératioun
vun den Autorisatioune kréien.
Wann d’Accumulatioun vun de Re-
tarden dohinner gestallt gëtt als
très importante mëttlerweil op de
Chantieren. Dozou kann ech Iech
Leit nennen, ënner anerem de
Secrétaire général de l’union des
entreprises de travail intérimaire,
dee seet: „Les procédures
administratives préalables au dé-
marrage d’un chantier prennent
beaucoup de temps.“

D’Madame Minister weess, dass
mer scho virun iwwert engem Joer
doriwwer geschwat hunn. Mä et
geschitt awer näischt, an d’DP ass
an d’Wahle gaangen an an ee vun
hire Steckenpferde war dat do. Elo
ass déi d’DP an där Regierung,
näischt mierken ech vun deem In-
zentiv, dee se op deem dote Punkt
hätte kënne ginn.

Ech hunn och, Här Weiler, … Par-
don, Här President.

(Interruptions)

Ech hunn och, Här President, ge-
mengt eraus ze héiere beim Här
Weiler, mir géingen heiansdo
klenglech wierken. Et ass net
Klenglechkeet, wann een an der
Exekutioun vum Budget seet, déi
Chifferen, déi Dir eis nennt, sinn net
déi richteg. Je m’explique: Wa ge-
sot gëtt, mir maachen nëmmen
Dépassementer vu ronn 0,3 bis
0,5%, da stëmmt dat en fait net. Mir
maache méi grouss Dépassemen-
ter an duerch de Fait, dass eenzel
Kreditter - Dépassementer ass jo
pro Artikel - wéi beispillsweis déi,
déi vun der Ekonomie mat enger
Milliard blouf, am Joer 2001 net ge-
braucht gëtt, dann ass et evident,
dass een op déi do Chiffere kënnt.

Wann een awer richteg kuckt, wa-
ren déi eigentlech Dépassementer
2%.

Ech kann och nach domadder lie-
wen, wann ech et explizéiert kréi-
en. Dat hunn ech och nach ni be-
anstand. Wat ech awer beanstan-
den, dat ass, wa Leit elo op eemol
schief bekuckt ginn, souwuel vu
Regierungsmemberen, wéi och vu
Leit heibannen, déi probéieren an
der Exécution budgétaire méi ri-
gueur eran ze kréien. Ech fannen
et net normal, fir vum Fong vun der
Famille dann ze schwätzen, wou
zwou Stéchprouwe gemaach ginn,
zwou vu 37 oder 38 Projeten. Do
stelle mer fest, dass bei engem
Projet an der Gréissenuerdnung
vun 100 Milliounen aler Frang e
Contentieux ass, wou de Stat och
wäert Suen aspueren.

(Interruption)

Lauschtert, Här Weiler, hei geet et
jo net ëm eng Scholdzouweisung.
Hei geet et drëm, fir et muer besser
ze maachen. Lauschtert, et ass
nach kee Minister gehaange ginn
an ech verwiere mech dergéint als
President vun där Kommissioun,
och mat de Memberen, déi res-
ponsabel wëllen dorunner eru-
goen, wuel hu mir am Moment
vläicht eenzelner emmerdéiert, mä
et ass nach kengem Minister ep-
pes geschitt. An déi Regierung do,
hire Budgetsminister an hire Stats-
a Finanzminister missten déi Kom-
missioun als en Alliéierte gesinn,
anstatt dass mer ugesi ginn, wéi
wa mir nëmme Querulante wieren,
déi hi ginn a Saache wëllen op-
decken.

De Budgetsminister huet sech ver-
wiert als Spekulatiounsminister
duergestallt ze ginn. D’Cour des
Comptes huet Iech trotzdeem drop
opmierksam gemaach, ech
schwätzen net vun den SES-Aktien
a vun aneren Aktien, déi huele mer
jo net, dat weess ech, fir ze spe-
kuléieren, sondern déi huele mer,
well se strategesch fir eis wichteg
sinn. Ech fannen et och richteg,
dass wa mer do eng Moins-value
drop hunn, mer dozou stoe mus-
sen, an dat maache mir och. Mä
Dir musst Iech de Virworf awer ge-
fale loossen, Här Minister. An et 
geet net duer fir empört ze sinn,
well da mussen Explikatioune kom-
men, wéisou Der op eemol higitt an
aner Véhiculen huelt fir Är Gelder
unzeleeë mam Resultat, dass Der
herno du simple au double am
Fong geholl Verloscht hutt. Et ass
duergeluecht ginn. Ech waarden
nach bis haut drop, mat Ausnahm
vun Ärer Empörung, dass Der dat
sollt widderleeën.

De President vun der Zentralbank -
ech si jo nëmmen en einfache klen-
gen Deputéierten - seet bei der
Empörung: „Alors, il faudra que le
ministre explique en quoi un livret
de Caisse d’épargne est plus ris-
qué qu’un European medium term
note adossé à des performences
de bourse!“ Et steet nämlech ge-
schriwwen, wat mir dierfen a wat
mir net dierfen an eisem Kontabi-
litéitsgesetz.

Ausser Empörung hunn ech vun
Iech nach net d’Explikatioun dozou
héieren, mä Dir kritt jo nach d’Ge-
leeënheet, Här Budgetsminister,
dat ze maachen. 

Ech hu villes missen iwwert mech
ergoe loosse bei deem éischte
Riedner heibannen, muss ech Iech
soen, an da mengt Dir, mir géingen
och elo deen anere Bak nach do-
hinner halen. Hei si Saachen, iw-
wert déi ech net noutgedronge bis
elo geschwat hunn, mä wann Dir et
gären hätt, da schwätze mir doriw-
wer.

Ech muss soen, eng aner Politik
wär och méiglech gewiescht. Eng
aner Politik wär absolut méiglech
gewiescht, an ech muss soen, et
ass éischter d’Ideenlosegkeet, déi
sech bis elo breet gemaach huet.
Ech si liicht ameséiert, och wann et
mer Leed deet, fir déi Leit déi et
trëfft mat der Ausso vum
Statsminister, déi en d’lescht Woch
hei gemaach huet. Am Fong geholl
sinn et zwee grouss Verspriechen,

déi d’DP gemaach huet: Dat éischt
hat se jo fale gelooss, ier se an 
d’Regierung gaang ass, nämlech
dat vun de Statsbeamtepensiou-
nen, dat zweet vun der
Gehälterrevisioun huet de Statsmi-
nister am Keim erstéckt. D’DP wos-
st et wahrscheinlech scho laang,
well et war zimlech roueg gi ron-
derëm dee Projet. Dir hutt hinnen
en Nol vläicht aus dem Fouss ge-
holl, mä mir wäerten nach oft drop
zréckkommen.

Zwee wesentlech Versprieche vun
där doter Partei, eent vun de Koali-
tiounspartner, ginn net agehalen.
Se ginn an d’Regierung an halen
déi zwee wesentlechst Punkte vun
hire Verspriechen net an. Wéi huet
et geheescht: Versprach ass ver-
sprach, a gëtt net gebrach. Dat
war scheinbar nëmme gülteg virun
de Wahlen.

Och wat d’Wirtschaft ubelaangt!
Ech muss mech leider, Här Presi-
dent, vläicht e bëssen aschränken,
mä ech hätt nach munches och do-
zou ze soen. Well de „laisser faire,
laisser aller“, wéi d’Lëtzebuerger
Land et duergestallt huet an esou-
guer gesot huet: “Il reste que le mi-
nistère de l’économie doit se poser
la question de sa raison d’être.“
Dat heescht, Leit aus der Press
stelle sech och scho Froen. Do 
geet et net duer, dass ee seet an
de Chiffere läit dee Minister rich-
teg. E gëtt jugéiert op deem, wat
en och gesot huet a wat en erre-
echt huet. Ech muss soen, d’Lëtze-
buerger Wort, wat jo och net am
Verdacht steet, eis esou gutt ge-
sënnt ze sinn, seet iwwert d’Foires-
ried vum Minister am Fréijoer, si
wär „inodore, incolore, insipide“
gewiescht.

(Interruption)

Wat gelift?

■ M. Jean-Claude Juncker,
Premier Ministre, Ministre d’Etat,
Ministre des Finances.- Et muss ee
beweisen, wat ee seet. Beweist Dir
emol, dass d’Lëtzebuerger Wort
Iech net gutt gesënnt ass.

■ M. Jeannot Krecké
(LSAP).- Här President, ech stelle
fest, datt de Statsminister net mat
mir dialogéiert mä mat dem Lëtze-
buerger Wort, well do soen déi
nämlech och nach: „…längst be-
kannte Erkenntnisser über den klei-
nen Wirtschaftsraum Luxemburg“,
bezeechent ginn d’Sujeten als „Ne-
ben-Kriegsschauplatz“.

D’Foiresried am Hierscht war ent-
täuschend. Ugesiichts deene
schlechten Zuelen, déi mer zu 
deem Zäitpunkt iwwert eise Wirt-
schaftwuesstem haten, hätt ee
sech kënne virstellen, dass e Wirt-
schaftsminister op eng Foire geet,
wou d’Acteure sëtzen an nolausch-
teren, a probéiert hätt eng Op-
brochstëmmung erbäi ze féieren a
gesot hätt, wat de Programm da
wär, deen en elo géing an d’Wee
leeden, fir et besser ze maachen.

Dat ass net geschitt. En huet sech
beklot, dass d’Wuesstumszuelen
eben elo anescht wieren, dass 
et eng international politesch
Ofhängegkeet gëtt, lauter Saa-
chen, déi mer nach net festgestallt
haten, an dass kaum eppes ze
maache wier, fir en Opschwonk hei
zu Lëtzebuerg erbäi ze féieren. Mä
en huet awer indiquéiert, do wou,
menger Meenung no, de Problem
och läit, dass en ee Moment
probéiert huet haaptsächlech d’ca-
pacités endogènes unzekuerbe-
len, mä déi hunn net déi richteg
Resultater bruecht.

Ech soen Iech, am Joer 2001 sinn
déi Promotiounsméiglechkeeten,
déi de Minister hat, net genotzt
ginn, well Investissementer net
getätegt gi sinn an der Héicht vu
25 Milliounen. Dat ass net bei der
Promotioun op d’Foiren, wou dat
geschitt, mä dat ass am Kader vun
der Loi-cadre économique. Do
seet de Minister selwer: „J’ai rediri-
gé mon action en direction des ca-
pacités exogènes.“ Dat heescht e
gëtt selwer zou, dass en ee Mo-
ment vläicht net dat gemaach huet,
wat en hätt solle maachen,

nämlech Prospection économique.
E seet et selwer a senger Ried.

Wéi gesot, do muss ech soen,
dass niewent aneren onméigle-
chen Ausdréck, déi e gebraucht
huet, en doniewent long. Hien huet
geschwat vun der Finanzplaz als
„destructrice de la croissance“. Mir
hu gesot, déi Finanzplaz ass d’Lo-
komotiv gewiescht vun eiser Wirt-
schaft. All Wirtschaft brauch eng
Lokomotiv a mir solle se fleegen.

Ech well nach eng Kéier drop hi-
weisen, Här Finanzminister an här
Budgetsminister, fir dat, wat muer
geschitt. Mir hunn Iech de Réck
gestäipt bei deem, wat Der bis elo
gesot hutt an där doter Fro. Ech
bréngen Iech an Erënnerung, et
sinn Oppositiounsparteie ginn, déi
haut an der Regierung sëtzen, déi
dat net an der Oppositioun ge-
maach hunn, wann et net ëm déi
Sujete gaangen ass iwwert déi Der
muer schwätzt.

Mir wëllen och net, Här President,
wéi et virdru mäi Virriedner gesot
huet, dass si eng glécklech Hand
hunn, dat wëlle mer net. Mir hätte
gären, dass se eng kompetent
Hand hunn, net eng glécklech. Dat
do ass keng Saach déi dem Zoufall
- de Virriedner huet dat gesot -
kann iwwerlooss ginn, mä wann
Dir, Här Finanzminister an Här Bud-
getsminister, bei där Positioun a
bei där Aart a Weis an Ären Dé-
marchë bleift, déi Dir énoncéiert,
dann hutt Dir och weiderhin
d’Ënnerstëtzung vun eiser Partei.

Iwwer Diversifikatioun kéint ech e
ganze Koup erzielen, mä Dir hutt et
ugeschwat virdrun, de Virriedner
op alle Fall: Wat ass beispillsweis
geschitt um Niveau vum Handwierk
a vun de Classes moyennes? Do
ass 1999 e Plan d’action ugeholl
ginn, Här President. 14 Punkten
stungen do drop, nozeliesen am
Avis vun der Chambre des Métiers.
Dovunner realiséiert gi sinn der
dräi, zwee sinn en attente an deen
anere Rescht - dat kann ee schéi
kucken - ass non réalisé. Dat si
Beispiller, wou ee seet: Et huet een
a rouegen Zäite verpasst, eng
ganz Rei Reformen an Ënnerstët-
zunge virzehuelen.

Ech ginn Iech nach e Beispill. Mir
hunn eng deier Etüd bezuelt iwwert
d’Geschäftswelt: de Verglach mat
Tréier, mat Metz, mat Esch a mat
Lëtzebuerg. Do stoungen e ganze
Koup Propositiounen dran. Et hätt
ee kënnen streiden iwwert déi eng
oder déi aner. Et ass quasi näischt
realiséiert ginn. E City-Manager,
dat schéngt mir dach keng Risen-
aufgab ze sinn, déi een net kéint
als Stat, als Gemeng oder net kéint
soss een aneren upaken. Näischt
ass realiséiert dovunner. Mir hunn
awer eng deier Etüd bezuelt.

Iwwregens, wann ee vun Etüde
schwätzt hu mir iwwer dräi Milliar-
de mëttlerweil an Etüde gestach, a
bei ville vun deenen Etüden ass iw-
werhaapt näischt eraus komm.
D’Etüde leien do, d’Resultater leien
do, entweder waren d’Resultater
näischt oder dat, wat ee sug-
géréiert kritt huet, huet een net ge-
maach. E Guichet unique, och ep-
pes wou dauernd monéiert ginn
ass, dass dat endlech soll kom-
men, näischt ass geschitt. D’Start-
bedingunge vun de Jonkentrepri-
sen...

■ M. le Président.- Här
Krecké, den Här Haupert wëllt Iech
gären eng Fro stellen.

■ M. Jeannot Krecké
(LSAP).- Och dem Här Haupert,
grad wéi munch anerem, kann ech
dat doten net verwieren.

■ M. Norbert Haupert (CSV).-
Här Krecké, ech wollt emol froen,
dee City-Manager, vu weem soll
deen da gestallt ginn? Vum Stat,
vun de Gemengen oder vun der
Geschäftswelt? Am Budget vum
Mëttelstandsminister steet e Kredit,
fir deen hëllefen ze finanzéieren.
Ech mengen, et läit just un der Re-
gierung, fir deen anzestellen.

(Interruption)

■ M. Jeannot Krecké
(LSAP).- Ech stelle fest, dass iw-
werhaapt näischt geschitt ass op
déi kleng Etüd hin. Kuckt, et ass
och net u sech um Stat, un der öf-
fentlecher Hand, beispillsweis, déi
Plattform ze maache fir d’Zertifika-
tioun vun den Ënnerschrëften. Et
ass theoretesch net d’Aufgab vum
Stat, fir dat ze maachen, mä d’Pri-
vatwirtschaft huet et jo net fäerdeg
bruecht.

Wa mir awer higinn an dem Com-
merce électronique eng legal Basis
ginn, a mir mierken, dass dat net
vum selwen entsteet, da muss ee
selwer higoen an et muss een et
selwer ukuerbelen, vu dass et jo
awer e Punkt ass vun der Diversifi-
katioun, beispillsweis. Här Statsmi-
nister, Dir hutt gesot, d’Diversifika-
tioun, dat wieren net nëmmen aner
Beräicher, mä dat wier och e Be-
trib, dee sech ausweit. Net awer
dat eleng, et muss een och eenzel
nei Beräicher kréien.

Den elektroneschen Handel hätt fir
eis eng Chance kënne sinn, mä mir
hunn d’Zertifikatioun säit 2000, wou
mir d’Gesetz gemaach hunn, net
geschafen. Wiem seng Schold et
och ëmmer ass. A wann et dann
d’Schold vun der Privatinitiativ sollt
sinn. Wien huet eis dru gehënnert,
well d’Sue waren do am Wirt-
schaftsministère, hinzegoen a sel-
wer ze probéieren esou eppes un-
zekuerbelen, a sief nëmmen et un-
zekuerbele bis et rullt. Dann hätte
mir eng Diversifikatioun op deem
dote Sujet erbäibruecht. Näischt
ass deementspriechend geschitt.
Eréischt elo bougéiere mir, esou vill
Joer duerno.

Ech muss Iech soen, en zweete
wichtege Punkt, fir d’Ënnerschee-
der ze weisen, ass dee vun der
Ausbildung. Wësst Der, wann een
hei op eemol liest - an de Ben
Fayot wäert Iech munch aner Saa-
chen doriwwer soen -, dass
d’Chambre des Employés privés
Folgendes seet: „Le Gouverne-
ment ne semble guère animé par la
volonté d’appliquer une politique
de réforme fondamentale. Le terme
d’offensive pour la formation lais-
sait présager d’autres résultats.
Elaborer des slogans ne suffit pas.“

Wa mir dat jo géife soen, da géift
Dir soen: Dat do ass bëlleg Oppo-
sitioun. Dat do seet awer elo eng
Chamber, eng Institutioun. „Notre
chambre“, lauschtert nëmmen „n’a
en effet jamais encore été si peu
saisie pour avis“ - Här Wiseler sot
merci, dass ech Iech do esou hël-
lefen - „sur des projets législatifs
que pendant la législature en
cours. Depuis plus de trois ans au-
cun texte d’envergure ne lui a été
soumis. Cet état de fait est sur-
prenant et contraire aux propos of-
ficiels.“

■ Une voix.- Très bien.

■ M. Jeannot Krecké
(LSAP).- An der Familljepolitik hu
mir och en anere Wee, deen, deen
ech virdru schonn ugedeit hunn,
vun der Ganzdagsschoul, dee vun
de Crèchen. Wa mir muer net wëlle
Leit op den Aarbechtsmaart a Län-
ner, déi méi wäit ewech sinn, siche
goen, da musse mir dee Potential,
dee mir zu Lëtzebuerg nach hunn,
kucken op den Aarbechtsmaart ze
kréien, an dat sinn d’Fraen.

An da sinn ech bei der Mobilitéit. Et
bleift nach ëmmer d’Méiglechkeet
vun de Grenzgänger. Ech muss
soen: Och do brauch ech net drop
anzegoen, wat bis elo geschitt ass.
An dee schlechtste Witz, muss ech
soen, deen ech awer bis elo mater-
lieft hunn op deem Wee, ass, dass
déi éischt Décisioun, déi d’Regie-
rung an den Transportminister hei
initiéiert hunn, an deem Moment
wou déi schlecht Chifferen op den
Dësch koumen, war fir d’Abonne-
menter méi deier ze maachen, vu 5

op 10%. Wéi wann dat eis géif ret-
ten! Wéi wa mir net esou guer bal
missten den Nulltarif aféieren, fir
dass jiddfereen, deen d’Méiglech-
keet huet, op den öffentlechen
Transport géing ëmklammen.

Ech muss Iech soen, eis Jongso-
zialisten, déi jo e bëssen zum Aus-
drock bruecht hunn e Freideg, wat
si denken, hunn de Kapp gerëselt,
wéi si héieren hunn, dass elo 
d’Jumboskaart net 5%, net 10%
klëmmt, mä et ass déi, déi dee
gréisste Steigerungssaz huet. Si
gëtt 15% méi deier. Wann dat d’Ap-
prochë sinn, da soen ech Iech, do
ginn et grouss Ënnerscheeder mat
eis: grad wéi et se an der Gesellt-
schaftspolitik gëtt, grad wéi den
Här Bodry Iech se wäert an der No-
haltegkeet erklären, a grad wéi de
Ben Fayot se Iech wäert an der
Kohäsioun an eiser Gesellschafts-
politik an an der Verwaltungsreform
erklären. Iwwert d’Justiz wäerte mir
eng Rei Initiativen huelen, a wat de
Wunnengsbau ubelaangt - an dat
ass den zéngte Punkt gewiescht,
fir d’Ënnerscheeder ze ënnersträi-
chen -, mengen ech, hu mir scho
genuch gesot.

Et muss Schluss si mam Reform-
stau, well wann et esou weider 
geet ënnert dëser Regierung - ech
soen et nach eng Kéier -, dann ass
no fënnef Joer, ausser Hearingen,
Debatten a Studien - ech hunn Iech
gesot eleng fir dëst Joer sinn dofir
1,2 Milliarde virgesinn - näischt ge-
schitt. Et ass en Duerchenaner an
den Aussoen, de Chifferen an an
der Aart a Weis virzegoen. Sou-
guer d’Majoritéitsdeputéierte mis-
ste sech déi Froe stellen, beson-
nesch well et jo Alternative gëtt: an
der Schoul, an der Entwécklung
vun eiser Wirtschaft, an de Statsfi-
nanzen, an der Erausfuerderung vu
Beruff a Famill, bei de Wunnengen,
am Verkéier, an der Liewensqua-
litéit, an der Justiz, an der Sécher-
heet an an der Gesellschaftspolitik.

Wéi sot schonn den Här Weiler - et
deet mir Leed, Här President, ech
muss hien awer zitéieren -, deen
ouni et ze wëllen et op de Punkt
bruecht huet am Fréijoer 2002:
„Diese Koalition ist eine Koalition
der wichtigen Erfolge. Sie ist auch
eine Koalition der aktiven Zukunfts-
planung. 2004 wird Luxemburg be-
reits ein anderes Land sein, als je-
nes, das 1999 dieser Koalition zu
einer Mehrheit verholfen hat.“

■ Des voix.- Très bien.

■ M. Jeannot Krecké
(LSAP).- Dat ass richteg, mä ech
muss Iech soen: Wann dat esou
weidergeet, Här Weiler, da kritt Dir
Recht, dass Dir effektiv en anert
Land hannerloosst no deene fënnef
Joer, mä dann ass et an engem er-
bärmlechen Zoustand.

Dës Regierung huet weder Viraus-
siicht nach Ëmsiicht un den Dag
geluecht.

(Interruption)

Här Schummer, Dir sidd eréischt
komm, Dir hutt besser, Dir géift
Iech elo enthalen.

Dës Regierung huet déi wirtschaft-
lech a finanziell Realitéite verkannt
an huet kee Konzept, fir eng
schwiereg Zukunft unzegoen. Dat
huet dëst Land a seng Bierger net
verdéngt. Dofir däerf dës Regie-
rung - an de Jean Asselborn, men-
gen ech, huet Iech et scho gesot -
nëmmen eng Iwwergangsregie-
rung sinn. Dat ass scho schlëmm
genuch. Ech soen Iech merci.

■ Des voix.- Très bien.

■ M. Mars Di Bartolomeo
(LSAP).- C’était excellent.

■ M. le Président.- Als nächste
Riedner ass den Här Jean-Paul
Rippinger agedroen. D’Wuert huet
den Här Rippinger.

■ M. Mars Di Bartolomeo
(LSAP).- D’Lat läit héich, Här Rip-
pinger.

■ M. Jean-Paul Rippinger
(DP).- Ech hu jo Héichsprong ge-
maach.

Här President, Dir Dammen an Dir
Hären, wéi ech gewëss Aussoe vu
mengem Virriedner héieren hunn,
do kommen ech wierklech aus
dem Staunen net eraus, ganz be-
sonnesch bei deem, wat hien iw-
wert d’Rockhal gesot huet, wou ën-
nert der viregter Regierung jo fir
300 Milliounen e Projet gestëmmt
ginn ass a wou elo ee soll virleien
iwwer 1,2 Milliarden.

Den Här Krecké huet gesot: „Wa
mir d’Rockhal du gebaut hätten,
dann hätte mir se haut.“ Jo, mir hät-
ten se haut, mä si kéim bei hien an
d’Kommissioun vum Contrôle de
l’exécution budgétaire, esou wéi
déi véier aner Projeten, wou
Dépassementer waren, wéi de Pei-
Musée, de Prisong, d’Coque um
Kierchbierg an de Campus Gees-
seknäppchen. Dat ware lauter Pro-
jete vum Här Goebbels, déi mir an
déi Kommissioun kritt hunn, well do
Dépassementer waren. Mat der
Rockhal, Här President, wär et
wierklech net aneschters gaangen.

Une fois n’est pas coutume, Här
President. Et ass meng Flicht, men-
gen ech, a meng Schëllegkeet, als
President vun der DP-Fraktioun,
dem Rapporteur Emile Calmes, ze
félicitéiere fir säin exzellente Rap-
port, deen hie gemaach huet. Hien
huet vill Lorbeere kritt an den Zei-
tungen. Ech mengen, dat ass och
berechtegt. Dir verstitt, dass ech
dat soen, well wann een an 19 Joer
zweemol de Rapport vum Budget
mécht, dann ass dat jo awer
schonn eng Performance. Hien 
huet interessant an nei Weeër a
Pisten opgezeechent, a vill per-
séinlech Observatiounen an dee
Rapport afléisse gelooss.

Här President, Dir Dammen an Dir
Hären, fir d’éischt an dëser Legis-
laturperiod stinn dëst d’Joer d’Dis-
kussiounen ëm de Vote vum wich-
tegste Projet de loi vum Joer, dem
Budget 2003, ënner aneren Zee-
chen, wéi mir dat bis elo gewinnt
waren. Dës Diskussioune fanne
statt op engem Arrière-fond vun Er-
kenntnis, dass Lëtzebuerg net,
wann och méi spéit, vun den Tur-
bulenzen op den internationalen a
virun allem den europäesche Mar-
chéë verschount bliwwen ass. 

Mir konnten an deene leschte Wo-
chen a Méint  feststellen, dass
esou munch Ekonomien, déi an ei-
sem direkten Ëmfeld sinn, wéi
Däitschland a Frankräich, d’Aus-
leefer vun där internationaler Kris
staark ze spiere kritt hunn. Dobäi
kënnt dann nach, dass se vun Na-
turkatastrophen net verschount
bliwwe sinn. Déi Schwieregkeeten,
déi déi Länner hunn an dozou
gehéiert och Italien, muss een an
där Hinsicht betruechten, dass déi
Ekonomien an der Euro-Zon sinn a
Problemer hunn d’Objektiver vum
Pacte de stabilité ze erreechen. 

An deem Kontext ass jo dunn och
d’Fro opkomm, ob een d’Stabi-
litéitskritären änneren oder se op
d’mannst aneschtes interpretéiere
soll. Grondsätzlech ass et jo esou,
dass een am beschten näischt än-
nere soll, well een d’Vertrauen, dat
d’Mäert an den Euro hunn, soss
géing schwächen. Wann een déi
Länner awer elo opfuerdert, dass
se eng exzessiv budgetär Rigueur
un den Dag leeën, da bremse si hir
Ekonomie an dat huet och negativ
Konsequenzen op d’Ekonomien
aus der Euro-Zon. Dofir schéngt le
moindre mal deen ze sinn, dass
een envisagéiert d’Referenzzäit
vun 2004 op 2006 ze setzen. Dat
kënnt och e positiven Afloss op
d’Mäert hunn. Nach gëllt et awer fir
all Ekonomien aus der Euro-Zon,
esou schnell wéi méiglech ze
probéieren, erëm d’Objektiver vum
Pacte de stabilité ze erreechen. 

Wat elo Lëtzebuerg ubelaangt, elo
wou mer duerch d’statistesch
Donnéeën en anert Bild vun der fi-
nanzieller a wirtschaflecher Situa-
tioun vun eisem Land virleien hu
wéi am Fréijoer, wou de Budget op-
gestallt ginn ass, huet d’Regierung

liicht Kurskorrekturen, esouwuel
bei de Recettë wéi awer och bei
den Dépensë virgeholl. 

Elo kréie mir vun der LSAP virge-
worf, d’Regierung wier an en hek-
teschen Aktivismus verfall, et
wären Aschnëtter am Budget be-
schloss ginn, ouni doduerch awer
d’Finanzproblemer vum Land
grëndlech unzegoen. De Misär vun
der LSAP ass, dass si sech ëmmer
an hiren eegene Kontradiktioune
verstréckt an doduerch e Bild vu
Konzeptloosegkeet gëtt. Wann een
awer éierlech ass, wéi si dat ëm-
mer vun deenen anere verlaangt,
muss ee sech d’Fro stellen, wat ass
da wierklech geschitt tëschent
dem Opstelle vum Budget an der
Presentatioun vu sengen Eckwäer-
ter am Juni an der Redaktioun vum
definitive Rapport. 

Dat wat mer iergendwou ëmmer
wossten, awer ni richteg wouer
wollten hunn, ass agetraff. Lëtze-
buerg ass net blindéiert géint déi
Turbulenzen, deenen déi interna-
tional Mäert ausgesat sinn. D’lëtze-
buergesch Ekonomie ass awer
nach ëmmer kompetitiv. D’’lëtze-
buergesch Konjunktur spiert just
elo, an dat eben e Krack méi spéit,
wéi déi aner Länner an Europa an
an der Welt, den allgemenge wirt-
schaftlechen Ofschwonk, an esou
zeechent sech, an eisen Aen, eng
gutt Regierung doduerch aus,
dass se beduecht an iwwerluegt
op Situatioune reagéiert vun dee-
nen d’Wuel vun eisem Land of-
hänkt. Dat hei ass onweigerlech
esou eng Situatioun. 

Eng gutt Regierung, eng kompe-
tent Regierung, sent och déi rich-
teg Signaler un d’Bevölkerung an
och un déi wirtschaftlech Milieuen.
Si verfält net an eng Psychos a
mécht och net anerersäits, wéi
wann näischt geschitt wier. D’Re-
gierung sent déi Signaler, déi Ver-
traue ginn. Dat ass keen einfachen
Exercice, well et geet drëm, de Leit
d’Situatioun objektiv ze erklären an
dat ouni se besser oder méi
schlëmm ze maachen, wéi se a
Wierklechkeet ass. Well d’Progno-
se vum Summer an dem Hierscht
net méi gestëmmt hunn, war de
Budget net méi kompatibel mat
den deemools bekannten
Donnéeën. Dass dësen Ëmstand
virun allem der gréisster Opposi-
tiounspartei Grond war, fir der Re-
gierung wëllen e Stréck doraus ze
dréien, léisst déif blécken. 

„Endlich ein Thema, das sich so
richtig für eine parteipolitische
Auseinandersetzung mit der CSV-
DP Koalition anbietet“, ass mat Er-
liichterung am Tageblatt den 19.
November 2002 geschriwwe ginn.
Endlech hätt jo elo d’sozialistesch
Partei en Thema, dëst nodeems se
dräi Joer, menger Meenung no,
zimlech erfolleglos an der Opposi-
tioun verbruecht huet.

Déi eenzeg Fro, déi een zu där nei-
er Situatioun stelle kann, ass déi
hei: Konnt dës Regierung dat vir-
aus gesinn? War eng korrekt
Aschätzung méiglech? An do
drängt sech fir mech eng éischt
Feststellung op: Kee vun den Ac-
teuren aus Industrie an Handel 
huet dëse Ralentissement an där
Envergure virausgesinn. Keng po-
litesch Partei heibannen, och 
d’LSAP net, déi au contraire nach
méi Fuerderunge gestallt huet, 
huet dat viraus gesinn. Och net déi
Zeitung, déi der LSAP nosteet, 
huet et komme gesinn, well soss
hätt se net nach ufanks August an
hirem Leitartikel getitelt: „Das Bud-
get ist falsch“, a gesot, de Stat
géing vun eleng lafen an d’Finanz-
plaz wier florierend a mir hätten
eng Schönwetterregierung.

Keng Gewerkschaft an och keng
Stëmm aus der Société civile, och
net vun deenen, déi de Konvent
wëllen, hunn dat do komme ge-
sinn. De Statsminister huet dat be-
stätegt an huet gesot, dass weder
d’Europäesch Kommissioun nach
d’OECD et komme gesinn hunn.
Am Fréijoer hu se nach mat enger
Croissance vun 2% gerechent an
drop tabléiert, dass d’Situatioun
sech esouguer géing am zweete

Semester erkréien. Et gouf keng
Warnzeechen am Ufank vum Joer,
weder um Aarbechtsmaart nach
op Säite vun de Steiereinnahmen. 

Schliesslech hunn dem STATEC
seng statistesch Donnéeën, wéi de
Rapporteur gesot huet, wéi eng
Bomm ageschloen. Här President,
dorobber huet dës Regierung déi
richteg Décisioune geholl an op
deene Parameteren, déi hir zur Ver-
fügung stongen, e ganz klore Mes-
sage ginn, e Message, dee sech
och an deem modifizéierte Budget
fir d’Joer 2003 erëmspigelt. D’Si-
tuatioun ass eescht, mä si ass net
katastrophal an net hoffnungslos.
Au contraire, den Investitiounsni-
veau bleift nach wie vor héich, un
der Steierreform gëtt net geréckelt
an dat gëllt och fir d’Renten- an 
d’Pensiounsupassungen. 

Den Accord salarial an der Fonc-
tion publique ass net a Fro gestallt
an de Mindestloun, d’Renten an
d’Pensioune gi weiderhin ugepasst
un d’Evolutioun vum Lounniveau.
Och wäert den Index bestoe blei-
wen. Dat huet de Statsminister am
Numm vun der Regierung nach
eng Kéier d’lescht Woch op dëser
Plaz confirméiert an dat ënner-
schreift meng Fraktioun mat zwou
Hänn. Et gëtt also net um sozialen
Acquis gefréckelt. 

Ech wëll och de Gewerkschaften
hir äusserst responsabel Haltung
an der Tripartite ervirsträichen, de
Gewerkschaften, dem Patronat an
och de Chambres professionnel-
les. 

Wat huet dat dann elo zur Konse-
quenz? Dass mer op all deenen Ni-
veauen, déi ech elo opgezielt
hunn, esou virufuere wéi bis ewell.
Mir förderen an ënnerstëtzen do-
madder de Konsum a kuerbelen
eis Ekonomie weider un. Mir brau-
che keng Moossnamen ze huelen,
déi d’Ekonomie relancéieren, dëst
well mer déi Moossname jo scho
geholl hunn, a mir spieren och
schonn, dass d’Steierreform, déi
mer an zwou Etappen duerchge-
zunn hunn, eis virun engem méi
abrupten Erwäche geschützt huet.
An dësem Zesummenhank kann
ech d’Haltung vun der grénger
Partei net deelen, déi sech d’lescht
Joer géint d’Steierreform gestäipt
huet a sech elo confirméiert gesäit. 

(Interruptions)

Si si sech, an do deelen ech och
d’Aschätzung vum Premier, zwar
an hirer Logik an an hirer Argumen-
tatioun konsequent bliwwen, mä
dës Argumentatioun deelen ech
net, well se, a mengen Aen, fak-
tesch falsch ass. Ech sinn net der
Meenung, dass d’Steierreform op
Sand gebaut ass, wéi déi gréng
Partei nach d’lescht Joer, de 6. De-
zember, an enger Presseerklärung
dat formuléiert huet. Ech sinn net
der Meenung, dass duerch
d’Steierreduktioun, oder wéi si et
genannt hunn, de Steierdumping,
de Stat riskéiert mëttelfristeg an
eng Finanzéierungskris ze kom-
men. Effektiv ass et éischter esou,
dass duerch d’Steierreform de
Konsum ënnerstëtzt gëtt, wat der
Wirtschaft finalement zegutt kënnt.
A wat der Wirtschaft, dat heescht
der Industrie, de Betriber an och
dem Handel zegutt kënnt, spigelt
sech dann och positiv am Steierop-
kommes erëm. Ech deelen do
genee d’Aschätzung vun eisem Fi-
nanzminister, dass d’Steierreform
eist Land virun engem vill méi pro-
noncéierte Fall no ënne protégéiert
huet.

Dat alles ass awer och nëmme
méiglech, well mer iwwer äusserst
gesond Statsfinanze verfügen. 
D’Statsschold ass minimal, a léisst
eis genuch Sputt fir verschidden
Investissementer, wann et nout-
wendeg géing ginn, si iwwer Em-
prunten ze finanzéieren. Mat de
Plus-valuë vun deene leschte Jo-
ren hu mer eis Investitiounsfonge
gutt opgestockt an eis och eng Re-
serv ugeluecht. Weiderhi kënne
mer op deen oft zitéierten Apel fir
den Duuscht zréckgräifen, andeem
d’Steierverwaltung déi sou ge-
nannte Provisioune vun de Banken,
déi déi an deene leschte Joren

ugeluecht hunn, fir hir Steieren ze
bezuelen, eben andreift. Dat soll
eis, mat aller Virsiicht awer, Grond
genuch sinn, fir zouversichtlech an
d’Zukunft ze kucken.

Här President, Dir Dammen an Dir
Hären, an dësem Kontext ass awer
och e verantwortungsvollen
Ëmgang mat de Statsfinanzen eng
wichteg Viraussetzung, fir de Bud-
get an eis Wirtschaft net nach
zousätzlech ze belaaschten. An
dësem Sënn ass d’Entscheedung
vun der Regierung och richteg,
niewent dem Ajustement vum Min-
destloun vun 3,5%, dëse Moment
keng weider aussergewéinlech
Upassung vum Mindestloun virze-
huelen, sou wéi se vun der LSAP
gefuerdert gëtt. D’Regierung läit an
den Ae vun der DP-Fraktioun rich-
teg, wa si dëse Moment eis Wirt-
schaft, a virun allem eis Kleng- a
Mëttelbetriber net mat enger aus-
sergewéinlecher Erhéijung vum
Mindestloun nach weider wëllt be-
laaschten, dëst virum Hannergrond
vun engem momentan méi
schwéiere wirtschaftlechen Ëm-
feld, wou sech eng entspriechend
Erhéijung kéint als kontraproduktiv
erweisen, wat zum Beispill d’Of-
sécheren an d’Schafe vun neien
Aarbechtsplaze betrëfft. 

Mir wësse jo, datt d’LSAP, duerch
hire sozialpolitesch engagéierte
Vertrieder, eng entspriechend Pro-
position de loi déposéiert huet, déi
eng Upassung vum Mindestloun vu
7% virschléit.

Dës Initiativ, datéiert op de 16. Juli
2002, also an engem Moment, wou
d’Wolleken um Lëtzebuerger Him-
mel nach net esou gro geschéngt
hunn. Et war also eng Initiativ, déi
dee Moment verständlech war, an
och conforme war zu enger ent-
spriechender Motioun, déi
d’Chamber den 21. Dezember
2000 ugeholl hat. De 6. November
an den 20. November, also an en-
gem Moment, wou de Sickerbrand
schonns amgaang war, huet 
d’LSAP a Pressecommuniquéen
awer d’Majoritéit opgefuerdert, hir
Propositioun dach endlech unze-
huelen. 

Wann een awer weess, datt déisel-
wecht Partei op enger vun hiren
zahlräiche Pressekonferenzen, an
zwar den 18. November, der Re-
gierung wirtschaftlech Inkompe-
tenz virgeworf huet an d’Sozialisten
erkläert hunn, si wäre prett hir Ver-
antwortung ze iwwerhuelen, da
kann ech nëmme soen, dass ech
dëst Behuele regelrecht paradox
fannen, an datt hiert Festhalen un
der siwe-prozenteger Erhéijung
méi wéi wahrscheinlech aus reng
populisteschen a wahltaktesche
Grënn motivéiert ass.

D’Majoritéit beweist awer - an dat
soen ech mat Iwwerzeegung - mat
dëser Virgoensweis eng grouss
Verantwortung, fir déi Akzenter ze
setzen, déi den Zäiten, wéi mir se
haut hunn, entsprieche mussen, a
si bleift conforme zu där schonns
ugesprachener Motioun vum 21.
Dezember 2000, wou d’Regierung
opgeruff ginn ass, fir eng entsprie-
chend Erhéijung vum Mindestloun
ze analyséieren. 

Här President, d’Previsioune soen,
dass am zweete Semester 2003
déi international Konjunktur géing
erëm usprangen. D’Auswierkun-
gen dovunner, wann dat dann esou
géing kommen, wäerte mer awer
méi spéit feststellen. Fakt ass, dass
den Apel fir den Duuscht eis iwwert
d’Joren 2002, 2003 an 2004
ewechhëlleft.

Meng Fraktioun an ech begréissen
et awer, dass de Premier gesot hu-
et, dass d’Regierung wëlles huet,
esou ze agéieren, dass déi Regie-
rung, déi no de Wahlen 2004 d’Ge-
schécker vum Land an d’Hand
hëlt, gesond Finanze virfënnt. Och
de Fait, dass hien d’Land aus wahl-
strategesche Grënn net beléie wëll,
kënne mir nëmmen approuvéieren.

Mir stinn net nëmmen dofir, mä mir
fuerderen dat och. D’Kaarte leien
all um Dësch, an dat ass och rich-
teg esou.

Nach ass et awer esou, dass mer
elo net einfach d’Hänn an de
Schouss leeë kënnen an emol of-
waarden, bis dass besser Zäite
kommen oder d’Previsiounen eis
schénge gutt gesënnt ze sinn. Mat
deene Previsiounen ass dat jo esou
eng Saach, wéi mer dat jo elo fest-
stelle konnten.

Fir d’Fiabilitéit vun den Donnéeën,
den Informatiounen an de Prono-
stiquë vun de statisteschen Institu-
ter ze erhéijen, an domadder och
d’Fiabilitéit vum Gesamtbild vun ei-
ser wirtschaftlecher Situatioun ze
verbesseren, muss eng méi grouss
Periodicitéit vum statistesche Bild
vun der finanzieller a wirtschaftle-
cher Situatioun erreecht ginn. Fir
dat ëmsetzen ze mussen, mussen
och déi néideg Efforte gemaach
ginn, souwuel en hommes wéi och
en matériel. Et ass dofir ze begréis-
sen, dass de Wirtschaftsminister
wëlles huet, de Kader vum Statec
opzestocken. 

D’Steierverwaltung ass och e wich-
tegt Element, op Basis vun där hi-
ren Zuelen de Budget opgestallt
gëtt. Hei scheitert awer leider de
Wëllen, fir och déi Verwaltung ze
verstäerken, u Schwieregkeete
beim Recrutement. Et wier awer
enorm wichteg, an de Rapporteur
huet zu Recht dorobber higewisen,
dass dës Verwaltunge géingen
emol esou outilléiert ginn, datt se
fiabel Analysen a Prognose kéinten
opstellen.

Här President, ech sot, mir däerf-
ten d’Hänn net an d’Schouss
leeën, an op besser Zäite waarden.
Mir sinn eis alleguerten eens, dass
de Finanzsecteur den zentrale Pi-
lier vun eiser Ekonomie duerstellt.
E mécht dee gréissten Undeel vun
de Recetten an eisem Budget aus.
De Finanzsecteur beschäftegt vill
Leit. Ech brauch wuel weider net
dorobber anzegoen, wat fir en di-
rekten an indirekten Afloss hien op
eis Ekonomie huet. Aus deem
Grond, musse mir dofir suergen,
dass mir dee Secteur weider ën-
nerstëtzen, andeem mer d’Palette
vun de Produkter, déi an deene
leschte Jore schonns méi grouss
ginn ass, weider ausweiten.

Mir ënnerstëtzen och d’Efforte vun
dëser Regierung, dass et zu ken-
gem automateschen Informa-
tiounsaustausch op europäeschem
Niveau komme kann, wann Drëtt-
state sech net deenen nämlechten
Dispositiounen ënnerwerfen, sou
wéi dat zu Feira, fir d’Membere vun
der EU, zréckbehale ginn ass. 
D’Bankgeheimnis ass a bléift e
wichtegt Instrument fir d’Lëtze-
buerger Finanzplaz.

Här President, mir mussen de Fi-
nanzsecteur, an domadder also eis
Ekonomie, stäipen. Zu enger effizi-
enter Ënnerstëtzung vun eiser Eko-
nomie gehéiert awer och, se ze di-
versifizéieren. Et geet drëms, eiser
Ekonomie nach aner Standbeener
opzeriichten. An deem Kontext 
huet dann och d’LSAP sech zu 
Wuert gemellt, wou se an engem
Wendemanöver, deen eigentlech
sengesgläiche sicht, hir verfréit
Panikreaktioun probéiert huet ver-
giessen ze doen. Déi weltwäit wirt-
schaftlech negativ Evolutioun sollt
der Lëtzebuerger Regierung an 
d’Zensur geschriwwe ginn. 

D’Regierung ass kal erwëscht ginn.
Si ass mat engem verdeckte Freu-
desschrei den 18. November op
eng séier aberuffe Pressekonfe-
renz geruff ginn, an déi interes-
séiert Öffentlechkeet ass gewuer
ginn, datt si, d’Sozialisten, dat ei-
gentlech schonns ëmmer gewosst
hätten. Si hätten et aneschters ge-
maach. Selbstverständlech. Si hät-
ten et besser gemaach.

Et ass mat Schlagwierder geschafft
ginn, fir bei de Leit e Gefill vu Panik
auszeléisen. Ech zitéieren: „Der
Lack ist ab, die Regierung steht
nackt da, vor einem riesigen
Scherbenhaufen, diese Leute“ -
gemengt sinn déi an der Regie-

rung - „sind nicht fähig, nicht als es
dem Land gut ging und auch jetzt
nicht“. Oder nach: „Wo ist die ruhi-
ge Hand zum regieren? Ich sehe
nur eine hektische zitternde“. Dat si
Citatioune vun den Häre Bodry a
Krecké, déi si bei där Pressekonfe-
renz zum Beschte ginn hunn. Soss
hat d’LSAP net vill ze soen. 

A wéi si dëst, fir si dach éischter
blamabelt Optrieden, gemierkt 
huet, huet d’Lëtzebuerger Soziali-
stesch Aarbechterpartei de lesch-
ten 2. Dezember hiren 21-Punkte-
Programm fir eng Standortoffensiv
presentéiert. Allerdéngs, et war
grad esou blamabel, wéi mer fest-
stelle konnten, datt d’Iddien, déi se
virgestallt hunn, schonn am Projet
de rapport vum Budgetsrapporteur
drastongen, deen e puer Deeg vir-
drun un déi zoustänneg Memberen
aus der Finanzkommissioun ver-
schéckt gi war.

Dee Fall hate mer schonns eng
Kéier mat der LSAP hire Proposi-
tiounen zu der Bildung. Mä ier ech
e bësse méi genau op der LSAP hi-
ren 21 Punkte-Programm aginn,
wëll ech just nach eng Kéier betou-
nen - an de Statsminister huet dem
Wirtschaftsminister jo d’lescht
Woch och zougestëmmt -, dass
mer net n’importe comment et à
n’importe quel prix diversifizéiere
wëllen. 

Esou ass et…

■ M. Jeannot Krecké
(LSAP).- D’Atomenergie wëllt Äre
Wirtschaftsminister erbäibréngen.

Här Rippinger, en huet souguer
vun Atomenergie geschwat. Wann
dat Diversifikatioun ass, da soe
mer och do neen.

■ M. Jean-Paul Rippinger
(DP).- Esou ass et einfach fir 
d’LSAP, mat virop dem viregte
Wirtschaftsminister, fir ze behaap-
ten, et wäre keng nei Betriber an
deene leschte Joren ugesidelt
ginn. Esou eng Behaaptung ass
faktesch falsch, a scho regelrecht
de mauvaise foi. Wann een dann
och de Fait, dass een d’Betriber,
déi schonns zu Lëtzebuerg sinn,
an déi weider hei zu Lëtzebuerg in-
vestéiere wëllen, als Quantité né-
gligeable ofdeet, dann huet een
awer endgülteg de Bock ofge-
schoss.

An de Joren 2000 an 2001 sinn 28
nei Aktivitéite gestart ginn, wat In-
vestissementer vun 229 Milliounen
Euro ausmécht a 719 nei Aar-
bechtsplazen. Dozou gehéiert och
d’Guardian, déi zu Käerjeng eng
nei Fabrik opgemaach huet, wat en
Investissement vun 108,1 Milliou-
nen Euro ausmécht. Mä fir eis Kol-
leegen aus der Lëtzebuerger So-
zialistescher Aarbechterpartei an
alle virop de fréiere Wirtschaftsmi-
nister sinn dat just nëmme Pea-
nuts. Dës Regierung huet genau
erkannt, ëm wat et geet.

■ M. Mars Di Bartolomeo
(LSAP).- Dorun zweifele mer.

■ M. Jean-Paul Rippinger
(DP).- Mir mussen de Kontakt mat
de Mammenhaiser vun deene Ge-
sellschaften, déi schonns hei zu
Lëtzebuerg sinn, oprecht erhalen.
De Wirtschaftsminister, den Henri
Grethen, ass dofir och schonns ën-
ner anerem an Amerika bei
d’Goodyear gewiescht a bei Astron
Building Systems. E war och a Ja-
pan op Promotiounstour, an och do
huet e mat de Responsabele vun
de Mammenhaiser geschwat.

Dir wësst jo, dass mer an dëser Re-
gierung - an Dir ënnerstellt eis dat
jo ëmmer - vill op d’Dialogkultur
leeën. Déi Konsolidéierung vun de
Kontakter mat de Mammenhaiser
ass also net vun ongeféier. Si ass
wichteg, fir deene Gesellschaften
ze weisen, dass mer Wäert op hir
Presenz hei zu Lëtzebuerg leeën.
Si komme jo bestëmmt net well mir
Lëtzebuerger sinn a well mir esou
schéin Aen hunn.

Gläichzäiteg gëtt no neien Investis-
seure gesicht. An do zielen ech
just op, wou den Henri Grethen am
Joer 2001 war, dat heescht an Isra-

el, a Korea, a Finnland an a Schwe-
den. Wann een esou een Effort de
promotion mécht, dann ass et och
wichteg dat Produkt, an eisem Fall
ass et eist Land, op eng kohärent
Manéier dobaussen ze presentéie-
ren. Dofir ass et och ze begréissen,
dass de Ministère des Affaires
étrangères mat all deene con-
cernéierten Acteure vun eiser Eko-
nomie sech drugesat huet, fir e
Konzept auszeschaffen, wat d’Pro-
motioun vun enger Image de mar-
que ubelaangt.

En entspriechende Logo ass dëst
Joer presentéiert ginn an eng Bro-
schür ass ausgeschafft ginn, déi et
den Acteuren aus eiser Ekonomie
erlaabt, bei hiren Déplacementer
hiren Interlocuteuren a kuerzen a
prägnanten Zich d’Atouten, sou-
wuel gesellschaftlecher, sozialer
wéi och ekonomescher Natur, vir-
zestellen.

Dat, Här President, ass also déi
eng Schinn op där eis Diversifika-
tiounspolitik fiert. Déi aner ass déi,
dass mer de sougenannten Déve-
loppement endogène virundrei-
wen. Et muss dee richtege Kader
gestallt ginn, fir den Esprit d’entre-
prise ze förderen. Dat ass de stei-
erleche Kader, an de legislative
Kader, deen der wirtschaftlecher
an technescher Entwécklung
Rechnung dréit. Dat sinn d’Sub-
ventioune fir d’Betriber an der Re-
cherche an am Développement.
Dat sinn déi néideg Infrastrukturen,
déi d’Nidderloosse vun neie Betri-
ber favoriséieren. Dee Kader soll et
erlaben, den Développement en-
dogène virunzedreiwen a gläich-
zäiteg auslännesch Investisseuren
op Lëtzebuerg unzezéien.

Ech wëll hei net op all Element
agoen, den Här Calmes huet dat in
extenso op eng ganz anschaulech
Manéier a sengem Rapport ge-
maach, villméi wéilt ech e puer Ele-
menter erauspicken a se mat 
deene vun der LSAP konfrontéie-
ren. Un éischter Stell wëll ech awer
de Rapporteur nach eng Kéier a
sengem Rapport zitéieren, wou e
Folgendes seet: „Tout d’abord, le
rapporteur voudrait rappeler que
toute initiative du gouvernement
tendant à encourager le dévelop-
pement, la diversification et la
compétitivité économique découle
du devoir des pouvoirs publics à
chercher des moyens soutenant
l’établissement de nouvelles entre-
prises.“

Dat gesot, Här President, kommen
ech elo op déi Elementer ze
schwätzen, déi mäin Interessi ganz
besonnesch ugereegt hunn, wéi
ech der LSAP hiren 21-Punkte-Pro-
gramm gelies hunn. Staatlech Sub-
ventioune si wichteg fir de Betriber
ze hëllefe sech ze établéieren. Do
ass fir unzefänken emol d’Kader-
gesetz iwwert den Développement
an d’Diversification économique
vun 1993, dat am Joer 2000 modifi-
zéiert ginn ass.

Dat Gesetz gesäit staatlech Sub-
ventiounen an der Recherche, am
Développement, am Ëmweltschutz
an an der rationeller Utilisatioun
vun den Energië vir. Dozou kom-
men dann och d’Instrumenter vun
der SNCI. De Rapporteur huet a
sengem Rapport gesot, dass ee
sech Gedanke sollt maachen, fir
nieft der SNCI nach aner Instru-
menter ze schafen, déi et Lëtze-
buerg géingen erlaben, an neie
Wirtschaftszweigen e Rôle d’avant-
garde ze spillen. E puer Deeg méi
spéit kënnt dann d’LSAP mat hirem
21-Punkte-Programm a verkënnegt
ganz houfreg, dass nei Instrumen-
ter misste geschafe ginn, fir d’Be-
triber ze ënnerstëtzen. Si erwähnt
do och, dass d’SNCI eng méi aktiv
Roll spille misst.

(Brouhaha général)

D’LSAP hat wahrscheinlech ver-
passt dem aktuelle Wirtschaftsmi-
nister bei senger Foiresried vun dë-
sem Joer nozelauschteren, soss
wéisst si, dass d’SNCI décidéiert
huet, sech un engem israelesche
Fong fir capital-risque am Domaine
vun den neien Technologien ze be-
deelegen.

D’LSAP seet och, et misst eng effi-
zient Plattform geschafe ginn, wat
de Commerce électronique ube-
laangt. Domadder huet se Recht,
mä den Här Calmes seet genee
datselwecht a sengem Rapport,
dee jo bekannterweis virum ominö-
sen 21-Punkte-Programm vun der
LSAP erauskomm ass. Hie seet, an
ech zitéieren:...

■ M. Jeannot Krecké
(LSAP).- Dir hat en, mä mir haten
en net.

■ M. Jean-Paul Rippinger
(DP).- En ass donneschdes owes
um Véierel op sechs erausgaan-
gen an d’LSAP hat hir Pressekon-
ferenz méindes. Si haten also iw-
wert de Weekend gutt Zäit sech do
ze inspiréieren. 

■ M. Alex Bodry (LSAP).-
Wann ech Iech soen, wat dee Wee-
kend alles lass war.

■ Une voix.- O Mamm!

(Brouhaha général et coups de
cloche de la Présidence)

■ M. Jean-Paul Rippinger
(DP).- „Le commerce électronique
est un domaine où le Luxembourg
doit également se mettre en tête de
peloton.“ D’LSAP bleift sech konse-
quent a widderhëlt an hirem eege-
ne Programm, an ech zitéieren:
„Nach dem Inkrafttreten des Ge-
setzes über den elektronischen
Handel fehlt es allerdings noch im-
mer an einem performanten Instru-
ment zur Zertifikation der elekroni-
schen Unterschrift.“

Wann d’Lëtzebuerger Sozialistesch
Aarbechterpartei dem heitege
Wirtschaftsminister besser no-
lauschtere géing a manner deem
fréiere Wirtschaftsminister, da wéisst
se, dass den Henri Grethen de
leschten 2. Oktober virun der
Chambre des Métiers gesot huet,
dass schonns den 1. Juni 2001 e
Règlement grand-ducal geholl
ginn ass, fir de Kader fir d’Signatu-
re électronique ze setzen.

(Interruption)

D’LSAP wéisst dann och, dass et
net esou evident ass, déi néideg
technesch Normen opzesetzen,
déi fir d’Prestataires de services
gëlle sollen, well déi Normen, déi
an Europa an an der Welt gëllen, fir
de Moment op jidde Fall, nëmmen
deelweis public sinn.

Weiderhi wier d’LSAP och au cou-
rant, dass den heitege Wirtschafts-
minister eng Plattform fir eng Pu-
blic Key Infrastructure an d’Liewe
geruff huet, wou d’Expären déi
beschte Sécherheetsnorme selek-
tionéieren oder ausschaffe sollen.
Dat soll et och erlaben, déi néideg
Prozeduren ze entwéckelen, déi
déi privat esou wéi déi öffentlech
Réseauen ofséchere sollen.

Här President, an dann huet 
d’LSAP nach e ferme Problem.

(Brouhaha général)

Et geet net duer, datt si dem fréiere
Wirtschaftsminister ze vill no-
lauschtert, mä si lauschtert him och
nach falsch no. D’LSAP weess sel-
wer herno net méi, wat se mécht.

Oder wéi erkläert se sech, dass
dee fréiere Wirtschaftsminister be-
haapt, dass mer et géinge verpen-
nen an d’Biotechnologien anze-
klammen. An hirem faméisen 21
Punkte-Programm seet d’LSAP:
„Die als Wirtschaft der Zukunft an-
gesehene Biotechnologiebranche
ist in Luxemburg immer noch ein
Tabu. Berührungsängste der aktu-
ellen Verantwortlichen verhindern
die Niederlassung von Firmen die-
ses neuen Industriezweiges.“

Ech froe mech, ob eis Sozialiste
vergiess hunn, dass se eng Mo-
tioun gestëmmt hunn am Kader
vun den Diskussiounen iwwert de
Projet de loi, deen d’Transpositioun
vun der Direktiv iwwer d’Protection
juridique des inventions biotechno-
logiques, wou d’Regierung opgefu-
erdert gëtt, déi Direktiv ze renégo-
ciéieren? Déi Motioun ass jo net
nëmme vun deene mannsten ën-

nerschriwwen. Si ass ënnerschriw-
we gi vun den Häre Krecké, Bodry
a Fayot. 

A stellt Iech vir: Wien hat déi Mo-
tioun erabruecht? D’Madame Del-
vaux. Bei der LSAP schéngt déi
riets Hand net méi ze wëssen, wat
déi lénks Hand mécht, oder wéi
soll ech dëst paradoxt Behuele
verstoen?

D’Chamber huet déi Motioun 
deemools gestëmmt - an ech war
jo President, a sinn et jo nach, vun
der Ethikkommissioun, wou dat ge-
schitt ass -, well mer verschidde
berechtegt Awänn haten, wat déi
Direktiv ubelaangt. Et waren awer
bestëmmt net déi politesch Res-
ponsabel, déi gebremst hunn,
oder, wéi si schreiwen,
Berührungsängscht gehat hätten.

■ M. Mars Di Bartolomeo
(LSAP).- Ass da schonn nei ver-
handelt ginn?

■ M. Jean-Paul Rippinger
(DP).- Här President, ech kéint elo
ouni Weideres virufueren.

■ M. Mars Di Bartolomeo
(LSAP).- Här Rippinger, wat sinn
dann d’Resultater vun deenen Nei-
verhandlungen?

■ M. Gast Gibéryen (ADR).-
De Minister wollt deemools net ver-
handelen.

■ M. Mars Di Bartolomeo
(LSAP).- Wéi sinn dann d’Resulta-
ter dovun, opgrond vun där Mo-
tioun vun der Chamber?

(Interruptions diverses)

■ M. Jean-Paul Rippinger
(DP).- Här President, ech kann den
Här Di Bartolomeo berouegen. 
D’Kommissioun huet eng Hausauf-
gab kritt a si ass opgefuerdert
ginn, dann och en Inventaire opze-
stelle vun deem, wat se an där Di-
rektiv net gutt fënnt. Do hu mer
zwee Rapporteure genannt: ee fir
de juristeschen Aspekt, dat ass
d’Madame Durdu, an ee fir den
etheschen Aspekt, dat ass d’Ma-
dame Delvaux.

■ M. Mars Di Bartolomeo
(LSAP).- Ah, très bien. Wann d’Ma-
dame Delvaux dobäi ass, da sinn
ech iwwerzeegt, dass et eppes
gëtt.

(Brouhaha général)

■ M. Jean-Paul Rippinger
(DP).- Här President, ech mengen,
dat gëtt dem Här Di Bartolomeo
eng ganz satisfaisant Äntwert. 

■ Une voix.- Egal wat.

■ M. Alex Bodry (LSAP).-
D’Madame Durdu weess emol
näischt dovunner. Här Rippinger,
Dir hutt d’Madame Durdu elo um
ganz falsche Fouss hei erwëscht,
well si weess näischt vun hirer Mis-
sioun.

■ M. Jean-Paul Rippinger
(DP).- Neen, Här President, dat
stëmmt net. Dat ass an engem
Procès-verbal festgehalen. Mir
wäerten am Januar dorobber
zréckkommen, dass mer dem Mini-
ster den Argumentaire liwweren,
deen d’Kommissioun opgestallt hu-
et, fir dass hie kann zu Bréissel bei
der Kommissioun intervenéieren.
Esou einfach ass dat. Dir braucht
nëmmen d’Procès-verbaux anze-
kucken.

■ M. Mars Di Bartolomeo
(LSAP).- Ech stelle just fest, Här
Rippinger, dass Dir schéin an
d’Ruddere komm sidd.

■ M. Jean-Paul Rippinger
(DP).- Mir schéngt et, Här Presi-
dent, wéi wann d’Sozialisten elo
ufänken, souguer d’Evidenz selwer
nach ze bestreiden.

(Hilarité)

Ech kéint also ouni Weideres viru-
fueren, mä wann ech dat géing
maachen, da wier den 21-Punkte-
Programm, dee jo awer scho bal e
Plagiat ass vum Emile Calmes sen-
gem Rapport, emol net méi de Pa-
beier wäert, op deem e geschriw-
wen ass.

Den 21-Punkte-Programm weist,
dass d’LSAP sech a Kontradik-
tioune verzettelt a mat Iddië kënnt,
déi scho laang amgaang sinn, rea-
liséiert ze ginn, oder wou d’Regie-
rung schonns d’Démarchë ge-
maach huet, fir dat ëmzesetzen.
Trotzdeem bleiwen ech awer mat
der LSAP an eppes d’accord: D’Di-
versifikatioun an den Développe-
ment vu bestehende Betriber si
wichteg. D’Diversifikatioun ass e
Prozess, dee scho längstens um
Lafen ass. Et soll een awer elo net
higoen an d’Leit gleewen dinn, datt
ee vun haut op muer eis Ekonomie
ëmkrempele kéint. Dat ass net
méiglech an d’Sozialiste missten
dat jo eigentlech opgrond vun hirer
honnertjähreger Erfahrung wëssen.

Ech wéilt hei ervirsträichen, dass
een alleguerten d’Opportunitéiten,
déi sech an der Diversifikatioun op-
maachen, objektiv betruechten an
analyséiere soll, wat eigentlech der
Ekonomie, an notamment der Lët-
zebuerger Ekonomie, eppes brén-
ge kann. De Protokoll vu Kyoto,
mat senge flexible Mechanismen,
ass esou en Domän, deen et der-
wäert ass, méi genau ënnert
d’Lupp ze huelen. Mäi Fraktiouns-
kolleeg Claude Meisch wäert dee
Sujet méi ausféierlech traitéieren.

Här President, Dir Dammen an Dir
Hären, et besteet keen Zweifel,
dass d’Kompetitivitéit vun eiser
Wirtschaft zu engem grousse Pro-
zentsaz vun enger motivéierter a
virun allem héichqualifizéierter
Main-d’oeuvre ofhängeg ass. An
Zäite wéi haut gëllt dëse Grondsaz
ëmsou méi. Schonn 1999 huet 
d’Demokratesch Partei an hirem
Wahlprogramm festgehalen, datt
eng gesond Wirtschaft d’Quell vun
Aarbechtsplazen a Steieren ass,
déi d’Regierung am Interesse vun
de Bierger investéiere muss, fir ën-
ner anerem sozial Sécherheet a Bil-
dung ze garantéieren.

Fir eis si Stéchwierder, wéi Renta-
bilitéit a Produktivitéit, kee Selbst-
zweck, mä de Garant vun engem
héije Liewensstandard, enger zolit-
ter sozialer Ofsécherung an enger
nationaler Kohäsioun. An enger
gutt duerchduechtener Diversifika-
tiounspolitik, fir deen enke Lien vu
Lëtzebuerg mat der internationaler
Finanzplaz méi flexibel ze gestal-
ten, spillt de Mëttelstand eng aus-
schlaggebend Roll. Eng Roll, där
hien awer nëmme gerecht ka ginn,
wann niewent deem néidegen
Esprit d’entreprise eng qualifizéiert
Main-d’oeuvre zur Verfügung steet.

Fir d’Demokratesch Partei ass
deemno dës Argumentatioun
Grond genuch, fir no all deene
sëlleche positive Resultater an der
Bildungspolitik weiderhi mat där-
selwechter Motivatioun an deem-
selwechten Engagement d’DP-Bil-
dungsoffensiv weider ze dreiwen.

Ouni der Madame Durdu virzegräi-
fen, déi sech méi intensiv mat der
Bildungspolitik wäert beschäfte-
gen, ginn ech Iech e puer
Stéchwierder, déi weisen, wéi d’Bil-
dungsoffensiv an der Praxis ausge-
säit. A puncto Infrastrukture sinn
am Kader vum Plan sectoriel direc-
teur lycées eng ganz Rei vun neie
Schoulgebaier schonn am Bau,
oder wéi de Mamer Lycée scho ge-
plangt. De Péitenger Lycée techni-
que kritt en neit Gebai, zu Jonglën-
ster entsteet en neie Lycée techni-
que, fir d’Schoulkapassitéiten och
am Oste vum Land ze erweideren,
op de Frichen zu Belval-Ouest
kënnt ebenfalls en neie Lycée tech-
nique, datselwecht gëllt fir Réiden,
wou d’nächst Joer schonn uge-
faange gëtt.

Nieft dem genannte Plan directeur
wäert de standardiséierte Kon-
struktiounsprogramm wäitgehend
dozou bäidroen, fir endlech d’Dau-
er, vum Plange bis hin zum Bau,
vun neie Schoulgebaier ze verkier-

zen. A puncto Recrutement vum
Léierpersonal huet d’Aféierung vun
enger zweeter Sessioun vun den
Examen-concours dozou geféiert,
d’Zuel vun de Kandidaten, déi zum
Stage pédagogique zougelooss
sinn, substanziell ze erhéijen. 2002
bleiwen nëmme 15 Posten onbe-
sat. Déi Jore virdru louchen d’Zue-
le bei 34, respektiv 28.

Mä och a puncto nei Programmer a
Léiermethoden, déi déi individuell
Besoine vun de Kanner respektéie-
ren, huet d’Bildungsoffensiv eng
positiv Bilanz ze verzeechnen. Am
Primaire gouf e Cycle d’apprentis-
sage agefouert, am Secondaire
ass d’Reform vun der Division
supérieure elo Realitéit.

Mat engem gewëssen Amusement
huelen ech dofir zur Kenntnis, mat
wat fir enger Hartnäckegkeet eis
sozialistesch Kolleegen a regel-
méissegen Ofstänn hir „Léisungs-
virschléi“ fir d’Schoulpolitik an 
der Press verkënnegen. Proposi-
tiounen, déi allerdéngs oppen Die-
ren arennen, étant donné datt se
säit längerem de Schrëtt vun der
Theorie an d’Praxis hannert sech
hunn. Als Beispill zitéieren ech
d’LSAP-Fuerderung aus hirem
Steeseler Pabeier vum 19. Septem-
ber, fir d’Moduler oder den Team-
teaching am Primaire anzeféieren.
D’DP huet sech laang Jore fir dës
Mesurë staark gemaach an d’Edu-
katiounsministesch huet och net
gezéckt, dës Mesurë séier ëmze-
setzen.

Ech hätt mer gewënscht, Här Pre-
sident, datt sech d’LSAP mat 
därselwechter Hartnäckegkeet
während deene 15 Joer, wou si an
der Regierung war, fir eis Schoul-
politik agesat hätt. Dobäi kënnt,
Här President, datt de politesche
Stil vun der LSAP, menger Mee-
nung no, dann awer, oder dann
und wann, ze wënschen iwwreg
léisst, virun allem, well se sech gä-
re mat de Méritë vun anere Leit
rëschte wëllt. 

Ëmmer nach an hirem Steeseler
Pabeier steet geschriwwen, datt si
déijéineg gewiescht wären, déi
d’Orientéierungsdebatt iwwer PISA
gefuerdert hätten. Or, d’Orientéie-
rungsdebatt iwwer PISA gouf vum
Här Garcia gefrot, vun deene Grén-
gen also ugefrot, a selbstver-
ständlech dunn och majoritär an
der Edukatiounskommissioun uge-
holl. Anstatt permanent mat engem
scho bal karikaturale Pessimismus
iwwert d’Schoulpolitik hierzefalen,
géing ech der LSAP un d’Häerz
leeën, hir Kritik méi konstruktiv ze
gestalten.

(Interruption)

Dat heescht zum Beispill net
waarm Loft, mä konkret Proposi-
tiounen eranzereechen, wa si do-
zou opgefuerdert ginn. Schonn am
Joer 2000 ware si der Opfuerde-
rung vun der Edukatiounskommis-
sioun Propositiounen eranzeree-
chen, am Kader vun der Orientéie-
rungsdebatt iwwert d’Ecole d’inté-
gration, net gerecht ginn. Am Vir-
feld vun der PISA-Debatt sollt et
net aneschters goen.

Dovun ofgesinn, waren et eenzeg
an eleng déi Gréng, déi Proposi-
tiounen an d’Kommissioun era-
bruecht hunn. 

(Interruption)

Här President, d’Demokratesch
Partei fënnt et Schued, dass et an
esou engem wichtegen Dossier,
wéi an der Schoulpolitik virgezu
gëtt, Polemik ze maachen, anstatt
sech un een Dësch ze setzen an
zesummen un där Reform vun ei-
sem Schoulsystem ze schaffen.
D’CSV huet hiert Engagement an
hir Ënnerstëtzung fir d’Bildungsof-
fensiv nach ganz rezent ënner Be-
wäis gestallt. Déi Gréng weise vill
Eegeninitiativ, mä d’LSAP schéngt
et awer leider virzezéien, hire so-
litäre Kräizzuch weiderzeféieren.
Ech hoffen, dass vläicht an der
nächster Debatt iwwer d’Education
nationale, déi op Initiativ vun der
DP all Joer soll stattfannen, eng
Grëtz méi konstruktiv Beiträg vun
hinnen ze erwaarde sinn.

■ M. Mars Di Bartolomeo
(LSAP).- Dir schéngt net ze wës-
sen, wéi de Secteur d’Schoulpolitik
vun der DP aschätzt.

■ M. Jean-Paul Rippinger
(DP).- Et ass d’Zil vun der Demo-
kratescher Partei...

■ M. Mars Di Bartolomeo
(LSAP).- Do erlieft Der nach Äert
blot Wonner!

■ M. Jean-Paul Rippinger
(DP).- ... dem Virsaz vum EU-Som-
met vu Lissabon, dee beseet, dass
Europa soll „l’économie de la con-
naissance la plus compétitive et la
plus dynamique du monde“, ge-
recht ze ginn. Den Apprentissage,
d’Formatioun an d’Informatioun
vun den Acteuren um Terrain sinn
d’Schlësselelementer, fir dass Lët-
zebuerg mat hëlleft dëst Zil ze er-
reechen. 

Här President, de Rapporteur huet
ënnert deenen neie Konditiounen,
déi eis bekannt sinn, probéiert ze
ënnersichen, wéi mer eis Recettë
vu muer garantéieren a wéi mer eis
Dépensë besser a méi effizient
kënnten tätegen. 

Wat d’Recetten ubelaangt, esou hu
mer dee Volet jo mat der Diversifi-
katiounspolitik ugeschnidden. Op
der Dépensësäit huet de Rappor-
teur eng ganz interessant Analys
vun deem gemaach, wat mer an
deenen nächste Joren an eis Infra-
strukturen investéiere wëllen. Ech
hunn am Ufank vu menger Inter-
ventioun gesot, dass et richteg
wier, den Investitiounsniveau héich
ze halen. Et ass eng Tatsaach,
dass mer mat deem, wat mer elo
bauen, eise Patrimoine immobilier
verduebelen. Wa mer dann och
nach déi Gebaier, déi elo vun Eta-
blissments publics géréiert ginn,
oder déi, déi iwwert d’Loi de garan-
tie realiséiert ginn, derbäi zielen,
déi eng Kéier un de Stat zréckfa-
len, da gëtt eisen heitege Patrimoi-
ne carrément verdräifacht. Et däerf
een also net d’Nofolgekäschte ver-
giessen, déi bei deene Gebailech-
keeten ufalen, sief dat um Niveau
vun der Exploitatioun oder um Ni-
veau vun dem Entretien. 

De Rapporteur huet sech a sengen
Ausféierungen op d’Beispill vum
Entretien limitéiert. Dat eleng illus-
tréiert awer zur Genüge de Käsch-
tepunkt, deen de Patrimoine immo-
bilier generéiert, a wéivill méi deier
et ka ginn, wa mer eigentlech
näischt ënnerhuelen. Dofir ënner-
sträichen ech nach eng Kéier déi
interessant Iwwerleeungen, beson-
nesch an dësen Zäiten, wat den
Entretien préventif vum Patrimoine
de l’’Etat ubelaangt. Et kënnen ef-
fektiv à moyen et à long terme vill
Sue gespuert ginn. 

Doriwwer eraus schéngt mer dat
regelméissegt a kontrolléiert Plan-
ge vun engem Entretien vun eise
Gebaier och interessant ze si fir eis
Handwierksbetriber. Wa mer vun
Investissementer schwätzen, an
dat an Zäiten, déi eis dozou be-
weege méi virsiichteg mat eisen
Dépensen ëmzegoen, da kënnt
och dee Moment, wou ee sech ebe
Prioritéite setze muss. D’Schoul
stellt eng absolut Prioritéit duer. Dat
wësse mer all, an do mengen ech,
si mer eis heibannen och alleguer-
ten eens. An ouni den Diskus-
siounen iwwert d’Regierungsamen-
dementer wëlle virzegräifen, wëll
ech just hei feststellen, dass déi
Dotatiounen, déi fir de Fonds d’in-
vestissments publics scolaires am
initiale Budget festgehale goufen,
bäibehale musse ginn. Dofir, zur
Konklusioun, Här President, Dir
Dammen an Dir Hären, d’DP steet
zu de sozialen Acquisen a steet
och dozou, dass net dorunner ge-
fréckelt gëtt.

■ M. Mars Di Bartolomeo
(LSAP).- Wéi steet se dann zu hire
Wahlverspriechen?

■ M. Jean-Paul Rippinger
(DP).- Mir hunn eng Mouk, wéi de
Rapporteur gesot huet, Geld aus 
deene gudde Joren an de Strëmp,
well d’Steieren aus der Kollekti-

vitéitssteier nach net all eran sinn.
Mir hunn eng minimal Statsschold,
déi eis och d’Méiglechkeet gëtt, fir
wann et eng Kéier géing noutwen-
deg ginn, verschidden Investisse-
menter iwwer Emprunten ze finan-
zéieren. D’Plus-valuë vun deene
leschte Joren hunn eis et erlaabt,
d’Investitiounsfonge gutt ze appro-
visionéieren. Dës Regierung ass al-
so eng responsabel Regierung. Si
huet mat där néideger Rou op déi
nei ekonomesch a finanziell Datë
reagéiert an huet eng Rei vu Signa-
ler a Messagë ginn, déi, wéi ech
mengen, der heiteger Situatioun
ugepasst sinn an d’Situatioun och
no bausse richteg vermëttelen. 
D’Situatioun verlaangt vun eis,
dass mer se genau suivéiere mat
där néideger Virsiicht, awer och
mat der Gewëssheet, dass mir iw-
wer gesond Statsfinanze verfügen
an dësen Abroch mat deene Re-
serven, déi eis zur Verfügung stinn,
opfänke kënnen. 

Mir mussen eis Ekonomie tatkräf-
teg ënnerstëtzen, a mir konnte fest-
stellen, dass dat och geschitt, sief
dat um Niveau vun eisem Fi-
nanzsecteur an der Diversifika-
tiounspolitik, oder eben iwwert déi
Regelungsinstrumenter, iwwert déi
de Stat verfügt. Mir hunn eng Re-
gierung, déi et éierlech mengt, déi
d’Saachen esou seet, wéi se sinn,
an alles mécht wat se kann, fir dass
déi Situatioun, déi mer elo kennen,
net Ausmoossen unhëlt, déi mer
herno net géinge Meeschter ginn.
Esou enger Regierung ka meng
Fraktioun nëmmen hiert Vertrauen
ausspriechen, an aus dësem
Grond, Här President, wäert meng
Fraktioun dëse Budget och stëm-
men.

■ M. le Président.- Als nächste
Riedner ass den Här Gast
Gibéryen agedroen. Den Här
Gibéryen huet d’Wuert.

■ M. Gast Gibéryen (ADR).-
Här President, Dir Dammen an Dir
Hären, fir d’éischt e Merci un de
Kolleeg Emile Calmes als Rappor-
teur, deen en Dokument an enger
Héicht vun 206 Säiten hei zesum-
megestallt huet. Ech muss éierlech
soen, ech war déi leschte Kéier
mam Rapporteur vun der DP net
esou fein, mä ech géif awer soen,
datt dat heiten dee beschte Rap-
port ass, deen en DP-Politiker an
deene leschten 20 Joer hei an der
Chamber virgedroen huet, well fir
eng Situatioun, déi esou schlecht
ass wéi déi heiten, esou gutt ze
ëmschreiwen, muss ee schonn e
Meeschterwierk kënne virleeën. Et
ass eng interessant Zesummestel-
lung, déi an deem Dokument ass. 

Här President, ech géif och nach
eppes hei am Ufank wëlle soen,
wat ech schonn eng Kéier virun
zwee Joer hei gesot hunn, an zwar,
ob mer eis et net sollten als Cham-
ber iwwerleeën, fir d’Debatte vum
Budget 14 Deeg oder dräi Woche
virzeverleeën, wéi dat am Ausland
an deene meeschte Parlamenter
de Fall ass, well mer jo wëssen,
datt eis Regierungsmemberen ëm-
mer ëm dës Zäit op de Sommeten
sinn, an dofir versti mer och, datt
den Här Statsminister an den Här
Budgetsminister muer net kënnen
hei sinn. Si hu wichteg Engage-
menter wat d’Land ubelaangt, mä
ech mengen, mir kënnten eng
Kéier global déi Budgetsdebatten
no vir leeën. 

Mir hoffen a mir wënschen och,
datt muer eis Regierungsmembe-
ren zu Bréissel um Sommet eng
gutt Hand hunn, an datt se dat, wat
si hei vis-à-vis vum Parlament als
Engagement geholl hunn, a wat
och vun alle Fraktioune ronderëm
ënnerstëtzt ginn ass, duerchset-
zen. Ech mengen, si hunn net nëm-
men eng Missioun, mä ech géif
soen, et ass och eng Flicht vis-à-
vis vum Parlament, fir eben déi Re-
sultater, wéi se zu Feira festgehale
si ginn, och ze verwierklechen. Et
ass e Mandat, dat se och hei vum
Parlament an déi Richtung kritt
hunn. 

Här President, Dir Dammen an Dir
Hären, dee Budget, dee mer haut

hei diskutéieren, gëtt selbstver-
ständlech aus engem anere Bléck-
wénkel diskutéiert, wéi dat an 
deene vergaangene Joren de Fall
war. Mir hu soss eng Haaptdebatt
gehat, wou mer gekuckt hunn, wéi
d’Regierung de Budget ënnerschat
huet, a wéivill Plus-valuë mer méi
erakritt hunn, wéi der am Budget
stongen. 

D’Zäiten hu geännert, an d’Politik
däerft dofir méi interessant ginn,
well et elo méi, géif ech soen, ëm
d’Detailer geet. D’Oppositioun,
muss een haut bal kloer soen, hat
viru Joren e Problem. Wa mer eng
Steierreduktioun vun 10% gefrot
hunn, dann huet d’Regierung eng
vun 15% gemaach. Et war also och
schwéier, fir Oppositiounspolitik ze
maachen, mä haut komme mer an
eng Zäit, wou et méi ëm d’Wurscht
geet, géif ech soen, a wou mer
mussen diskutéieren, wéi mer dat
Geld, dat mer nach hunn, am
beschten an am gerechtste kënne
verdeelen.

Ech wëll kuerz am Ufank e klengen
Iwwerschwong maachen iwwert
dat wirtschaftlecht an dat ekono-
mescht Ëmfeld, wéi se sech am
Abléck hei am Land stellen. 

Wat d’Inflatioun ubelaangt, si mer
an engem Parameter, deen duer-
chaus vertrietbar ass. Nodeem mer
1999 nëmmen 1% Inflatioun haten,
ass se eropgaangen op 3,2, dunn
erof op 2,7 a souguer 2%, a mer
sinn elo erëm ënnert 2% ukomm. 

D’Prognosen, wat de Wirtschafts-
wuesstum ubelaangt, si Progno-
sen, déi am Fong jiddfereen iwwer-
rascht hunn. An zwar si se ëmmer
no ënne revidéiert ginn. Wa mer
zum Beispill de Budget vun 2001
kucken, sou ass, wéi de Budget
2001 virgedroe ginn ass, vun en-
gem Wuesstum vu 6% geschwat
ginn. Beim Budget vun 2002 ass
de Wuesstum vun 2001 no ënne
corrigéiert ginn, an zwar op 3,9%.
Bei der Presentatioun vum Budget
2003 ass de Wuesstum vun 2001
op 3,5% reduzéiert ginn. An elo am
Oktober ass en op 1% reduzéiert
ginn.

Datselwecht stelle mer fest, wa mer
de Wuesstum vun 2002 kucken.
Wéi de Budget 2002 virgedroe
ginn ass, war e 5,3%. Bei der Pre-
sentatioun vum Budget 2003 ass
en zréckgeschrauft ginn op 2,7%,
an elo am Oktober op 0,5%. 

De Budget 2003 ass bei senger
Presentatioun virgestallt gi mat en-
gem Wuesstum vu 6,6% an elo ass
e schonn zréck op 2%. A wa mer
der OECD gleewen, da sinn och
schonn erëm déi 2% falsch, an et
misst schonn erëm no ënne corri-
géiert ginn.

Mir stellen also fest, datt an deenen
dräi leschte Budgetsjoren, déi Pro-
gnosen, déi ëmmer opgestallt gi
sinn, permanent no ënne redu-
zéiert gi sinn. A wat nach méi er-
staunlech ass, datt mer, am Fong
mat engem Joer Retard, dëst Joer
am September gesot kréien, wéi
de Wirtschaftswuesstum 2001 war;
an zwar nëmme méi 1%.

Dat sinn natierlech keng Lorbeere
fir eng Regierung, déi, praktesch
mat engem Retard vun engem Jo-
er, dem Parlament an der Öffent-
lechkeet matdeelt, datt de Wirt-
schaftswuesstum vun engem Joer,
wou schonn 10 Méint erëm sinn, vill
méi niddreg ass, wéi deen, dee si
bis dohinner deklaréiert huet. A
wann een dann och nach weess,
datt déi Prognosen net vu Lëtze-
buerg mä un éischter Stell aus dem
Ausland kommen, wou d’Ausland
d’Donnéeën vu Lëtzebuerg kritt,
dann ass dat am Fong nach méi
blamabel fir eng Regierung.

Mir hunn als ADR gesot, datt d’Si-
tuatioun hei am Land awer nach
net dramatesch ass, well de Wues-
stum an deene leschte Jore villes
bruecht huet. Mir hunn emol de re-
elle Wuesstum vum PIB festgestallt

vun 1995 op 2000 an hunn als Aus-
gangspunkt 100 als Basis geholl.
Wann all Land 1995  op der Basis
100 gewiescht wier a mer kucken,
wéi déi verschidde Länner a fënnef
Joer gewuess sinn, dann ass Lët-
zebuerg am Joer 2000 bei 138
ukomm, dat heescht 38% Zou-
wuess a fënnef Joer vum PIB.
D’Europäesch Unioun vun deene
15 ass awer nëmmen ëm 13,5%
gewuess, d’Eurolänner ëm 13,2%,
d’Fransousen ëm 13%, d’Belsch
ëm 14,8% an eis däitsch Noperen
ëm 9,4%. Lëtzebuerg huet also e
Wuesstum fäerdeg bruecht vun
1995 bis 2000 mat enger Joeres-
moyenne vu 6,68%. Lëtzebuerg
huet sech also an deene fënnef Jo-
er e Virsprong verschaaft vu méi
wéi 25% vis-à-vis vun deene anere
Länner, ouni elo dee Virsprong ze
berücksichtegen, dee mer scho vi-
run 1995 haten.

Dat wëllt awer elo net heeschen,
datt de Pouvoir d’achat vun den
eenzelne Bierger deementsprie-
chend an d’Luucht gaangen ass,
well mer wëssen och, datt d’Präis-
ser massiv geklomme sinn. Och
wëssen mer, wéi d’Baupräisser hei
am Land an deene leeschte Joren
ugezu sinn, sou datt e normale
Bierger sech hei am Land prak-
tesch keng Bauplaz méi ka kafen.
Déi gutt Entwécklung hat net nëm-
me positiv Säiten, se hat och
grouss Nodeeler. Bei den Infra-
strukture fir d’Spideler, fir d’Verwal-
tunge komme mer net méi no, am
Stroosebau, am öffentlechen
Transport. De Wunnéngsmaart ass
eng Katastroph. D’Explosioun vun
de Baulandspräisser, wéi ech elo
grad gesot hunn, huet eng Situa-
tioun eropbeschwör, datt vill Leit
sech haut net méi kënnen en Ter-
rain kafen.

Eise Statsminister huet 1999 an der
Debatt zur Lag vun der Natioun ge-
sot, datt dee stramme Wuesstum
dee mer am Land hätten, grad
genuch géif ofwerfen, fir d’Nofol-
gekäschten ze decken, sou datt
mer also ënnert dem Stréch net on-
bedéngt mussen ee Geschäft maa-
chen, doduerch datt mer ëmmer
méi Leit an d’Land kréien a méi
wirtschaftleche Wuesstum hunn.
Dorauser ass jo och dunn déi De-
batt entstane vum 700.000 Awun-
nerstat, déi eise Statsminister laass
getratt huet, a wou ech géif men-
gen, datt déi Ausso gréisstendeels
Schold drun ass, datt duerno 
d’Baupräisser hei am Land esou
drastesch an d’Luucht gaange
sinn.

Mir als ADR hunn am Fréijoer ge-
sot, datt een de Wuesstum misst
bremsen, a mir hunn och dovu ge-
schwat, datt een e vertrietbare 
Wuesstum misst realiséieren, dee
mer géifen als Land meeschteren,
an net méi dee stramme Wuess-
tum, wéi dat an de vergaange Jo-
ren de Fall war. Mir waren och frou,
datt d’lescht Woch den Här Bud-
getsminister bei senger Interventio-
un quasi an déiselwecht Kerb ge-
haen huet, well en huet gesot: Mir
wëllen e raisonnabele Wuesstum
am Land kréien. An et ass och dat,
wat e mir als ADR gesot hunn, datt
een och net kënnt op deem Wuess-
tum weiderfueren, wéi en am Land
bis elo war.

Et huet zwar kee sech esou eng
Bremsung virgestallt, wéi se mo-
mentan stattfënnt, wou jo wahr-
scheinlech d’Regierung net res-
ponsabel ass, si ass jo nëmme res-
ponsabel, wann ech d’Majoritéits-
deputéierten de Mëtten hei
schwätzen héieren huet, wann et
gutt geet, mä wann et méi schlecht
geet, da sinn alleguerten déi aner
schëlleg a si hu selwer näischt do-
mat ze dinn.

Obschonn d’Verwaltungen, wat 
d’Budgetsrecetten ubelaangt, 
d’Steierrecetten, souwuel vun 2002
wéi 2003, no ënne revidéiert hunn,
an obschonns d’Oppositioun ëm-
mer erëm gesot huet, datt de Bud-
get misst deementspriechend no
ënnen amendéiert ginn, huet d’Ma-
joritéit dat eng laang Zäit katego-
resch refuséiert zouzeginn, bis den
21. November de Budgetsminister
an d’Kommissioun komm ass, an

dunn en amendéierte Budget vir-
geluegt huet, deen am Fong dat
erëmginn huet, wat d’Verwaltungen
eis scho Wochen, fir net ze soe
Méint virdru gesot haten. 

Mä och deen amendéierte Budget
bréngt keng weider politesch Déci-
sioune mat sech. De Gros vun den
Ännerungen ass am Fong op
Grond vun der Budgetstechnik néi-
deg, déi sech dorauser erginn, well
eben eng Rei vu Politiken u Pro-
zentsäz fixéiert sinn, déi sech aus
dem PIB entwéckelen, ob zum
Beispill bei der Entwécklungshël-
lef, der Fuerschung, oder bei en-
ger Rei vun Transferten un d’Sozial-
versécherungen. Wann also man-
ner Leit schaffen, wa manner ver-
déngt gëtt, ginn och manner Coti-
satioune vum Stat un d’Sozialver-
sécherungen iwwerwisen. Am
Fong waren do keng politesch Dé-
cisiounen erfuerdert, mä et war
reng budgetstechnesch, datt man-
ner Dépensen zustane komm sinn. 

Eng Ausnahm ass déi massiv Er-
héijung vun de Accisen, déi mer an
dësem amendéierte Budget virge-
droe kritt hunn. Dës Chiffere sinn
awer alleguer mat Virsiicht ze
genéissen, well wéi scho gesot,
d’OECD schonn erëm de Wirt-
schaftswuesstum fir d’nächst Joer
no ënne revidéiert huet, e Chiffer
deen also net méi korrespondéiert
mat deem, wéi de Budget opgesat
ginn ass.

Och eis Zentralbank huet an deene
leschten Deeg public gemaach,
datt si net un dee Budget gleeft, an
datt se mengt, datt mer d’nächst
Joer e Budgetsdefizit kéinte kréien,
deen ëm déi 2% läit. Et muss een
och wëssen - an ech kommen her-
no nach drop ze schwätzen -, datt
d’Investitiounen an de Gemenge
wäerten zréckgoen, wat och en ne-
gativen Afloss wäert op d’Budgets-
entwécklung hunn.

Well alleguer déi Prognosen, déi
mer an deene leschte Jore kritt
hunn, permanent no ënne revi-
déiert si ginn, a mer elo e Budget
hunn, dee schonn net méi richteg
ass, a wa mer vun esou vun engem
Budget ausginn, wou mer mengen,
et géif d’nächst Joer am Hierscht
erëm unzéien, si mer der Mee-
nung, Här President, datt d’Regie-
rung der Chamber soll regelméis-
seg e Rapport virleeën, an zwar all
Mount, wéi déi finanziell an ekono-
mesch Entwécklung vum Land ass. 

Mir deponéieren an deem Sënn
eng Motioun, fir datt d’Parlament
méi séier um Lafende gehale gëtt,
an net mat engem Retard vun en-
gem Joer gewuer gëtt, wéi d’Evolu-
tioun dat Joer virdru war.

Motion 1

La Chambre des Députés,

considérant que la situation écono-
mique et financière du pays néces-
site dans la conjoncture actuelle
une information régulière de la
Chambre des Députés sur les
données économiques du pays et
sur l’état des finances publiques;

invite le Gouvernement

- à informer mensuellement la
Chambre des Députés, repré-
sentée par la commission 

compétente, sur la situation écono-
mique du pays et sur l’état des fi-
nances publiques.

(s.) Gast Gibéryen, Jean Colombe-
ra, Fernand Greisen, Aly Jaerling,
Robert Mehlen.

Ech hu grad gesot, datt d’Situa-
tioun vum Land net esou schlecht
ass am Abléck. Dat wëllt awer net
heeschen, datt een net muss déi
richteg Konklusiounen draus zéien.
D’Statsschold, déi mer hunn, ass
äusserst minim mat 685 Milliounen
Euro, mä mir hunn awer och nach
2 Milliarden Euro engagéiert iwwert
d’Loi de garantie, déi een och
muss als Statsschold mat berück-
sichtegen.

D’Fongen, fir d’Schold kënnen ze
decke mat 443 Milliounen Euro,
decken am Fong zu 60% déi nor-
mal Schold. D’Reservefongen, déi
hu quasi 3 Milliarden op den 30.

September dëst Joer gehat. Mä et
muss ee wëssen, datt esouwuel
d’Réserve budgetaire wéi d’Reserv
vun de Fonds spéciaux 2002 ëm
16,4% zréckgaangen ass, an 2003
ëm 26,26%. Et gesäit een also, datt
d’Fongen ufänken ofzehuelen an
deene leschten zwee Joer, wou se
virdrun am Fong vu Joer zu Joer
ëmmer weider geklomme sinn.

Iwwert d’Liquiditéit a méi speziell
iwwert d’Liquiditéit vun deenen op
EMTN-Fonge plazéierte Gelder
schwätzt mar de Moie mäi Frak-
tiounskolleeg Henckes. An och,
wann den Här Weiler de Mëtte ge-
sot huet, datt mer nach déi schlum-
mernd Reserven hunn, Reserven
déi am Fong de Stat nach ze en-
caisséieren huet vu Joren, wou et
der Ekonomie nach besser gaan-
gen ass, ass dat awer keng Ur-
saach, fir kënnen ze soen, mir kën-
nen elo weider op deem Niveau lie-
wen, well mer liewe momentan an
engem Joer, an d’nächst Joer an
engem Joer, an hunn d’lescht Joer
gelieft an engem Joer, wou manner
Steieren am Fong erwirtschaft si
ginn. Mir liewen de Moment nach
vu Steieren aus deene gudde Jo-
ren. Mer wëssen och, datt am Joer
2005 et ufänkt mat den Ofrechnun-
ge vun deene méi schlechte Joren
a mir mussen eis dodrobber astel-
len.

De Chômage. Den Här Statsminis-
ter huet d’lescht Woch hei anner-
hallef Stonn geschwat, an den Här
Budgetsminister huet eng Stonn
geschwat, a kee vun deenen zwee
huet dat Wuert Chômage eng Kéier
an de Mond geholl. Mir hu mol ge-
kuckt, wéi de Chômage sech ent-
wéckelt huet zënter datt dës Regie-
rung am Amt ass, vun 1999 un. Mir
stelle fest, datt d’Zuel vun de Chô-
meure vu 5.240 op 6.455, also ëm
23,2%, zënter datt dës Regierung
am Amt ass, geklomm ass. An déi
Leit, déi an enger Mesure d’emploi
sinn, déi Zuel ass vun 1.796 op
2.903, also ëm 61,7% geklomm.
Insgesamt ass de Chômage ëm
33% hei am Land an d’Luucht
gaang. An d’Resultater vun deenen
zwee leschte Méint weisen drop
hin, datt et net wäert méi lues goen,
well mer haten déi lescht zwee
Méint all Kéiers tëschent 500 a 600
Leit, déi zousätzlech an de Chôma-
ge komm sinn, d’Frontalieren net
berücksichtegt. Wann ee weess,
datt d’Frontalieren am Privatsec-
teur praktesch d’Halschent vum
Aarbechtsmaart ausmaachen, a
wann ee weess, datt vläicht d’Rési-
denten nach op besser oder méi
sécher Plaze komme wéi d’Fronta-
lieren, da muss ee soen: Wa mer
500, 600 Résidenten an de Chô-
mage entlooss hunn, datt dann
doudsécher op d’mannst esouvill
Frontalieren och entlooss si ginn.
Dat heescht, datt eisen Aarbechts-
maart an deene leschten zwee
Méint sécherlech all Mount iwwer
1.000 Leit an de Chômage ge-
schéckt huet.

Et ass also keng positiv Bilanz, déi
dës Regierung am Domän vum
Chômage opzeweisen huet. An al-
les wat net positiv ass, doriwwer
versteet dës Regierung net ze
schwätzen. E liewegt Beispill war,
wéi gesot, d’lescht Woch hei. Sou-
wuel de Statsminister wéi de Bud-
getsminister, déi kee Wuert iwwert
de Chômage verluer hunn, ob-
schonn eng dramatesch Progres-
sioun doranner ze verzeechnen
ass, wéi mer se praktesch nach ni
kannt hunn. Eiser Meenung no ass
dat staarkt Uwuesse vum Chôma-
ge nach net erreecht. Dat wäert
eréischt an deenen nächste Méint
kommen.

Ech wéilt dann, Här President, op
en anere Phenomeen agoen, deen
eis onlogesch schéngt. Trotzdeem
ons Ekonomie 2001 nëmmen 1%
gewuess ass, an 2000 nëmmen…

Ech weess net, Här President, den
Här Statssekretär Schaack grinst
mer esou. Ech sinn nach net un der
Fonction publique, Här Schaack,
ech kommen awer drop. Waart
nach e bëssen, ech komme
schonn drop.

(Interruption)

Trotzdeem ons Ekonomie am Joer
2001 nëmmen ëm 1% an am Joer
2002 ëm 0,1% gewuess ass, ass
d’Zuel vun de Beschäftegten an
deenen zwee Joer ëm quasi
15.000, 16.000 Leit netto an
d’Luucht gaangen. Wann ee mat
Ekonomiste schwätzt, déi soen en-
gem, datt eng Ekonomie muss e
Wuesstum hu vun 1,5 bis 2%, ier se
iwwerhaapt nei Aarbechtsplaze
schaaft, mä mir hunn der 16.000
geschaaft, obschonn d’Ekonomie
ee Joer nëmmen 1% an dat anert
Joer 0,1% war. Et muss een also
dovun ausgoen, datt am Fong
d’Entreprisen nach an enger Eu-
phorie vun deene Jore virdrun
agestallt hunn, well am Fong 
d’Nofro jo net deementspriechend
an d’Luucht gaangen ass. Et muss
een dann och fäerten, datt dee
Boom, dee mer an der Astellung an
deene leschten zwee Joer haten,
sech als Boom an de Chômage-
zuelen an deenen nächste Méint
oder Joren nidderschreift. Mir hof-
fen, datt mer Onrecht behalen, mä
mer fäerten awer, datt dat d’Rea-
litéit däerft ginn.

D’Konklusioun iwwert d’Analys: 
D’Situatioun ass sécherlech net
dramatesch, d’Statsfinanze sinn
nach gesond. Awer esou maa-
chen, wéi wann nach alles am Bot-
ter wär, ass sécherlech dee falsche
Message, deen eng Regierung ka
ginn. D’Indicateure weise kloer,
datt, wann d’ekonomesch Situa-
tioun sech net kuerzfristeg wäert
verbesseren, et an deenen nächste
Méint zu engem staarken Abroch
wäert hei am Land kommen. D’Re-
gierung, aus duerchsiichtege
Grënn, déi nëmme mat de Wahle
vum Joer 2004 ze dinn hunn, ver-
sicht d’Situatioun ze verschéine-
ren, wat awer fatal Konsequenzen
duerno ka kréien. D’Regierung hu-
et net de Courage, fir d’Wourecht
ze soen an duerfir och net déi néi-
deg Kraaft, fir déi richteg Konklu-
siounen ze zéien.

Den Här Statsminister huet hei ge-
sot, et wier kee Flächebrand, mä et
wier e Sickerbrand. Et muss een
awer wëssen, datt ee Sickerbrand
méi schwéier auszemaachen ass,
wéi ee Flächebrand an datt e méi
geféierlech ass, well een en net ge-
säit an datt een duerfir och méi
schwéier dergéint kann ugoen.

(Interruption)

Et muss een alles erausrappen, fir
en ze fannen, d’ganzt Haus aus-
erneen huelen. 

D’Moossnamen, déi d’Regierung
also geholl huet no engem laange
Striewe vun der Oppositioun, si
keng politesch Décisiounen, nach
Akzenter. Déi meescht ergi sech,
wéi virdru gesot, aus enger Bud-
getstechnik déi festläit. Et ass Kos-
metik. Den Här Juncker huet hei
gesot, keng Steiererhéijung an dë-
ser Legislaturperiod. En hätt sech
also och kéinte méi kloer aus-
drécken a soen: Virun de nächste
Chamberwahle gëtt et keng Steie-
rerhéijung. D’Fro stellt sech: Wat
geschitt no de Chamberwahlen?

Här President, Dir Dammen an Dir
Hären, eis geet et net nëmmen
drëm, fir datt net virun de Cham-
berwahle keng Steiererhéijung
kënnt, mä mir mengen, mir missten
eng Politik maachen, datt och no
de Chamberwahle keng Steierer-
héijung bräicht ze kommen. Dofir
muss d’Politik reagéieren. Dat huet
dës Regierung bis elo net ge-
maach. D’Regierung behaapt an
deenen nächste Joren hir Investi-
tiounspolitik op engem héijen Ni-
veau ze halen. Mir bezweifelen dës
Ausso. Zum Beispill sollte mer dës
Woch Projeten um Ordre du jour
hunn, fir administrativ Gebaier ze
bauen. Déi Projete sinn zréckgezu
ginn, well wéinst der ekonome-
scher Situatioun déi Projeten net
gebaut ginn. Wéi kann een er-
klären, datt een zwee Projeten net
baut awer eis Investitiounspolitik
géing oprecht erhalen, wéi se vir-
dru war?

(M. Jean Asselborn prend la
Présidence)

Eng Rei vu Projete musse gebaut
ginn. Si stinn awer nach net an den
Investitiounsfongen dran. D’Haus-
së vun de Präisser - mir wëssen elo
schonn, wéi dacks datt mer wäerte
mussen ofstëmmen - sinn alleguer
net berücksichtegt. D’Situatioun
vun de Gemengefinanzen ass net
berücksichtegt. Bei der Entwéck-
lung vun de Steierrecettë steet och
nach e grousst Fragezeichen han-
nendrun.

Mir mussen also d’Prioritéiten nei
iwwerdenke fir de Fall, wou mer net
all Investitioune kënnte realiséie-
ren. Mir proposéieren dofir als ADR
no Prioritéiten ze fueren, woubäi
d’Schoulinfrastrukturen, de Ge-
sondheetsberäich mat de Spidee-
ler, den Altersheimer, de Crèchen
an esou virun, Prioritéit musse kréi-
en. D’Infrastrukturen an den öffent-
lechen Transport, de Stroossebau,
Kläranlage musse Prioritéit kréie vi-
ru Muséeën oder anere grousse
kulturellen Investitiounen.

Als ADR hate mer den 21. Mäerz
2002 eng Motioun hei an der
Chamber déposéiert, fir datt d’Re-
gierung soll op de Kaf an d’Partici-
patioun vun engem Airbus an en-
gem Stéck vun engem Militärtrans-
portschëff verzichten. Déi Motioun
ass ugeholl gi vun der grénger
Fraktioun an dem ADR. D’CSV,
d’DP an d’LSAP haten dergéint ge-
stëmmt. Mä ech sinn awer frou,
datt an der Tëschenzäit d’LSAP
och an där doter Fro d’Kéier kritt
huet.

Mat den Nofolgekäschten, Här Pre-
sident, Dir Dammen an Dir Hären,
huet den Här Rapporteur sech méi
spezifesch auserneegesat. Et ass
sécherlech e wichtegen Deel an
der Gestioun vun de Statsfinanzen.
Systematesch all nei Projeten, déi
kommen, ze kucken, wat se vu
Frais d’entretien, Frais de fonc-
tionnement a Personalkäschten no
sech zéien, misst eng Normalitéit
ginn an d’Fro no öffentlecher oder
privater Gestioun opwerfen.

Och hei huet den Här Rapporteur a
sengem Rapport en Extrait aus der
Bundeshaushaltsordnung vum
däitsche Bundestag abruecht, wou
steet: „Für alle finanzwirksamen
Maßnahmen sind angemessene
Wirtschaftlichkeitsuntersuchungen
durchzuführen. In geeigneten Fäl-
len ist privaten Anbietern die Mög-
lichkeit zu geben darzulegen, ob
und inwieweit sie staatliche Aufga-
ben oder öffentlichen Zwecken
dienende wirtschaftliche Tätigkei-
ten nicht ebenso gut oder besser
erbringen können.“ Dat ass en Zi-
tat aus dem Rapport vum Här Cal-
mes, wat mir duerchaus deelen,
datt d’Regierung dat dote muss zur
Normalitéit maachen. Bei all Projet,
dee kënnt, muss vum Stat gekuckt
ginn, wat kascht e géing kaschten,
wa mir e géife maachen, an datt
um Marché dobaussen quasi eng
Soumissioun gemaach gëtt, wou
gefrot gëtt, kann eng privat Entre-
prise den Entretien an d’Gestioun
vun deem Gebai do méi bëlleg
maachen. Et muss natierlech kloer
e Cahier des charges virleien, fir
datt een herno keng Iwwerra-
schunge kritt. 

En zweete Punkt, wou mer men-
gen, datt en Iwwerdenke vun de
Prioritéiten néideg wär, Här Presi-
dent, hänkt zesumme mat de Ge-
mengefinanzen. Ech hu virdru ge-
sot, datt an dëser Situatioun de
Chômage eng vun deene katastro-
phaalste Situatiounen ass, an dofir
de Här Statsminister an de Här
Budgetsminister net driwwer ge-
schwat hunn. E weidere genausou
katastrophale Punkt, géif ech soen,
ass d’Répercussioun op d’Gemen-
gefinanzen. An och do huet weder
den Här Juncker nach den Här
Frieden ee Wuert d’lescht Woch hei
driwwer verluer. Mir wëssen, datt
de Fonds communal vun den Dota-
tioune fir d’Gemengen opgrond
vun enger neier Circulaire vum Mi-
nister liicht no ënne revidéiert ginn

ass. Mir wëssen awer och, datt den
Abroch bei der Gewerbesteier
schonn eng Realitéit ass, e fënnt
net eréischt statt mä ass schonn
eng Realitéit, a mir wëssen, wat
d’Ursaache sinn. Dat ass éischtens
duerch d’Gesetz iwwert d’Reduk-
tioun vun der Gewerbesteier, wou
mir quasi 25% zréckgeschrauft
hunn, awer och selbstverständlech
opgrond vun der allgemenger eko-
nomescher Entwécklung.

De Gemengen ëmmer méi Char-
gen ze ginn an hinne gläichzäiteg
manner Geld zoukommen ze loos-
sen, dat kann net opgoen. De
Minister huet an enger zweeter Cir-
culaire de Gemengen nei Chiffere
virgeluecht, wou e wuel seet, da
loosst an de Budgeten 2002 am
Rectifié, an am Budget 2003 déi-
selwecht Zomme stoen, an déi
Plus-valuë vun dem Rescht setzt
Dir op e Reservefong, fir am Joer
2004 den Abroch vu 600 op 400
Milliounen d’Joer ze kompenséie-
ren.

Mir wëssen also, datt d’Gemengen
laut der Situatioun 2002, 2003 an
2004 ongeféier op engem Niveau
bleiwen, wat d’Recettë vum Impôt
commercial ubelaangt. Wat awer
2005 geschitt, dat seet keen de
Gemengen. Mir haten an der zou-
stänneger Kommissioun mam Här
Innenminister d’lescht Woch eng
Réunioun. Hien huet op déi Fro hi
just mat der Schëller gezuckt, awer
keng Äntwert ginn. Wann d’Ge-
menge keng Äntwerte kréien, wat
2005 mat hire Finanze geschitt, da
muss eng ganz Partie vun de Ge-
mengen hei am Land de Schlëssel
ënnert d’Dier leeën. Et gëtt e puer
Ausnahmen. Ech denken do un
Nidderaanwen, Betzder, Mamer a
sou virun, Gemengen, déi opgrond
vu spezifesche Betriber eng gutt fi-
nanziell Situatioun hunn.

Katastrophal Konsequenze sinn et,
wann d’Gemengen net méi inves-
téieren a keng Garantië kréien, wéi
hir Finanzen 2005 sinn, well da
wäerten d’Gemengen hir Investi-
tiounsprogrammer mussen iwwer-
denken. Eng ganz Rei vu Gemen-
ge wäert net derlaanscht kommen,
hir Investitiounsprojeten integral ze
stoppen. Dat heescht, si wäerten
nach déi al Projete fäerdeg maa-
chen a keng nei méi ulafe loosse
mat alle Konsequenzen, déi dat fir
de Bau an d’Handwierk huet, wou
dann doudsécher de Chômage
wäert an d’Luucht goen.

Wat d’Valeur ajoutée ugeet, war am
Fong d’Handwierk elo nach am
Plus. Dat ass amgaang ze falen
esou wéi de Bau. A wa mir déi do-
ten Entwécklung viru goe loossen,
da muss d’Regierung wëssen, datt
och duerch hir Politik d’nächst Joer
de Bau an d’Handwierk wäerten an
eng negativ Tendenz kommen, an
datt dat vill Failliten als Konse-
quenz wäert hunn an de Chomâge
am Bau an am Handwierk, wa mir
keng Korrektur kréien, drastesch
an d’Luucht wäert goen.

Grad elo missten d’Gemenge kën-
nen investéieren, well d’Gemenge
méi séier investéiere kënne wéi de
Stat. Wann de Stat e Projet iwwert
den Instanzewee goe léisst, si bis
e fäerdeg ass siwe Joer erëm. Eng
Gemeng ka bannent 12 Méint oder
no 12 Méint schonn nei Projete ula-
fe loossen. Dat heescht, d’Gemen-
ge kéinten elo méi séier reagéieren
op déi Flaut, déi bevirsteet, mä 
d’Gemenge gi vun dëser Regie-
rung am Stach gelooss. Dofir kën-
nen d’Gemengen net investéieren.

(Interruption)

Här Weiler, ech kommen nach
drop, wat d’Gemenge kënne maa-
chen. D’Gemeng Lëtzebuerg ass
amgaang e praktescht Beispill ze
ginn. 

(Brouhaha général et coups de
cloche de la Présidence)

■ M. le Président.- Léif Kollee-
gen, loosse mir erëm zur Rou kom-
men. Den Här Gibéryen huet d’Wu-
ert.

■ M. Gast Gibéryen (ADR).-
Merci, Här President. D’Gemenge
mussen haut kënne wichteg Inves-
titiounen an d’Schoule maachen,
an d’Structures d’accueil, an esou
virun. Dat ass haut dat Normaalst,
wat all Gemeng muss maachen.
D’Regierung hätt et jo och gären,
mä da muss se och d’Gelder ginn,
fir kënnen déi Politiken ze realiséie-
ren. Liewensqualitéit spillt sech un
éischter Stell do of, wou d’Leit lie-
wen a wunnen, Här Weiler, an net
um Kierchbierg am Pei-Musée
oder an anere Prunkbauten.

Här President, Dir Dammen an Dir
Hären, ech hunn emol gekuckt,
wou dat géif an der Gemeng Fréi-
seng hiféieren, wann d’Finanzsitua-
tioun esou weidergeet, dat heescht
an anere Wierder, Här President,
wann den Impôt commercial bis
2004 géif ëm 40% zréckgoen, da
wär d’Gemeng Fréiseng am Joer
2004 net méi funktiounsfäeg.

(Brouhaha général)

Dat heescht mir kriten eisen ordinä-
re Budget net méi op, mir hätten en
Defizit vu 14 Milliounen am ordinä-
re Budget. Mir kéinten also net méi
als Gemeng fonctionnéieren. 

■ Une voix.- Hutt Dir den Här
Graas héieren?

■ M. Gast Gibéryen (ADR).-
Wat huet den Här Graas da gesot?

(Coups de cloche de la Prési-
dence)

■ M. le Président.- Här Graas,
hutt Dir eppes ze soen? Wa jo, da
stitt wann ech glift op a sot et haart.

(Brouhaha général)

■ M. Gast Gibéryen (ADR).- Et
hätt mech awer interesséiert, wat
den Här Graas dozou ze soe gehat
hätt.

(Interruptions diverses)

■ M. Gusty Graas (DP).- Et ass
eng Kritik, déi ee regelméisseg un
den Här Gibéryen muss maachen:
Wann hien an deene leschte Joer
vläicht e bësse méi gehaushalt hätt
mat senge Gelder zu Fréiseng,
dann hätt hien haut manner Proble-
mer, well da wär hien net esou
héich verschëlt. 

■ M. Gast Gibéryen (ADR).-
Très bien, Här Graas.

(Hilarité)

Här President, ech wollt, datt een
heibannen dat dote géif soen. Dofir
hunn ech alt esou laang iwwert 
d’Gemeng Fréiseng geschwat, well
Verschiddener bei der CSV net
reagéiert hunn. Ech hu geduecht:
Et wäert dach een elo dat soen,
well et huet ee jo ëmmer seng
kleng Strategie, déi een ent-
wéckelt. Ech hu scho geduecht,
elo geet deng Strategie net op. Do-
fir sinn ech dem Här Graas awer
dankbar, datt hien dat gemaach
huet, a well ech domat gerechent
hunn, datt déi aner géife soen, 
d’Gemeng Fréiseng wär déi ver-
schëldsten aus dem Land, hunn
ech geduecht, da géi kuck emol,
wéi ass et an deenen anere Ge-
mengen.

(Hilarité)

Ech hunn du mat där gréisster aus
dem Land ugefaangen, der Ge-
meng Lëtzebuerg. D’Gemeng Lët-
zebuerg huet an hirem Budget or-
dinaire fir 2003 en Iwwerschoss
vun 53,3 Milliounen Euro. Wann e
40%ege Gewerbesteierabroch
kënnt, da sinn dat 67 Milliounen
Euro, an dann huet d’Gemeng Lët-
zebuerg en Defizit am ordinäre
Budget vun 13 Milliounen Euro
oder 545 Milliounen ale Frang.

Elo wësse mir awer, datt d’Gemeng
Lëtzebuerg méi wéi 40% wäert ver-
léieren, also gëtt den Abroch bei
der Stad Lëtzebuerg nach vill méi
staark wéi deen an der Gemeng
Fréiseng, och a Relatioun mat de
richtegen Zifferen a Prozenter. Mä
souguer bei der Gemeng Esch,
wou ech verwonnert war, geet et
null von null auf. D’Gemeng Sues-

sem - de Kolleeg Sunnen ass elo
net hei -, huet 2005 e Budgetsdefi-
zit am ordinäre Budget vu 75 Mil-
liounen, wann dat doten esou du-
erchgesat gëtt. D’Gemeng Schëf-
fleng - d’Madame Stein ass elo net
hei - hätt dann e Budgetsdefizit vun
12 Milliounen, woubäi d’Madame
Stein - dat muss een awer fairer-
weis soen - vun der Madame Lul-
ling eng Gemeng kritt huet, déi
ganz räich war.

Ech sinn och iwwerzeegt - an 
d’Madame Stein, déi jo elo den 31.
Dezember zrécktrëtt, fir engem so-
zialistesche Member d’Buerger-
meeschterschaft ze iwwerloossen,
datt d’Madame Lulling hire sozialis-
tesche Frënn e bessert Resultat
hannerlooss hätt. 

Mä och d’Gemeng Diddeleng hätt
2005 am ordinäre Budget en Defi-
zit vun 122 Milliounen. Esouguer
d’Hesper Gemeng hätt en Defizit
am ordinäre Budget vun 100 Mil-
liounen. An eis Betebuerger Ge-
meng hätt esouguer och en Defizit
vu 70 Milliounen am ordinäre Bud-
get. 

Här President, dat si Chifferen, déi
an de leschten Deeg bekannt gi
sinn, déi an den Zeitunge waren,
déi also ganz kloer weisen, wa mer
de Gemengen den Impôt commer-
cial esou reduzéieren, a mir soen
net, wéi se dee kompenséiert kréi-
en oder zum Deel kompenséiert
kréien, datt dann e ganze Koup vu
Gemengen 2005 net méi genuch
ordinär Recetten hunn, fir hir or-
dinär Dépensen ze decken. Dobäi
muss ee wëssen, datt déi Nofol-
gekäschten, déi d’Gemengen elo
nach engagéieren, net berücksich-
tegt sinn, datt d’Personalkäschten,
déi automatesch an d’Luucht ginn
duerch den Accord salarial, net
berücksichtegt sinn, an datt Empr-
unten, déi d’Gemengen ophuelen,
fir elo nach a Projeten ze investéie-
ren, net berücksichtegt sinn. 

An, Här Graas zum Ofschloss, ech
hunn dëst Joer den 28. Budget zu
Fréiseng gemaach an hu 27 Em-
prunte gemaach. Dovu sinn der elo
scho siwen ofgelaf, an an den
nächsten dräi Joer wäerten nach
dräi Emprunten oflafen. Well mer
keen neien Emprunt brauchen ze
maachen, ass d’Gemeng Fréiseng
awer eng vun deenen, déi dann
2005 keng rout mä schwaarz Chif-
fere wäert schreiwe kënnen,
woubäi vill aner Gemengen deen
Defizit, deen ech elo genannt
hunn, net kënnen iwwert dee Wee
an deenen nächsten dräi Joer
decken. 

(M. Jean Spautz reprend la Pré-
sidence)

Et ass also eng dramatesch Situa-
tioun fir déi meeschte Gemengen
hei am Land, déi deen Abroch vum
Impôt commercial mat sech
bréngt, an ech soen et nach eng
Kéier, wann d’Regierung de Ge-
mengen net seet, wat hir Participa-
tioun am Joer 2005 ass, dann ass
et fir ganz vill Gemenge ganz
schwéier, fir hir Budgeten nach op-
zestellen. An da kënnt dat, Här Bet-
tel, wat momentan d’Stater Ge-
meng mécht, nämlech datt se hi-
geet an drastesch Steieren an Ta-
xenerhéijunge mécht, fir dat erëm
ze kompenséieren. An der Stad
mussen d’Leit elo bezuelen, fir hi-
ren Auto kënne virun der Dier stoen
ze loossen, an et feelt elo nach just,
datt d’Leit och nach eppes musse
bezuelen, fir kënnen an hirem Haus
ze wunnen. D’Kanal- an d’Waas-
sertaxe gi gehéicht.

■ M. le Président.- Ass eng
Fro vum Här Bettel erlaabt, Här
Gibéryen?

■ M. Gast Gibéryen (ADR).-
Ech sinn ëmmer frou, wann den
Här Bettel eng Fro stellt.

■ M. Xavier Bettel (DP).- Här
President, ech wollt just den Här
Gibéryen froen, ob en dem Här
Graas seng Fro richteg verstanen
hat, well den Här Graas hat jo ge-
sot, eng Schold hunn an net eng
Schold vläicht kréien. An Dir hutt
op seng Fro jo awer guer net

geäntwert. Hien huet gesot, d’Fréi-
senger Gemeng wier déi ver-
schëlldste Gemeng, an net gesot,
datt d’Fréisenger Gemeng kënnt
an Zukunft déi verschëlldste Ge-
meng sinn.

■ M. Gast Gibéryen (ADR).-
Mä trotz där Schold, déi d’Ge-
meng Fréiseng huet, huet hire
Budget Iwwerschoss. An dorob-
ber kënnt et un. Déi eng hunn an
d’Schold investéiert, anerer zum
Beispill méi an d’Personal. Et
kënnt ëmmer drop un, wat een als
Iwwerschoss huet, a vu datt
d’Scholde bei eis oflafen, gëtt de
Scholdebierg vu Joer zu Joer méi
kleng. Aner Gemengen, déi keng
hunn, wäerten an nächster Zäit
mussen, wéi Dir dat sot, an
d’Schold investéieren, wat ech
zwar nach ni esou richteg an där
Form héieren hunn. 

(Interruptions diverses et coups
de cloche de la Présidence)

Op jidde Fall, Här President, wat
geschitt hei? Den Här Statsminis-
ter seet, d’Regierung géif bis
d’nächst Chamberwahle keng
Steiererhéijunge maachen, an op
där anerer Säit ginn awer elo 
d’Gemenge condamnéiert dras-
tesch Steiererhéijungen ze maa-
chen, fir datt si hire Budget kën-
nen an den Equiliber bréngen. A
wien treffe se do? Well bei der
Steierreform, déi mer d’lescht Joer
gemaach hunn, hu jo déi Kleng- a
Mëttelverdénger näischt kritt. Déi
sinn eidel ausgaangen. Mir hunn
dofir als ADR proposéiert, fir eng
Negativsteier anzeféieren, fir datt
och déi kleng Revenuë kënnte vun
der Steierreform profitéieren. Mä
dorobber ass d’Regierung jo net
agaangen. 

Wat geschitt elo hei? Hei hunn déi
kleng Leit beim Stat näischt iwwert
d’Steierreform kritt, a bei de Ge-
menge gi se elo voll getraff. Well
dee mam Mindestloun, dee säin
Auto viru senger Dier hei an der
Statd stoen huet, muss genau
esouvill Tax un d’Gemeng offéiere
wéi de Bankdirekter, dee säin Au-
to virun der Dier stoen huet. Mat
där dote Politik ginn déi kleng Leit,
duerch eng Déviatioun vum Stat
iwwert d’Gemengen, voll getraff. 

Den Här Juncker schröpft d’Ge-
mengen esou, datt wuel net d’Re-
gierung, awer d’Gemenge musse
Steier- an d’Taxenerhéijunge maa-
chen. 

Här President, Dir Dammen an Dir
Hären, de Rapporteur huet d’Kon-
sumkäschten ugeschnidden. E
wesentlechen Deel vun de Kon-
sumkäschte sinn och d’Gehälter
vun der Fonction publique. Den
Här Statsminister huet gesot,
d’Léin an d’Gehälter géifen 19%
beim Statsbudget ausmaachen.
Ech hunn d’Fro an der Kommis-
sioun vun der Fonction publique
gestallt, wat d’Gehälter géifen
ausmaachen. Do ass mer vum Här
Statssekretär Schaack gesot ginn,
dat wiere si am Ministère net am-
stand ze rechnen. Ech soll mech
do un d’Finanz- an d’Budgetskom-
missioun wenden. Dunn hunn ech
d’Fro an der Finanz- a Budgets-
kommissioun gestallt an do ass
mer gesot ginn, et wier net esou
einfach, fir dat ze rechnen. Ech
hunn dat duerno nach zweemol
gefrot. Ech hunn et bis haut net
kritt. Dat ass e Punkt, deen an-
scheinend net ze berechnen ass.
Ech hunn dofir elo mol ganz ein-
fach eng Question parlementaire
doriwwer gestallt. Vläicht ginn ech
et da bannent engem Mount ge-
wuer. Et ass zwar traureg, datt eis
Regierung eis net ka soen, wat
d’Léin an d’Gehälter an dësem
Statsbudget ausmaachen. 

Et steet wuel eng Zomm dran, ech
kommen nach drop ze schwätzen,
mä et sinn dat net all d’Gehälter.
Zum Beispill alleguer déi Konven-
tionéiert an esou viru stinn an där
Zomm net dran. Esou wéi ech
keng Äntwert krut, wat d’Gehälter
insgesamt géife kaschten an dë-
sem Budget, hunn ech och gefrot
an der Diskussioun iwwert d’Re-
form vum Statut vun der Fonction

publique nom Käschtepunkt. An
och do, Här President, huet den
Här Statssekretär mer geäntwert,
dat léisst sech net rechnen. 

Ech muss Iech soen, wann e Be-
trib, dee 17.000 Leit huet, eng Re-
form mécht, an e seet dann zu en-
ger Chamberkommissioun, dat
léisst sech net rechnen, Här Presi-
dent, esou e Chef de personnel
géif am Privatsecteur direkt fléien.
Dee géif net méi toleréiert ginn.
Mä mir fueren awer mam selwech-
te Statssekretär an där Regierung
virun, obschonn en net à même
ass, fir eis ze soen, wat esou eng
Reform kascht. Et ass en Tabuthe-
ma. Dës Regierung refuséiert iw-
werhaapt driwwer ze diskutéieren.
Dat ass net seriö. An datselwecht
hu mer festgestallt beim Accord
salarial, dee mer de 17. Juli hei
diskutéiert an debattéiert hunn,
wou eis gesot ginn ass, et geet eis
esou gutt, mir kënnen eis dat
leeschten. 

Am Rapport stong: „La commis-
sion estime donc que l’environne-
ment économique actuel justifie la
conclusion de cet accord, accord
qui peut être qualifié comme étant
un accord raisonnable respectant
les contraintes économiques du
moment“. 

An den Här Graas huet a sengem
Rapport gesot, d’Regierung huet
akzeptéiert, fir am Fall, wou eng
signifikativ Verbesserung vun der
wirtschaftlecher Situatioun kënnt,
den Accord nach eng Kéier nei ze
négociéieren. 

Här President, dat war zu engem
Zäitpunkt, wou mer dat Joer virdru
schonn nëmme méi 0,1% Wirt-
schaftswuesstum haten, a wou
dës Regierung eis dunn nach dëst
Joer hei virgegaukelt huet, de
Wirtschaftswuesstum wär däer-
moosse gutt, datt mer nach even-
tuell kënnten eng Kéier no verhan-
delen. Mä och deen Accord sala-
rial beleeft sech op 111 Milliounen
Euro a sengem leschte Joer, oder
op 4,4 Milliarde Lëtzebuerger
Frang zesummen, an duerno all
Joer op 2,25 Milliarden. 

A wa gesot gëtt, wann et besser
geet, da kënne mer no verhande-
len, da kënnt ee jo och an der Lo-
gik emol einfach drun denken: Ma
wann et méi schlecht geet, ver-
handele mer dann och no? An du
krute mer vun deeneselwechte
Leit gesot, neen, esou war et net
gemengt. Et war nëmme gemengt,
wann et géing besser goen. 

Dat hei kënnt mer bëssen esou vir,
Här President, wéi bei de Wahlen
an Däitschland. E puer Deeg virun
de Wahlen hu se gesot, d’Keesse
wiere voll, an e puer Deeg no de
Wahlen hu se gesot, et wier
näischt méi an der Keess dran.
Hei war et ongeféier d’selwecht.
Virun der Summervakanz waren
d’Keessen nach esou voll an de
Wuesstum war nach esou gutt,
datt mer konnten deen Accord sa-
larial ofschléissen. An du si mer
alleguer schéi gemittlech an d’Va-
kanz gaangen. A wéi mer erëm
komm sinn, oh Mamm, oh Mamm,
hu mer festgestallt, du war et awer
net méi esou, wéi mer geduecht
haten. Mä et geet awer einfach
esou virun, och bei der Entwéck-
lung vum Personal an bei de Per-
sonalkäschte beim Stat. 

Vun 1999 bis 2002, säit dës Re-
gierung am Amt ass, ass d’Zuel
vun de Fonctionnairë vun 12.100
op 13.245, vun den Employéë vun
3.475 op 3.591, vun den Aarbech-
ter vun 2.179 op 2.266, am Total
vun 17.788 op 19.116 Leit an
d’Luucht gaangen. An dëse Chif-
fere sinn déi Leit, déi iwwer Kon-
ventiounen an esou weider vum
Stat bezuelt ginn, net berücksich-
tegt. An dem Artikel „Dépenses et
charges sociales“, steet am Stats-
budget eng Zomm vum Compte
provisoire vun 2001 vun 1,33 Milli-
arden Euro. Am Budget 2002 

stoungen 1,143 Milliarden Euro.
D’Kreditter am Budget 2003 sinn
ageschriwwe mat 1,217 Milliarden
Euro. 

Den Här Statsminister huet
d’lescht Woch hei gesot, datt
d’Léin vun der Fonction publique
19% géife vun de Dépensen aus-
maachen. Wann ee kuckt, wat se
vun de Recetten ausmaachen, da
sinn et 21%. Mä wann ee kuckt,
wat d’Progressioun vun 1999 bis
2000 war, dann ass d’Masse sala-
riale an der Fonction publique ëm
21,75% geklommen, also iwwer
5,6% an der Moyenne pro Joer. 

Dofir géife mir mengen, Här Presi-
dent, wa mir wëllen d’Land op 
d’Zukunft an och op déi finanziell
Entwécklung preparéieren, een
onbedingt misst, och als Regie-
rung, iwwert dee Volet schwätzen,
a kucken, datt een d’Personal-
käschte beim Stat am Grëff géif
behalen.

Et sollt ee versichen eng Politik ze
maachen, wou ee seet, mir
kucken datt d’Dépensen net méi
klammen. Dozou kann ee villes
maachen. Wann een zum Beispill
géif eng Réforme administrative
maachen, do kënnt ee sécherlech
bei 17.000 Leit Verschiddener 
aspueren. Et kënnt een och wahr-
scheinlech Leit aus enger Verwal-
tung an eng aner Verwaltung - mir
hunn de Mëtten héieren, datt zum
Beispill an der Steierverwaltung
net genuch Leit sinn - transferéie-
ren. Et gëtt och vläicht Verwaltun-
gen, wou Leit musse bäikommen,
ech denken do zum Beispill un
den Enseignement an un d’Police.

Mir hunn och dofir hei als ADR a
verschiddenen Debatten ëmmer
erëm verlaangt, datt ee misst Au-
dits externes maachen iwwert déi
verschidde Verwaltungen, fir ze
kucken, wéi een déi kéint méi effi-
kass asetzen. Mir hunn awer ëm-
mer erëm vun der Majoritéit déi
Motioune verworf kritt. Och dat hei
ass en Tabuthema iwwert deen 
d’Regierung iwwerhaapt net wëllt
diskutéieren. 

D’Prozeduren, de Pabeierkrich an
e Bësch vu Virschrëften, déi de
Statsapparat opbléie loossen,
stellen doriwwer eraus eng enorm
Belaaschtung fir d’Betriber am Pri-
vatsecteur duer. D’Prozeduren an
d’Formulare misste vereinfacht
ginn. De Stat soll sech op dat We-
sentlecht konzentréieren a li-
mitéieren. De Rescht soll vum Pri-
vatsecteur gemaach ginn.

Dëst alles ass net géint d’Fonction
publique, mä am Interesse vun
der Fonction publique. Nëmme
wann d’Fonctioun publique finan-
zéierbar bleift, bleift se och inte-
ressant an domadder gutt.

Här President, d’lescht Woch huet
den Här Rapporteur an dem Kapi-
tel iwwert d’Nofolgekäschte gesot:
Ech iwwerloossen et engem vu
menge Successeuren, fir d’Perso-
nalkäschten ze analyséieren. Ech
hätt léiwer gehat, de Rapporteur
hätt d’Personalkäschten dëst Joer
schonn analyséiert, amplaz dat
engem vu sengen Nofolger ze iw-
werloossen.

Firwat ass dat awer esou? Ma well
d’DP hei eben eng Wahlënnerstët-
zung vun der CGFP kritt. Do huet
och keen eppes dogéint, mä datt
dann herno awer en Handel ge-
maach gëtt a gesot gëtt: Wann Dir
eis ënnerstëtzt, da kënnt ee vun
Äre Leit an d’Regierung. Obscho
mir bis elo an deem Domaine
näischt Opweises hunn, ass hei
am Fong just, datt d’CGFP sech
haut selwer verwalt, an dat ass net
am Interesse vun der Fonction pu-
blique, an et ass och sécherlech
net am Interesse vum Land a vun
de Steierzueler.

Här President, ech géif nach e 
puer Wuert iwwert d’Sozialpolitik
wëlle verléieren, iwwert de Ren-
tenajustement vun 3,5%, deen
den 1. Januar fälleg ass. Hei si
verschidde Leit, déi mengen,
deen däerft net kommen, misst net
kommen, bräicht net ze kommen.
Ech wëll awer soen, datt dat eng
gesetzlech Bestëmmung ass, an

datt et eng normal Upassung ass
vun de Pensiounen un d’Evolu-
tioun vun de Gehälter. An et ass jo
och net nëmme fir de Privatsec-
teur, mä déi Augmentatioun ass
och fir déi pensionéiert Fonc-
tionnairen.

A mir si jo als ADR vill gebeetscht
ginn, wéi mir deemools duerchge-
sat hunn, datt d’Péréquatioun géif
ofgeschaaft ginn, well du gesot
ginn ass, da géifen déi Pen-
sionéiert net méi un d’Lounent-
wécklung ugepasst ginn. Mä wa
mir kucken, datt mir elo an der
Fonction publique een Accord sa-
larial hu vun zweemol 1,6%, dat
gëtt 3,2%, an den Ajustement ass
3,5%, da kommen also déi pen-
sionéiert Statsbeamten am Fong
am Abléck besser ewech, wéi wa
se nach am Péréquatiounssystem
dra wären. Et ass eng gerecht Si-
tuatioun, datt d’Leit am private
Secteur, wéi déi am öffentleche
Secteur zum gläichen Zäitpunkt
datselwecht bäigesat kréien.

Den Här Juncker huet awer och
d’lescht Woch hei gesot, datt déi
Leit, déi um Rentendësch alleguer
déi Décisioune geholl hunn, nach
eng Kéier sollen iwwerdenken, wat
se do gemaach hunn. Mir géifen
den Här Juncker zréckfroen, Här
President, ob hien de Wuesstum
vun deene 4% iwwer 40 Joer och
iwwerduecht huet, wéi mir den Iw-
wergangsregime an der Regie-
rung gestëmmt hunn oder net?

Mir géifen och d’DP froen, déi an
d’Wahlen gaangen ass, fir deen
ale Pensiounssystem vun de 5/6
erëm anzeféieren - dat war jo eent
vun hire Wahlverspriechen, ob se
och dunn un de wirtschaftleche
Wuesstum geduecht hunn, deen
dofir gebraucht gëtt. A mir froen
och: Wéi den Accord salarial ge-
stëmmt ginn ass, ass och dunn un
de wirtschaftleche Wuesstum ge-
duecht ginn? Well, egal ob mer
am privaten oder am öffentleche
Secteur eng Dépense maachen,
se muss ëmmer fir d’éischt vun ei-
ser Ekonomie erwirtschaft ginn. A
mir toleréieren net, datt ëmmer
nëmmen op de Privatsecteur ge-
wise gëtt, an net op den öffentle-
che Secteur. Esou laang, wéi Leit
ëmmer mengen, si missten op 
d’Pensioune vum Privatsecteur
weisen, ass et einfach fir eis, fir do
ze konteren, andeems mer eben
op déi aner Säit weisen.

Et ass och vun de Clignotanten
um Rentendësch geschwat ginn.
Här President, mir waren Deman-
deur, datt Clignotante sollten age-
fouert ginn. Mä mir hu gesot Clig-
notanten, déi souwuel fir de priva-
ten, wéi fir den öffentleche Secteur
gëllen. An d’Regierung, vertrue-
den um Rentendësch, den Här
Rippinger als Vertrieder vun der
Demokratescher Partei hu gesot,
mir sinn net domadder aversta-
nen, datt Clignotante fir d’Fonction
publique agefouert ginn. A mir hu
gesot, mir sinn net domadder
d’accord, datt nëmme Clignotante
fir de Privatsecteur agefouert
ginn. Wann, da fir déi zwee Sec-
teuren oder fir keen. A well mir
keng Clignotanten agebaut hunn,
dann ass dat, well d’DP an d’Re-
gierung keng fir d’Fonction publi-
que wollten abauen. Et huet also
net um Privatsecteur gehaangen,
mä et kann net sinn, datt wann et
eng Kéier sollt méi schlecht goen,
de Privatsecteur géif gekierzt ginn
an déi aner géife viru klammen.
Wa Clignotanten, mä dann awer fir
déi zwee Secteuren.

A mir wëssen, datt ëmmer méi
Drock op de Pensioune vum Pri-
vatsecteur läit, a mir wëssen, datt
de Rentendësch ofgeschloss ass,
mä ass de Statsminister do net
midd ginn, fir ëmmer erëm drop
hinzeweisen, datt d’Pensiounen
an Zukunft net méi finanzéierbar
wieren? Dobäi hu mir am Privat-
secteur 200 Milliarden aler Frang
oder 5 Milliarden Euro u Reserven.
An ech behaapten haut hei, datt
d’Pensiounen am Privatsecteur
honnertmol méi sécher sinn, wéi
déi am Secteur public, well do hu
mir keng Reserven, déi kënne mer
nëmmen esou laang finanzéieren,

wéi et ekonomesch dem Land gutt
geet. Dofir hu mir ëmmer plai-
déiert, fir an der Fonction publique
Pensiounskeesen anzeféieren.

A well mir mierken, datt de Stats-
minister permanent net midd gëtt,
fir op dem Privatsecteur seng Pen-
siounen ze klappen, an datt a sen-
gem Ëmfeld, an der CSV hirer
Fraktioun e gewëssene Cercle Jo-
seph Bech besteet, deen am Fong
am private wéi am öffentleche
Secteur d’Pensioune wëllt ofscha-
fen an nëmme nach jiddferengem
eng Mindestpensioun wëllt ga-
rantéieren, a fir de Rescht sollen
d’Leit kucken, datt se eens ginn,
da soen ech Iech, Här President,
wann d’CSV sech net gëtt mat
deenen Aussoen, da betruechte
mir dat als eng Krichserklärung un
de Privatsecteur, an mir wäerten
dann och deementspriechend
wëssen ze handelen. Mir loossen
net zou, datt de Privatsecteur hei
permanent gesot kritt, seng Pen-
sioune wieren net ze bezuelen.

Datselwecht fanne mir beim Min-
destloun erëm, wou och, menge
mer, d’Lounentwécklung sech
erëmspigelt an dofir 3,5% normal
sinn. Et ass awer genausou anor-
mal - wéi d’Sozialisten dat froen -,
datt ee misst méi ginn. Neen,
3,5% ass d’Lounentwécklung ge-
wiescht an duerfir déi Berech-
nung.

An och hei, Här President, muss
ee wëssen, datt wann d’Entwéck-
lung vum Ajustement an vun der
Mindestpensioun ëmmer de Réck-
bléck ass, wat d’Lounentwécklung
vun deenen zwee leschte Jore
war, a mir maachen en Accord sa-
larial mat 1,6% d’Joer, da wësse
mer och, datt mer an zwee Joer,
Gott sei Dank, duerch den Accord
salarial erëm eng Augmentatioun
vun de Renten an och vum Min-
destloun ëm 3% wäerte kréien. Mir
brauchen eis also net an zwee Jo-
er hei driwwer opzeregen, datt mir
do erëm en Ajustement an eng
Mindestpensiounerhéijung vun
3% oder 3,2% kréien. Mä mir hätte
misse wëssen, dass wa mir 
d’Gehälter an der Fonction publi-
que eropsetzen, da kréie mir auto-
matesch herno dee Punkt.

Dobäi muss ee wëssen, datt 
d’Steiererliichterungen de Min-
destlounbezéier iwwerhaapt net
zegutt komm sinn. Déi Steierer-
mässegungen, déi mir kritt hunn,
déi si gréissten Deels och eisem
Konsum net zegutt komm, well et
si grouss Deeler dovun exportéiert
ginn an eng drëtt, an an eng véiert
Vakanz. Awer déi negativ Steier,
déi mir agefouert wollten hunn, déi
wär eisem Konsum zegutt komm,
awer d’Regierung hat dofir keen
oppent Ouer. E groussen Deel vun
de Steiererliichterungen, déi sinn
net fir déi Leit gewiescht, déi elo
vum Rentenajustement a vun der
Erhéijung vum Mindestloun kënne
profitéieren. 

Den Här Juncker huet sech
d’lescht Woch hei esou e soziale
Mäntelchen ugedoen, wéi e sech
par force agesat huet, datt de Min-
destloun sollt gehéicht ginn. Ech
muss awer soen, datt dee soziale
Mäntelchen dem Här Juncker e
puer Nummeren ze grouss war. En
huet him net gepasst. Säin Häerz
ass net esou sozial, wéi en eis dat
hei wollt d’lescht d’Woch virmaa-
chen, well en eng Steiererliichte-
rung mécht, wou déi Kléng
näischt dovun hunn, an e geet op
där anerer Säit hin an e setzt 
d’Gemengen a eng Situatioun,
datt se deene klenge Leit mussen
drastesch Taxenerhéijungen op-
brummen. An deem Fall ass een
net sozial, egal wat fir ee Mäntel-
chen ee sech wëllt undinn.

Och d’Mammerent kënnt. Ver-
schidde Leit, ënner anerem ons
gréng Kolleegen hu gemengt, well
et méi schlecht geet, misst een di-
rekt d’Aféiere vun der Mammerent
ëm ee Joer aussetzen. Dat gëtt et
mat eis awer net.

Mir hu laang drëm gekämpft als
ADR, fir datt déi Mammerent
endlech Realitéit gëtt. Elo hu mer
et realiséiert a mir loossen eis et

net vun anere Leit ewechhuelen.
Déi Mammen hunn dat Geld ver-
déngt a se kréien och am Januar
réckwierkend op den éischte Juli
vun dësem Joer dat Geld ausbe-
zuelt.
Här President, meng Zäit ass mer
elo awer e bësse fortgelaf. Iwwert
de Mëttelstand schwätze meng
Fraktiounskolleege Jacques-Yves
Henckes a Roby Mehlen mar, wou
mer mengen, datt duerch ee méi
staarkt oder méi séiert Andreiwe
vun de Steieren - well de Finanz-
an de Budgetminister ënner finan-
ziellen Drock komme wäerten an
deenen nächste Méint a Joren -,
d’Betriber erëm zousätzlech a
Problemer erakommen, well déi
ware jo awer esou ageriicht, fir hir
Steieren zu engem Zäitpunkt ze
bezuelen, wéi et normal hei war.
Wa mer déi Suen elo méi séier si-
che ginn - et ass de Mëtten hei ge-
sot ginn, och vum Här Weiler, datt
do nach eng Mouk géif leien, déi
elo géif agedriwwe ginn, fir ebe
bis d’Chamberwahlen iwwert d’Dis-
tanz ze kommen an anerersäits
gëtt vun der öffentlecher Hand net
méi esou vill ausgeschriwwen -,
muss ee wëssen, fält dat dem
Mëttelstand voll op de Kapp. 
De Paperassekrich hëlt net of hei
am Land, och dat ass net gutt fir
de Mëttelstand. Och d’Zahlungs-
moral vum Stat ass net gutt, se
gëtt ëmmer méi schlecht. Dat
héiert ee bei de Betriber. Wann
een haut gesäit, datt de Stat méi
Scholden, wat d’TVA ubelaangt,
vis-à-vis vun de Betriber huet wéi
d’Betriber vis-à-vis vum Stat, hël-
left dat och net derzou, fir datt de
Mëttelstand duerch déi schwiereg
Zäit elo ka kommen. Mir fäerte
ganz, datt mat där Politik de 
Mëttelstand nach kuerzfristeg
zousätzlech wäert belaascht ginn.
Här President, Dir Dammen a Dir
Hären, dës Regierung huet net 
d’Zukunft vum Land a senge Bier-
ger am Viséier, mä just d’Cham-
berwahlen vun 2004. Si huet net
de Courage, fir d’Wourecht ze
soen, an dofir och net d’Kraaft, fir
déi richteg Konklusiounen ze zéi-
en an Décisiounen ze huelen, déi
misste geholl ginn. Dës Regierung
kuckt net no vir, mä zréck. Dëse
Budget ass de Beweis dofir, an
dofir wäerte mir dësem Budget
och net zoustëmmen.

■ Plusieurs voix.- Très bien.

■ M. le Président.- Als nächs-
ten Diskussiounsriedner ass den
Här François Bausch agedroen.
Den Här Bausch huet d’Wuert.

■ M. François Bausch (DÉI
GRÉNG).- Här President, Dir Dam-
men a Dir Hären, ech sinn der
Meenung, datt eigentlech dës
Budgetsdebatten 2002 fir de Bud-
get vun 2003 déi interessantst
sinn, déi ech bis elo erliewen, zën-
ter ech an dësem Parlament sinn.
Firwat si se esou interessant? Mä
ganz einfach, well déi Schéiwie-
der-Debatte vun deene leschte
Joren, déi mer ëmmer hei hu mis-
sen iwwer eis ergoe loossen, eriw-
wer sinn. An deene leschte Joren
ass et oft drëms gaangen, wann
iwwert de Budget diskutéiert ginn
ass, datt eng Hellewull vun De-
putéierte konnten hei défiléieren
an alle Lobbyen, déi se vertrie-
den, hir Wënsch virdroen an derfir
gesuergt hunn, datt dann och an
deem Iwwerflossbudget, dee mer
an de vergaangene Jore kannt
hunn, och Rechnung gedroe gouf.
Dat ass definitiv eriwwer. Elo geet
et wierklech drëms, fir driwwer ze
diskutéieren, ob ee wierklech Fi-
nanz- a Budgetspolitik ka maa-
chen oder ob et nëmme méiglech
ass déi ze maachen, wann effektiv
d’Wieder schéin ass um Konjunk-
turhimmel an d’Land souwisou
quasi vum selwe gutt rullt.
De Finanzminister huet déi lescht
Woch hei gesot, datt d’Konjunktur-
prognosen, déi gedéngt hätte bei
der Opstellung vum Budgetspro-
jet, dee mer hei virleien hunn, vu
kengem an dësem Parlament con-
testéiert gi wären zu kengem Mo-
ment.

Ech muss him natierlech do wid-
derspriechen, well et ass jo effek-
tiv esou, datt et ganz schwiereg
ass Konjunkturprognosen ze con-
testéieren. Éischtens emol gëtt et
der ganz vill, an zweetens, déi
Prognosen, déi halen nach laang
net ëmmer dat, wat se versprie-
chen. Mir konnte feststellen, datt
et oft de Fall war, wann et konjunk-
turell gutt gaangen ass, d’Progno-
se komplett niewent der Plack wa-
ren, well se einfach de Wuesstum
ze niddreg ageschätzt hunn. Elo
stelle mer fest, datt d’Konjunktur
als solches schlecht dréint, d’Pro-
gnosen an där Hisiicht sech ver-
schätzen, well se ze vill en héije
Wuesstum agesat hunn. Dat ass
nun emol esou. D’Statistike sinn
awer oft ee Bléck an d’Glaskugel
an et muss ee sech schonn un en-
ger Rei vun aneren Indicateure 
riichten. Där gouf et der awer an
deene leschte Joren, déi engem
zumindest virun Ae gefouert hunn,
och wann et keng prezis Prognose
waren, datt zu Lëtzebuerg déi
Schéi Wieder-Period, déi mer
kannt hunn tëschent 1995 an
2000, wou mer Wuesstumszuele
vum PIB hate vu 6% mat engem
Rekord am Joer 2000 vun 8,9%,
net kënnt oder net misst onwei-
gerlech esou weider goen.

Ech hunn iwwregens, bei menger
Budgetsried 2001 d’lescht Joer an
och bei der Ried zum Etat de la
Nation, ee längeren Exkurs hei ge-
halen, wou ech och vill Ekonomis-
ten zitéiert hunn, fir mol eng Kéier
erëm virun Aen ze féieren, wat ei-
gentlech an den ekonomesche
Schoulbicher ugesi gëtt als e gud-
de Wuesstum, als e mëttlere 
Wuesstum, als e schlechte Wues-
stum, a wat eigentlech en extreme
Wuesstum ass, fir einfach ze ver-
sichen eis emol erëm op de Bue-
dem vun der Realitéit zréckze-
bréngen, fir op den Tatbestand
hinzeweisen, datt hei am Land ee
falsche Bléck geherrscht huet an
deene leschte Joren iwwert
d’Aschätzung wat héijen, mëttle-
ren an niddrege Wuesstum ass,
an datt mer eigentlech, well mer
dee falsche Bléck kritt haten, eis
Finanzpolitik scho bal natierlech
ëmmer op engem Wuesstum ta-
bléiert hunn, dee mindestens bei
4% vum PIB géing leien, ouni drun
ze denken, datt et duerchwegs
méiglech wär, datt dee Wuesstum,
och kënnt ënner 4% falen.

Dat krute mer elo mat enger Bru-
talitéit virun Ae gefouert, déi ver-
schidde Leit, mech awer eigent-
lech manner, iwwerrascht huet.
Dofir muss een och wëssen, wann
een dee Steierreduktiounspro-
gramm kuckt, deen 2001 an 2002
virgeholl ginn ass vun dëser Re-
gierung, datt deen eigentlech ge-
maach ginn ass net op dem
Hannergrond vun enger schlech-
ter Prognos, vu schlechte Wuess-
tumszuelen, mä ganz kloer op en-
gem Hannergrond vu Wuesstums-
erwaardungen, déi iwwer 4% léi-
chen.

Ech wäert dat nach beweisen, in-
klusiv mat Aussoen, déi de Stats-
a Finanzminister nach am Abrëll
dëst Joer hei gemaach huet beim
Etat de la Nation, fir drop hinze-
weisen, wat eigentlech d’Erwaar-
dunge ware vun der Regierung a
wéi falsch se louche bei där
Aschätzung do. De Finanzminister
huet bei senger Nacht- und
Nebelaktion am Steierberäich a
sengem Kapp verdrängt gehat,
datt och d’Luxusbuerg Lëtze-
buerg vun engem Joer op dat
anert op ee Wuesstum vum PIB
ënnert engem Prozent kéint falen,
eppes wat awer schlussendlech
ganz séier geschitt ass, nämlech
a manner wéi annerhalwem Joer.

De konjunkturellen Abroch, dee
Lëtzebuerg am Moment kennt, ass
sécherlech net d’Schold vun dë-
ser Regierung, mä d’Ursaachen
dervu si bei der schlechter inter-
nationaler Konjunkturlag ze si-

chen, mä datt et bei nëmmen an-
nerhallwem Joer Konjunkturerlah-
mung schonn zu éischten Désé-
quilibere bei de Statsfinanze
kënnt, dëse Problem ass ganz klo-
er hausgemaach.

Mir mussen dofir zréckkucken:
Wat ass geschitt am Joer 2000, vi-
run allem am Summer vum Joer
2000, um Hannergrond vun deem
Rekordjoer, dat sech do ofgezee-
chent huet? Wéi gesot 8,9% Wu-
esstum vum PIB, ronn 40 Milliar-
den aler Lëtzebuerger Frang,
grouss Plus-valueën hu sech ofge-
zeechent, den Drock an der Ge-
sellschaft bei alle Lobbyen ass
ëmmer méi staark ginn, alles a
jiddferee wollt um Wuelstands-
kuch bedeelegt ginn a gläichzäi-
teg hunn och nach eis Nopesch-
länner Steierreduktiounspro-
grammer ugekënnegt.

Den Drock donc op de Finanz-
minister, Finanzminister, deen
nach beim Etat de la Nation vun
2000 deklaréiert hat, d’Steierre-
duktioune géingen net virgezu
ginn, ass ëmmer méi grouss ginn.
Och esouguer op der politescher
Bühn ass den Drock ëmmer méi
staark ginn, well och souguer eng
ganz Rei Oppositiounsparteie ge-
mengt hunn, si missten elo Drock
maachen op de Finanzminister, fir
datt an deem positive Konjunktur-
rausch, an deem mer eis do be-
fonnt hunn, d’Steierreduktioune
misste méi schnell virgeholl ginn
an dat an enger Envergure, déi
mir allefalls deemools als falsch a
komplett iwwerdriwwe ëmfonnt ha-
ten. An déi, déi versicht hunn drop
hinzeweisen, datt dëse Rausch
ganz rapid mat engem zolitten
décke Kapp kéint en Enn fannen,
si belächelt ginn.

Dobäi hu sech schonn am Mee
2000 éischt Unzeeche vun engem
Réckgang vun der Konjunktur be-
mierkbar gemaach, mä dës sinn
am drogéierten Zoustand, an 
deem sech d’Regierung befonnt
huet, net ganz eescht geholl ginn.
Den Här Krecké huet de Mëtteg
hei zitéiert, datt d’Boursen Enn
dës Joers, vum September vum
Joer 2000 un, massiv agebrach
sinn. Dat ass richteg, mä éischt
Unzeechen hate mer schonn am
Mee, et ass ee ganz abrupten 
Abroch komm vum Abrëll op de
Mee 2000, dee sech zwar deel-
weis iwwert de Summer erëm e
bësschen opgefaang krut, mä et
huet een do scho kënne bei enger
ganzer Rei Analysten noliesen,
datt se der Meenung waren, datt
dat eigentlech éischt Unzeeche
wäre vun enger méi déiwer Kris op
de Boursen. 

An duerfir war et esou, och wann
zu deem Zäitpunkt et natierlech
onméiglech war, fir d’Konjunktur-
lag virauszegesi fir Lëtzebuerg,
dass een zumindest hätt missen
oppassen, dass mir eis ganz rapid
kënnten an esou enger Situatioun
zréckfannen, wou de Wuesstum
wäit manner ënnert deem läit, vun
deem awer dee Moment, am Sum-
merlach 2000, jiddfereen aus-
gaangen ass. Am Summer 2000,
ënnert dem Drock vun de Lobby-
en a leider souguer, wéi gesot, vu
groussen Deeler vun der polite-
scher Oppositioun, ass en histore-
sche Steierreduktiounsprogramm
décidéiert ginn.

D’Haaptelementer waren, dass
bei de physesche Persounen den
Agankssteiersaz erofgesat ginn
ass, d’Progressioun am Tarif gouf
duerch eng Reform vun de Steier-
sätz ofgeschwächt, de Spëtzestei-
ersaz ass massiv gesenkt ginn, an
zwou Etappen zwar, an d’Of-
schreiwungsméiglechkeete sinn
an hirem Volumen net verklengert
ginn, wéi d’Regierung dat iwwre-
gens Ufanks vun der Legislaturpe-
riod ugekënnegt hat, mä si si sou-
guer nach vergréissert ginn. Well
dat, wat mir zwar ofgeschaaft hu
mat der Loi Rau, ass ersat ginn
duerch dat, wat haut besteet, wou
ee kann d’Zousazpensiounen of-
sécheren. Dat ass am Volume méi
substanziell wéi dat, wat d’Loi Rau
virdru war.

Fir d’Betriber waren d’Haaptele-
menter, dass d’Kierperschaftsstei-
er massiv gesenkt ginn ass, d’Ge-
werbesteier erofgesat ginn ass an
d’Taxe d’abonnement erofgesat
ginn ass. Dat sinn déi Elementer -
et si sécherlech nach eng Rei
anerer, déi bei de Betriber gespillt
hunn -, déi am meeschten an 
d’Gewiicht fale bei de Recettë
vum Stat.

Déi zweet zolidd Steierreduk-
tiounsetappen 2001 an 2002 sinn
net aus Grënn vu konjunkturellem
Réckgang gemaach ginn, mä well
d’Regierung am Contraire dovun
ausgaangen ass, dass déi excep-
tionell Lëtzebuerger Situatioun
géing weidergoen. An am CSV-
Profil vum 26. November 2001 ass
dat och ganz kloer nozeliesen. Do
gëtt sech gemengt domadder, an
ech zitéieren: „40 Milliarden Fran-
ken; 2002 wird das Jahr der
Steuererleichterungen für die Be-
triebe. Jedoch auch für Privatper-
sonen und Kleinbetriebe, die dem
Regime der „personnes physi-
ques“ unterliegen. Unter Berück-
sichtigung der steuerlichen Entla-
stungen, die bereits zum 1. Janu-
ar 2001 in Kraft getreten sind, wird
es zu einer Nettoentlastung in der
Höhe von 27 Milliarden Franken
kommen. Premier- und Finanzmi-
nister Jean-Claude Juncker
sprach zu Recht von notwendigen
Korrekturen, die angesichts der
guten Finanzlage absolut zulässig
sind.

Ech kéint där Zitater hei nach eng
ganz Rei méi bréngen, déi déi Zäit
am CSV-Profil stoungen, wou ganz
däitlech draus ervirgeet, dass dës
Steierreduktioun gemaach ginn
ass, well Drock bestanen huet vu
baussen, vun allméigleche Lobby-
en, a gemengt ginn ass, de Stat
hätt ze vill Suen an de Keesen an
et misst een elo méiglechst grous-
szügeg dës Sue relativ séier ver-
deelen.

Et hätt een natierlech eiser Mee-
nung no 2001 an 2002 eng Steier-
reform misste maachen, mä éisch-
tens si mir der Meenung, dass déi
Steiererliichterungen do  zevill
substanziell waren, an zweetens
menge mir virun allem, dass se
hätte misse verbonne gi mat en-
ger ganzer Rei Mesuren, déi min-
destens och e Lenkungscharakter
gehat hätten; ech kommen herno
nach dorop zréck. E weidert
Haaptargument vun deemools,
woufir mir missten déi Steierreduk-
tioun do virhuelen, war jo och, datt
eis direkt Konkurrente géinge mat
de Steieren erofgoen a Steierre-
duktiounsprogrammer ugekën-
negt hätten. Wann een dann awer
de Steierniveau vun den direkten
Nopeschlänner Däitschland,
Belsch a Frankräich kuckt, da
stellt ee fest, wéi wäit dass d’Re-
gierung eigentlech ënnert dat
gaangen ass, wat aus deem Argu-
ment eraus noutwendeg gewies-
cht wär.

D’Gesamtsteierbelaaschtung fir
Betriber läit an der Bundesrepu-
blik Däitschland haut bei 35%, a
Frankräich läit se bei 36,43%, an
der Belsch bei 40,17% an zu Lët-
zebuerg, wann een d’Solidaritéits-
steier dobäirechent - ech hunn dat
bei deenen aneren Zuelen och ge-
maach, déi ech vun deenen anere
Länner geholl hunn, dofir hunn
ech se dobäi gesat - läit se bei
30,38%.

(Interruption)

Ech schwätzen hei nëmme vun
den direkte Konkurrenten, Här Wi-
seler. Dir wësst ganz genau, dass
wa mir vun där dote Steier,
nämlech der Kierperschaftssteier,
schwätzen, da sinn et un al-
leréischter Stell déi direkt Nope-
schlänner, déi eis interesséieren.
Selbstverständlech gëtt et Irland,
wat nach méi déif läit mat sengem
Taux wéi Lëtzebuerg, mä dat ass
awer iwwregens dat eenzegt Land
an Europa, wat Dir nach kënnt si-
che goen. De Finanzminister huet
deemools iwwregens net déi dote
Steierreduktiounen als noutwen-
deg gesi par rapport zu Irland, mä
virun allem par rapport zu eisen

direkten Noperen. Dat kënnt Dir
noliesen a senge Riede vun dee-
mools.

Ech stellen also fest, dass mir bei
de Betriber effektiv wäit ënnert dat
gaange sinn, wat eis Nopeschlän-
ner gemaach hunn. Bei de physe-
sche Persounen ass et nach vill
méi krass. An do muss ech soen,
do spillt den Effekt vun der direk-
ter Konkurrenz eigentlech jo nach
vill manner. Deemools ass iwwre-
gens och gesot gi vum Finanzmi-
nister, dass bei de physesche Per-
soune virun allem de Spëtzesteier-
saz esou massiv misst erofgesat
ginn, mam Argument, dass wa mir
gäre Kaderen op Lëtzebuerg hät-
ten, fir hei ze schaffen, da misst
een dat maachen, well soss kéi-
men déi net heihinner schaffen. Et
muss ee sech awer Froe stellen,
wann dat deen eenzegen Objektiv
war, deen deemools suivéiert ginn
ass, ob dat Grond genuch war, fir
esou eng massiv Reduktioun ze
maache wéi dës Regierung se hei
gemaach huet, bei alle Risiken,
déi mir elo haut kennen, déi dat
mat sech bréngt, wann ee jo nëm-
me vergläicht, wat et bedeit - do
hu mir jo mindestens e Chiffer vir-
leien - fir 2003.

An der Bundesrepublik Däitsch-
land gëtt et 2003 e Spëtzesteier-
saz vun 49,6%, 2005 geet Däit-
schland op 42% erof. An der
Belsch si se 2002 bei 55%, 2003
bei 52,5% an 2004 gi se op 50%
erof. Zu Lëtzebuerg brénge mir et
fäerdeg, 2002 schonn op 38% ze
sinn. Ech hu Frankräich hei net
opgezielt, well Frankräich nach
méi héich läit wéi d’Belsch an
Däitschland. Mir gesinn also hei,
dass et och bei där doter, enger
vun deene wichtegsten Haaptein-
nahme vum Stat, virun allem
drëms gaangen ass, fir verschid-
de Kategorien dovunner profitéie-
ren ze loossen, mä se och am
Kontext vun der direkter Konkur-
renz, ze vill ënnert dat gaange si,
wat eigentlech noutwendeg war.

An da muss ee jo soen: An der
Ekonomie spillt bekanntlech och
vill Psychologie mat. Dee richtege
psychologesche Moment, fir iw-
wert d’Steierpolitik dem Konsum
oder der Konjunktur ze hëllefen,
ass dofir, wann éischt däischter
Wolleken opdauchen, an net
laang virdrun, wann nach Iw-
werfloss besteet. Ech sinn nach
ëmmer der Meenung: Wann Iw-
werfloss besteet, da soll een de
Steierdrock net exzessiv héich ha-
len, mä et soll een en awer op en-
gem Niveau halen, dass d’Leit, wa
se souwisou nach genuch an der
Täsch hunn, net menge si missten
dann nach iwwert de Steierwee
muttwëlles méi dobäi kréien.

Wann een dat nämlech net mécht,
da behält een deen néidege Spill-
raum, fir, wann déi éischt däisch-
ter Wolleken opdauchen, da Re-
duktioune virzehuelen. Mä wann
een natierlech wéi dës Regierung
scho säi finanziellt Polver am Ka-
der vun dem Wuelstandsrausch
verschoss huet, dann ass kee
Spillraum méi, fir zum richtegen
Zäitpunkt therapeutesch op d’In-
vestoren an op de Konsum anze-
wierken. Dat wäerte mir an dee-
nen nächste Joren nach vill méi
däitlech ze spiere kréien, well mir
diskutéiere jo elo nach hei iwwert
de camoufléierte Budget vun
2003, iwwer eng Situatioun also,
déi eigentlech nach immens roseg
ausgesäit. Ech woen net drun ze
denken, vu wat mir wäerte musse
schwätze beim Budget 2004 a vi-
run allem bei deem vun 2005.

Wéi onwierksam eigentlech dës
iwwert d’Mooss getätegt Steierre-
duktioune fir d’Konjunkturbeaflos-
sung ware geet méi wéi däitlech
aus der Stellungnahm vum Stats-
a Finanzminister zur Lag zur Na-
tioun vun dësem Joer ervir. Hie
seet jo ëmmer, et wär eng Tugend
vun him, dass hien e gutt Ge-
diechtnis hätt, an dofir och vill géif
noliesen, well hien dann aus sen-
gem Gediechtnis géif Saache rap-
peléiert kréien, wat aner Leit virun
engem Joer oder viru Méint gesot
hunn.

Abbee, mäi Laangzäitgediechtnis
huet mir och leschten Donnesch-
deg eng Rei Saache rappeléiert,
déi hien nach am Mee vun dësem
Joer gesot huet an du sinn ech déi
nosiche gaangen, an ech hunn In-
teressantes fonnt. Op Säite 23 vun
der Erklärung zur Lag vun der Na-
tioun, vun dësem Joer gutt versta-
nen - dat war zu engem Moment,
wou d’Regierung nach fir 2001
vun engem Wuesstum vum PIB
vun 3 bis 4% a fir 2002 vun 2,9%
ausgaangen ass - huet de Finanz-
minister gemengt hei missen ze
soen, dass ouni d’Virzéie vun en-
gem zolitten Deel vun der Steier-
reform op d’Joer 2001 eise Wirt-
schaftswuesstum am Joer 2002
däitlech ënner 3% bliwwe wär.

Hien huet weider gesot: „Et ass
och evident, dass eis prognos-
tizéiert Wirtschaftsleeschtung fir
d’Joer 2002 däitlech méi niddereg
wär, wa mir net dëst Joer substan-
ziell Steiererliichterunge fir d’Betri-
ber a fir d’Privatpersounen déci-
déiert hätten. Dat heescht also, hi-
en huet am Mee vun dësem Joer
gesot, dank senger wäitsiichteger
Steierpolitik hätte mir et fäerdeg
bruecht, an déi hätt gutt gegraff,
dass de Wuesstum net ënner 3%
géing falen. Sechs Méint méi spéit
si mir konfrontéiert mat enger ane-
rer Realitéit. De Wuesstum, an dat
hunn déi definitiv Chifferen elo be-
luecht, vun 2001 läit net méi të-
schent 3 a 4%, mä nach bei 1%. A
fir 2002 ass en net méi bei 2,9%,
mä tëschent 0,1 an 0,5%.

Elo muss ee sech natierlech froen,
wou dann do d’Wierksamkeet ass
vun deenen ominöse Steierpro-
grammer, déi 2000 décidéiert gi
sinn. Ass et da wierklech esou wéi
am CSV-Profil nach mat zimle-
chem Houfert de 26. November
2001 geschriwwe ginn ass, dass
déi 40 Milliarden al Lëtzebuerger
Frangen, déi do grousszügeg ver-
deelt gi sinn, en immensen Effekt
haten, zum Beispill op de Wuess-
tum, wéi dat an deem betreffen-
den Artikel steet.

Ech muss Iech soen: Wa mir 40
Milliarden al Lëtzebuerger Frang
bei de Leit a bei de Betriber ge-
looss hunn, fir zum Resultat ze
kommen, dass mir bannent anner-
halwem Joer e Wuesstum zu Lët-
zebuerg hunn, dee vun 8,9% op
0,1% fält, dann ass dat e ganz
moert Resultat bei där Zomm, déi
do agesat ginn ass.

Mä ech mengen, et ass jo och net
esou einfach, well wann een d’No-
peschlänner mat eis vergläicht,
ware mir jo nach virun zwee Joer
Spëtzereider beim Wuesstum vum
PIB, a mir sinn an annerhalwem
Joer op d’lescht Plaz erofge-
rutscht. Ech hu virdrun zitéiert wéi
de Steierniveau an den Nope-
schlänner ass. Déi si manner of-
gerutscht beim Wuesstum vum
PIB, trotz eisen enorme Steierre-
duktiounen. Dat huet nun eemol
domadder ze dinn, dass et net
esou einfach ass déi Equatioun ze
maachen, dass, wat een d’Steiere
méi erofsetzt, wat de Wirtschafts-
wuesstum méi wiisst a wat d’Kon-
junktur méi ugekuerbelt gëtt an de
Konsum méi klëmmt. Wann déi
Equatioun esou einfach wär, da
wären och schonn anerer op d’Id-
di komm a virun allem stellt ee
fest, an ech kommen herno nach
dorop zréck, dass all déi Länner,
wou déi dote Logik zu Enn ge-
fouert ginn ass, déi Länner sinn,
déi net nëmme sozial virun enger
eenzeger Katastroph stinn, mä do-
riwwer eraus alles aneschtes wéi
gutt do stinn. 

De Finanzminister huet eis
d’lescht Woch hei gesot, dass hi-
en erstaunt ass iwwert de Pheno-
meen, dass déi ënnert de gudde
wirtschaftleche Virzeeche ge-
maachte Begléckung vun de phy-
sesche Persounen net zum Op-
rechterhale vun deem héije Kon-
sum bäigedroen huet, wéi d’Re-
gierung sech dat ausgerechent
hat, wéi se déi Décisioune geholl
huet, fir d’Steiere bei de physe-
sche Persounen ze reduzéieren.

Et erstaunt een natierlech manner,
wann ee kuckt wat fir eng Bevöl-
kerungsgruppe vun deene Steier-
reduktiounen am meeschte pro-
fitéiert hunn. Dat ware jo bekannt-
lech net déi Bevölkerungsgrup-
pen, déi par la force des choses
all Frang, dee se méi oder weider
an der Täsch hunn, d’office an de
Konsum géife stiechen. Grad déi
Bevölkerungsgruppe si jo eidel
ausgaangen oder goufe mat en-
gem Almosen ofgespeist. Ech er-
spueren Iech dat Rechnungs-
gekünstels, och deemools am
CSV-Profil - ech hu se awer all hei,
wann ee wëllt, liesen ech et gär vir
-, fir de Verglach ze maachen të-
schent deenen Almosen, déi ver-
deelt gi si bei deenen heite Kate-
gorië vu Leit an anere Leit.

Par contre sinn déi Bevölkerungs-
gruppe mat engem héije Revenu
zolidd bedéngt ginn. An elo muss
ech natierlech d’Fro stellen, wat
dat soll, wann een deene Per-
sounen, déi ënnert de Spëtzestei-
ersaz falen, esou substanziell Erli-
ichterunge gëtt, wéi dës Regie-
rung dat gemaach huet, ob dat
onbedengt zu méi héijem Konsum
bei deene Leit féiert. Ech behaap-
ten: neen, well déi Kategorië vu
Leit gi mat Sécherheet net méi al-
les an de Konsum. Déi kafe sech
net e véierten oder fënneften Auto
oder en drëtten oder véierte Vi-
deorecorder, oder ech weess net
wat nach alles, mä déi placéieren
hiert Geld zu ganz lukrative Kon-
ditiounen op deene Plazen, déi an
deem Moment lukrativ sinn. An
dofir ass et och kloer, dass déi
Gelder, déi mer bei deene Leit ge-
looss hunn, net an de Konsum
gaange sinn, mä op ganz aner
Plazen, wéi d’Regierung sech dat
ausgerechent hat.

Dofir huet de Steierreduktiouns-
programm 2001 an 2002 och d’Zil
total oder zumindest deelweis ver-
feelt, fir de Konsum héich ze ha-
len. A wann een den Detail vun de
Chiffere kuckt, a wat fir enge
Beräicher de Konsum nach eene-
germoosse geklommen ass,
haaptsächlech 2002 an och elo
2003 domat gerechent gëtt, da
kann een dat ganz däitlech fest-
stellen, d’autant plus wou dat sech
och nach deelweis ëm Secteuren
handelt, déi bei der Berechnung
vum PIB iwwerhaapt keng Roll
spillen. 

Wann ech den Horesca-Secteur,
also d’Hôtellerie an d’Restaura-
tiounsbranche huelen, och wa
muer d’Lëtzebuerger amplaz
véiermol d’Woch, 15mol d’Woch
an de Restaurant ginn, dann huet
dat ganz wéineg Afloss op d’Stei-
gerungsrat vum PIB an op d’Ein-
nahmesäit vum Lëtzebuerger Stat. 

Mä nach méi wäit ass d’Verfee-
lung vun der Politik vun dëser Re-
gierung, wann een dat vergläicht
mat där schwiereger Situatioun
wou mer elo dra sinn, well mir kën-
ne jo feststellen, dass d’Lounof-
schlëss 2002 bedeitend méi
schlecht gi si wéi déi Jore virdrun,
wat natierlech d’logesch Konse-
quenz ass vun deem wirtschaftle-
chen Abroch, a wann ech soen:
D’Lounofschlëss gi méi schlecht,
da muss ee sech froen. Wien trefft
dat? Majo déiselwecht Leit, déi
2000 an 2001 souwisou näischt
kritt hunn, well et sinn déi Leit mat
deenen niddrege Revenuen, déi a
konjunkturell méi schwieregen
Zäiten am meeschten ënner Drock
geroden, wat natierlech dann do-
zou féiert, datt den Drock op de
Stat, fir iwwer en anere Wee zu-
mindest da Kompensatiounen ze
kréien, Stéchwuert Mindestloun,
nach vill méi héich gëtt. Et ass och
dofir esou, datt deen Drock, deen
do entsteet, duebel Konsequenze
wäert hunn op Kleng- a Mëttelbe-
triber an deenen nächste Joren. Et
ass esou, datt déi Mindestlouner-
héijung, déi mer wäerten déci-
déieren am Dezember, déi den
éischte Januar d’nächst Joer a

Kraaft wäert trieden, scho längst
net méi duergeet, fir de Konsum-
verfall, dee scho laang agesat
huet, bei deene Leit mat klengem
Revenu ze kompenséieren. 

Ech weess net, wéi Der Iech et vir-
stellt, wéi déi Leit sollen an näch-
ster Zäit, wann déi dote Saache
sech all konkretiséieren, nach iw-
wert d’Ronne kommen. 

Déi iwwert d’Mooss eraus duerch-
gezunne Steierreduktioune be-
rouen einfach op där banaler Iddi,
datt all Steierausfall duerch méi
héije Wuesstum géif kompenséiert
oder esouguer nach gesteigert
ginn. Sécherlech kann een iwwer
Steierpolitik d’Rahmebedéngunge
vun der Ekonomie beaflossen, mä
awéifern datt virun allem massiv,
ouni Selektivitéitscritèrën duerch-
gezunne Steierreduktiounen an al-
le Fäll e positiven Effekt op d’Eko-
nomie hunn, ass méi wéi kontesta-
bel. An ech däerf och drun erën-
neren, datt virun zwee Joer, ënnert
dem Androck vun dem Wirt-
schaftswonner zu Lëtzebuerg, all
Kritik un deene massive Steierre-
duktioune belächelt ginn ass a ge-
mengt ginn ass, datt trotz deem
enorme Verzicht op der Steiersäit,
d’Recetten awer massiv géife
klammen. 

Oder wéi soss wier et ze erklären,
datt bei den Eckwäerter vum Bud-
get vum August vun dësem Joer
nach eng Steigerung vun de Re-
cettë bei der Kierperschaftssteier
vun 18% par rapport zu 2002 er-
waart ginn ass. Obschonn am Au-
gust vun dësem Joer d’Konjunktu-
rerlahme scho méi wéi däitlech
war, wollten de Finanz- an de Bud-
getsminister net un d’Realitéit
gleewen. 

Ech muss och soen, wann ech
mech drun erënnere wat mer dis-
kutéiert hunn am Kader vum Erof-
setze vun der Gewerbesteier virun
annerhalwem Joer, da beleet dat
ganz däitlech vu wat fir enger Pro-
gnos oder engem Szenario dës
Regierung ausgaangen ass. Wat
kruten d’Gemenge versprach vi-
run annerhalwem Joer, wéi mat
hinnen négociéiert ginn ass am
Ufank, fir d’Gewerbesteier ganz
ofzeschafen an duerno fir d’Ge-
werbesteier erofzesetzen? Si hu
gesot kritt: Dir reegt Iech zu
Onnëtz op, well Dir wäert gesinn,
trotzdeem datt d’Gewerbesteier
erofgesat gëtt, wäerten ënnert
dem Stréch Är Recettë massiv
weider klammen. Dat war jo och
an der Vergaangenheet esou. A
wat war d’Vergaangenheet? Dat
waren eben déi fett Joren tëschent
1995 an 2000, wou mer en iwwer-
moossege Wuesstum haten, an
eleng all déi Aussoen, déi dee-
mools do gemaach gi sinn, be-
leeën, datt dës Regierung de feste
blanne Glawen hat, datt et och déi
nächst Joren zu Lëtzebuerg géing
weider goe mat dem Wuesstum vu
mindestens 4%, obschonn d’ge-
samt international Konjunktur
schonn zolidd gewackelt huet. 

Ech wëll net méi am Detail op 
d’Gewerbesteier an op d’Konse-
quenzen dovun agoen. Dat wäert
mäi Kolleeg, de Camille Gira,
muer maachen.

An dann ass och d’Ausso vum Fi-
nanzminister ganz interessant,
wann hien elo seet, den Abroch
vun de Recettë fir de Stat wier
zréckzeféieren op de Konjunktu-
rabroch, op déi schlecht interna-
tional Konjunktur. Dat ass scho
richteg, mä et muss ee soen,
wann et 1999 an 2000 richteg war,
wéi et geboomt huet - a mir hunn
ëmmer drop higewisen als Oppo-
sitioun, datt dat net onbedéngt de
grousse Mérite wär vun dëser Re-
gierung, dann ass verwise ginn op
de Fait, datt déi Konjunkturlag, déi
mer do hätten, nëmmen e positi-
ven Nidderschlag géing fanne fir
d’Recettë vum Stat, well effikass
an duerchduechte politesch Rah-
mebedéngunge vun der CSV zu
Lëtzebuerg zënter Jore géinge
gemaach ginn -, mä dann zielt dat
och, wann de Konjunkturhimmel
schlecht oder miserabel ausge-
säit. Och dann ass sécherlech

d’Schold vum Abrieche vun der
Konjunktur net bei dëser Regie-
rung ze sichen, mä wa schonn no
annerhalwem Joer Abroch vun der
Konjunktur en Déséquiliber am
Budget entsteet wéi deen, dee
mer elo hei virfannen, da muss ee
soen, da waren d’Rahmebedén-
gunge vun der Politik, déi déi Jore
virdru gemaach gi sinn, net ganz
duerchduecht, well soss däerft
dat net virkommen. 

An et ass ganz däitlech: Am Joer
2000 huet zu Lëtzebuerg den
Danz ëm dat goldent Kallef statt-
fonnt a wéi de Finanzmoses vun
der CSV duerch d’Gejäitz vun den
Danzenden alarméiert ginn ass a
vu sengem Bierg erofgeklommen
ass, dunn ass e schwaach ginn an
amplaz dem Vollek déi minimal
Uerdnungsregelen duerzeleeën,
huet e matgedanzt an dowéinst hu
mer haut déi Situatioun, déi mer
hunn. 

Et ass effektiv net esou, datt dës
Regierung de Konjunkturabroch
verschëlt huet, mä de Fait, datt de
Budget esou séier an den Désé-
quiliber komm ass, dat ass ganz
kloer d’Schold vun dëser Regie-
rung, an den Hannergrond dovun-
ner si Steierreduktiounsprogram-
mer, déi wäit iwwert d’Zil erausge-
schoss hunn. 

Duebel rächt sech natierlech och
elo, datt mer virun zwee Joer keng
ekologesch Elementer an eise
Steiersystem agefouert hunn. Et
ass vill wäertvoll Zäit verluer gaan-
gen, well mer dat net gemaach
hunn, an déi wichteg ekologesch
Steierreform, déi menger Mee-
nung no eleng noutwendeg ass fir
déi ekologesch Rekonversioun
vun eiser Ekonomie, als wichtege
Reformprojet weider ze bréngen,
wäert sécherlech net méi einfach
gi bei enger schlechter Konjunkt-
urlag. An ech hunn ëmmer gesot
op dëser Tribün, déi Jore wou mer
vill Plus-valuen an héich Recetten
haten: Kommt mir setzen elo u mat
där Reform, well et ass elo de Mo-
ment fir dat ze maachen. Wa mer
et elo usetzen, da brénge mer et
fäerdeg op eng Aart a Weis, datt
et zumindest, wann déi éischt
Phas uleeft, kengem wéi deet. 

Mä ech mengen, et ass jo och net
esou einfach, well wann een d’No-
peschlänner mat eis vergläicht,
ware mir jo nach virun zwee Joer
Spëtzereider beim Wuesstum vum
PIB, a mir sinn an annerhalwem
Joer op d’lescht Plaz erofge-
rutscht. Ech hu virdrun zitéiert wéi
de Steierniveau an den Nope-
schlänner ass. Déi si manner of-
gerutscht beim Wuesstum vum
PIB, trotz eisen enorme Steierre-
duktiounen. Dat huet nun eemol
domadder ze dinn, dass et net
esou einfach ass déi Equatioun ze
maachen, dass, wat een d’Steiere
méi erofsetzt, wat de Wirtschafts-
wuesstum méi wiisst a wat d’Kon-
junktur méi ugekuerbelt gëtt an de
Konsum méi klëmmt. Wann déi
Equatioun esou einfach wär, da
wären och schonn anerer op d’Id-
di komm a virun allem stellt ee
fest, an ech kommen herno nach
dorop zréck, dass all déi Länner,
wou déi dote Logik zu Enn ge-
fouert ginn ass, déi Länner sinn,
déi net nëmme sozial virun enger
eenzeger Katastroph stinn, mä do-
riwwer eraus alles aneschtes wéi
gutt do stinn. 

De Finanzminister huet eis
d’lescht Woch hei gesot, dass hi-
en erstaunt ass iwwert de Pheno-
meen, dass déi ënnert de gudde
wirtschaftleche Virzeeche ge-
maachte Begléckung vun de phy-
sesche Persounen net zum Op-
rechterhale vun deem héije Kon-
sum bäigedroen huet, wéi d’Re-
gierung sech dat ausgerechent
hat, wéi se déi Décisioune geholl
huet, fir d’Steiere bei de physe-
sche Persounen ze reduzéieren.

Et erstaunt een natierlech manner,
wann ee kuckt wat fir eng Bevöl-
kerungsgruppe vun deene Steier-
reduktiounen am meeschte pro-
fitéiert hunn. Dat ware jo bekannt-
lech net déi Bevölkerungsgrup-
pen, déi par la force des choses

all Frang, dee se méi oder weider
an der Täsch hunn, d’office an de
Konsum géife stiechen. Grad déi
Bevölkerungsgruppe si jo eidel
ausgaangen oder goufe mat en-
gem Almosen ofgespeist. Ech er-
spueren Iech dat Rechnungs-
gekünstels, och deemools am
CSV-Profil - ech hu se awer all hei,
wann ee wëllt, liesen ech et gär vir
-, fir de Verglach ze maachen të-
schent deenen Almosen, déi ver-
deelt gi si bei deenen heite Kate-
gorië vu Leit an anere Leit.

Par contre sinn déi Bevölkerungs-
gruppe mat engem héije Revenu
zolidd bedéngt ginn. An elo muss
ech natierlech d’Fro stellen, wat
dat soll, wann een deene Per-
sounen, déi ënnert de Spëtzestei-
ersaz falen, esou substanziell Erli-
ichterunge gëtt, wéi dës Regie-
rung dat gemaach huet, ob dat
onbedengt zu méi héijem Konsum
bei deene Leit féiert. Ech behaap-
ten: neen, well déi Kategorië vu
Leit gi mat Sécherheet net méi al-
les an de Konsum. Déi kafe sech
net e véierten oder fënneften Auto
oder en drëtten oder véierte Vi-
deorecorder, oder ech weess net
wat nach alles, mä déi placéieren
hiert Geld zu ganz lukrative Kon-
ditiounen op deene Plazen, déi an
deem Moment lukrativ sinn. An
dofir ass et och kloer, dass déi
Gelder, déi mer bei deene Leit ge-
looss hunn, net an de Konsum
gaange sinn, mä op ganz aner
Plazen, wéi d’Regierung sech dat
ausgerechent hat.

Dofir huet de Steierreduktiouns-
programm 2001 an 2002 och d’Zil
total oder zumindest deelweis ver-
feelt, fir de Konsum héich ze ha-
len. A wann een den Detail vun de
Chiffere kuckt, a wat fir enge
Beräicher de Konsum nach eene-
germoosse geklommen ass,
haaptsächlech 2002 an och elo
2003 domat gerechent gëtt, da
kann een dat ganz däitlech fest-
stellen, d’autant plus wou dat sech
och nach deelweis ëm Secteuren
handelt, déi bei der Berechnung
vum PIB iwwerhaapt keng Roll
spillen. 

Wann ech den Horesca-Secteur,
also d’Hôtellerie an d’Restaura-
tiounsbranche huelen, och wa
muer d’Lëtzebuerger amplaz
véiermol d’Woch, 15mol d’Woch
an de Restaurant ginn, dann huet
dat ganz wéineg Afloss op d’Stei-
gerungsrat vum PIB an op d’Ein-
nahmesäit vum Lëtzebuerger Stat. 

Mä nach méi wäit ass d’Verfee-
lung vun der Politik vun dëser Re-
gierung, wann een dat vergläicht
mat där schwiereger Situatioun
wou mer elo dra sinn, well mir kën-
ne jo feststellen, dass d’Lounof-
schlëss 2002 bedeitend méi
schlecht gi si wéi déi Jore virdrun,
wat natierlech d’logesch Konse-
quenz ass vun deem wirtschaftle-
chen Abroch, a wann ech soen:
D’Lounofschlëss gi méi schlecht,
da muss ee sech froen. Wien trefft
dat? Majo déiselwecht Leit, déi
2000 an 2001 souwisou näischt
kritt hunn, well et sinn déi Leit mat
deenen niddrege Revenuen, déi a
konjunkturell méi schwieregen
Zäiten am meeschten ënner Drock
geroden, wat natierlech dann do-
zou féiert, datt den Drock op de
Stat, fir iwwer en anere Wee zu-
mindest da Kompensatiounen ze
kréien, Stéchwuert Mindestloun,
nach vill méi héich gëtt. Et ass och
dofir esou, datt deen Drock, deen
do entsteet, duebel Konsequenze
wäert hunn op Kleng- a Mëttelbe-
triber an deenen nächste Joren. Et
ass esou, datt déi Mindestlouner-
héijung, déi mer wäerten déci-
déieren am Dezember, déi den
éischte Januar d’nächst Joer a
Kraaft wäert trieden, scho längst
net méi duergeet, fir de Konsum-
verfall, dee scho laang agesat
huet, bei deene Leit mat klengem
Revenu ze kompenséieren. 

Ech weess net, wéi Der Iech et vir-
stellt, wéi déi Leit sollen an nächs-
ter Zäit, wann déi dote Saache
sech all konkretiséieren, nach iw-
wert d’Ronne kommen. 

Déi iwwert d’Mooss eraus duerch-
gezunne Steierreduktioune be-
rouen einfach op där banaler Iddi,
datt all Steierausfall duerch méi
héije Wuesstum géif kompenséiert
oder esouguer nach gesteigert
ginn. Sécherlech kann een iwwer
Steierpolitik d’Rahmebedéngunge
vun der Ekonomie beaflossen, mä
awéifern datt virun allem massiv,
ouni Selektivitéitscritèrën duerch-
gezunne Steierreduktiounen an al-
le Fäll e positiven Effekt op d’Eko-
nomie hunn, ass méi wéi kontesta-
bel. An ech däerf och drun erën-
neren, datt virun zwee Joer, ënnert
dem Androck vun dem Wirt-
schaftswonner zu Lëtzebuerg, all
Kritik un deene massive Steierre-
duktioune belächelt ginn ass a ge-
mengt ginn ass, datt trotz deem
enorme Verzicht op der Steiersäit,
d’Recetten awer massiv géife
klammen. 
Oder wéi soss wier et ze erklären,
datt bei den Eckwäerter vum Bud-
get vum August vun dësem Joer
nach eng Steigerung vun de Re-
cettë bei der Kierperschaftssteier
vun 18% par rapport zu 2002 er-
waart ginn ass. Obschonn am Au-
gust vun dësem Joer d’Konjunktu-
rerlahme scho méi wéi däitlech
war, wollten de Finanz- an de Bud-
getsminister net un d’Realitéit
gleewen. 
Ech muss och soen, wann ech
mech drun erënnere wat mer dis-
kutéiert hunn am Kader vum Erof-
setze vun der Gewerbesteier virun
annerhalwem Joer, da beleet dat
ganz däitlech vu wat fir enger Pro-
gnos oder engem Szenario dës
Regierung ausgaangen ass. Wat
kruten d’Gemenge versprach vi-
run annerhalwem Joer, wéi mat
hinnen négociéiert ginn ass am
Ufank, fir d’Gewerbesteier ganz
ofzeschafen an duerno fir d’Ge-
werbesteier erofzesetzen? Si hu
gesot kritt: Dir reegt Iech zu
Onnëtz op, well Dir wäert gesinn,
trotzdeem datt d’Gewerbesteier
erofgesat gëtt, wäerten ënnert
dem Stréch Är Recettë massiv
weider klammen. Dat war jo och
an der Vergaangenheet esou. A
wat war d’Vergaangenheet? Dat
waren eben déi fett Joren tëschent
1995 an 2000, wou mer en iwwer-
moossege Wuesstum haten, an
eleng all déi Aussoen, déi dee-
mools do gemaach gi sinn, be-
leeën, datt dës Regierung de feste
blanne Glawen hat, datt et och déi
nächst Joren zu Lëtzebuerg géing
weider goe mat dem Wuesstum vu
mindestens 4%, obschonn d’ge-
samt international Konjunktur
schonn zolidd gewackelt huet. 
Ech wëll net méi am Detail op 
d’Gewerbesteier an op d’Konse-
quenzen dovun agoen. Dat wäert
mäi Kolleeg, de Camille Gira,
muer maachen.
An dann ass och d’Ausso vum Fi-
nanzminister ganz interessant,
wann hien elo seet, den Abroch
vun de Recettë fir de Stat wier
zréckzeféieren op de Konjunktu-
rabroch, op déi schlecht interna-
tional Konjunktur. Dat ass scho
richteg, mä et muss ee soen,
wann et 1999 an 2000 richteg war,
wéi et geboomt huet - a mir hunn
ëmmer drop higewisen als Oppo-
sitioun, datt dat net onbedéngt de
grousse Mérite wär vun dëser Re-
gierung, dann ass verwise ginn op
de Fait, datt déi Konjunkturlag, déi
mer do hätten, nëmmen e positi-
ven Nidderschlag géing fanne fir
d’Recettë vum Stat, well effikass
an duerchduechte politesch Rah-
mebedéngunge vun der CSV zu
Lëtzebuerg zënter Jore géinge
gemaach ginn -, mä dann zielt dat
och, wann de Konjunkturhimmel
schlecht oder miserabel ausge-
säit. Och dann ass sécherlech
d’Schold vum Abrieche vun der
Konjunktur net bei dëser Regie-
rung ze sichen, mä wa schonn no
annerhalwem Joer Abroch vun der
Konjunktur en Déséquiliber am
Budget entsteet wéi deen, dee
mer elo hei virfannen, da muss ee
soen, da waren d’Rahmebedén-
gunge vun der Politik, déi déi Jore
virdru gemaach gi sinn, net ganz
duerchduecht, well soss däerft
dat net virkommen. 

An et ass ganz däitlech: Am Joer
2000 huet zu Lëtzebuerg den
Danz ëm dat goldent Kallef statt-
fonnt a wéi de Finanzmoses vun
der CSV duerch d’Gejäitz vun den
Danzenden alarméiert ginn ass a
vu sengem Bierg erofgeklommen
ass, dunn ass e schwaach ginn an
amplaz dem Vollek déi minimal
Uerdnungsregelen duerzeleeën,
huet e matgedanzt an dowéinst hu
mer haut déi Situatioun, déi mer
hunn. 

Et ass effektiv net esou, datt dës
Regierung de Konjunkturabroch
verschëlt huet, mä de Fait, datt de
Budget esou séier an den Désé-
quiliber komm ass, dat ass ganz
kloer d’Schold vun dëser Regie-
rung, an den Hannergrond dovun-
ner si Steierreduktiounsprogram-
mer, déi wäit iwwert d’Zil erausge-
schoss hunn. 

Duebel rächt sech natierlech och
elo, datt mer virun zwee Joer keng
ekologesch Elementer an eise
Steiersystem agefouert hunn. Et
ass vill wäertvoll Zäit verluer gaan-
gen, well mer dat net gemaach
hunn, an déi wichteg ekologesch
Steierreform, déi menger Mee-
nung no eleng noutwendeg ass fir
déi ekologesch Rekonversioun
vun eiser Ekonomie, als wichtege
Reformprojet weider ze bréngen,
wäert sécherlech net méi einfach
gi bei enger schlechter Konjunkt-
urlag. An ech hunn ëmmer gesot
op dëser Tribün, déi Jore wou mer
vill Plus-valuen an héich Recetten
haten: Kommt mir setzen elo u mat
där Reform, well et ass elo de Mo-
ment fir dat ze maachen. Wa mer
et elo usetzen, da brénge mer et
fäerdeg op eng Aart a Weis, datt
et zumindest, wann déi éischt
Phas uleeft, kengem wéi deet. 

Wa mer dat deemools gemaach
hätten, da wäre mer elo vill besser
drun, well d’Ökosteieren hunn e
laangfristege Lenkungscharakter.
Déi solle laangfristeg dozou bäi-
droen, datt verschidden negativ
Verhalensweisen an eisem
Ëmweltberäich ofhuelen, respektiv
op Null zréckginn, an deement-
spriechend déi Einnahmen, déi
duerch d’Ökosteiere kommen, och
laangfristeg zu Null sollen tendéie-
ren. Si bewierken ebe laangfri-
steg, datt d’Besteierungselemen-
ter, op déi se opgebaut sinn,
ewechfalen. Mä kuerzfristeg be-
deit et eng nei Einnahmequell, a
wann een eng duerchduechten
ekologesch Steierreform gemaach
hätt, da kéint déi nei Einnahme-
quell genotzt gi fir de Finanzement
vun der ekologescher Rekonver-
sioun, fir ekologesch Subven-
tiounspolitik an der Privatindustrie
ze maachen a fir en ekologeschen
öffentlechen Investitiounspro-
gramm ze droen,.

A grad beim leschten Element be-
steet en enormen öffentleche Fi-
nanzéierungsbedarf. D’Moder-
niséierung vun öffentlechen Infra-
strukturen ass am Intérêt vun en-
gem zukunftsfäege Wirtschafts-
standuert an ass am Intérêt vun
de kommende Generatiounen
onerlässlech. Si benéidegt an
deenen nächste Joren, a souguer
Jorzéngten, héichwäerteg plurian-
nuel Investitiounsprogrammer.
Sou zum Beispill Investissementer
an öffentlech Verkéierssystemer,
den Ëmbau vun eisem Energie-
system, d’Statssanéierung an -er-
neierung, d’öffentlech Versuer-
gung an d’Entsuergung vun Of-
waasser an Offäll, d’Sanéierung
vu Biedem - Stéchwuert Industrie-
broochen, op déi mer nach an
deem Kontext vill wäerten ze
schwätze kommen -, Flëss a Bë-
scher, d’Ënnerstëtzung vu Fuer-
schung fir modern Ëmwelttechno-
logien: All dës, fir den ekologe-
schen Ëmbau wichteg Program-
mer, kéinten iwwer kuerz- a mëttel-
fristeg Einnahme vun der Ökostei-
er finanzéiert ginn. 

Wéi gutt géing et dëser Regierung
doen, wa se elo kéint, fir de pluri-
annuellen Investitiounsprogramm
an deenen nächste Joren ze finan-
zéieren, op dës Einnahmequell
zréckgräifen? An ech hu bei men-
ger Interpellatioun diesbezüglech
am Fréijoer 2000 scho gesot, dass
dës Regierung déi fett Jore vun
1995 bis 2000, am Sënn vun en-
ger zukunftsfäeger Finanzpolitik,
verschlof hätt. Haut stellt sech er-
aus, wéi Recht Déi Gréng leider
behalen hunn. Den CSV-Finanzmi-
nister huet dës Reform sträflech
verpasst.

Dat erlaabt mer dann awer och zu
engem wichtege Kapitel ze kom-
men, dat och den Här Calmes a
sengem Rapport am Detail uge-
schwat huet, nämlech dat vun der
Politique d’investissement am All-
gemengen, dat eis jo och schonn
zënter dem leschte Joer - dem
Rapport vum Här Wiseler - staark
interesséiert, an eis och elo an
deenen nächste Joren nach méi
muss interesséieren. An ech muss
em félicitéieren, engersäits fir
seng interessant Ureegungen, déi
en zum Schluss gemaach huet -
ech wëll herno nach drop zréck-
kommen -, mä virun allem awer
och fir d’Gelénge vun deem
schwieregen Exercice, dëse ver-
fälschte camoufléierte Budget-
sprojet, virun allem op der Einnah-
mesäit esou glafwierdeg am
Numm vun der Majoritéit ze ver-
trieden, an och nach esou ze ver-
trieden, dass effektiv déi héich In-
vestitiounsquot bei den Investi-
tiounsfonge kéint oprecht erhale
ginn, ouni dass mer missten dat
soen, wat mer eigentlech misste
soen, a wat als eenzeg d’Banque
Centrale richteg berechent huet,
nämlech, datt mer ganz no un déi
3% Defizit vum PIB géinge kom-
men, déi sougenannte Schmäer-
zensgrenz, déi eis vum Stabilitéit-
spakt operluecht ass.

Mä zréck zu der Politique d’inves-
tissement. Den Här Calmes stellt
do fest, datt Politique d’investisse-
ment kee Luxus, mä eng absolut
Noutwendegkeet ass. Domadder
kann ee sécherlech d’accord sinn.
Mä e stellt awer dann eng aner,
ganz beängschtegend Tatsaach
fest. E seet nämlech, datt am Bud-
get 2003 eng Croissance vun de
Fonds spéciaux par rapport zu
2002 vun 18,4% ass, mä datt
d’Croissance vun de Recettë vun
2001 op 2003 nëmmen 10% aus-
mécht. Woubäi ech nach géing
dobäi fügen, datt ech bezweife-
len, datt mer déi am Budgetspro-
jet erwaarte Croissance vun de
Recettë wierklech wäerten erree-
chen; ech wäert och herno nach
dorop zréckkommen.

An e bemierkt da Folgendes ganz
richteg, an ech zitéieren de Rap-
port wou hie seet: „Pour 2003,
donc environ 785 millions d’euros
doivent être couverts par un re-
cours à la réserve budgétaire,
plus précisément les moyens fi-
nanciers excédentaires des exer-
cices passés, ou bien par un re-
cours à l’emprunt, pourtant pas
souhaité par le Gouvernement“.
An e stellt zu Recht fest, datt d’A-
voire vun de Fonds spéciaux, trotz
nach héijen Investissementsdé-
pensen, sensiblement à la baisse
sinn. E geet dann och zu Recht
dovunner aus, dass no 2003
d’Wahrscheinlechkeet ganz, ganz
grouss wäert sinn, dass, iwwer
aner Modes de financement al
ternatifs, Investissementer fir 
d’Fonds spéciaux mussen ofge-
séchert ginn, well et anescht soss
net méi opgeet. 

Elo muss ee sech natierlech d’Fro
stellen : Wat sinn dann elo déi Mo-
des de financement alternatifs?
Een dovunner, deen ech opgezielt
hunn, hätt et kënne sinn ; dat wär
d’Ökosteier gewiescht. Dës Re-
gierung huet déi Reform leider
verschlof. Dofir ass et natierlech
elo ganz schwéier op dat Element
zréckzegräifen, well mir hunn et
nämlech net. An et kann ee just
nëmmen hoffen, datt déi Studie,
déi jo wahrscheinlech elo gläich
wäert vum Mouvement Écologique

virgestallt ginn, wat eigentlech
eng Weiderféierung ass vun där
Studie, déi scho virun e puer Joer
vum Mouvement Écologique pre-
sentéiert ginn ass, relativ séier e
grousst Gehéier bei dëser Regie-
rung fënnt, an datt mer awer nach
iergendwann eng Kéier, dann no
10 oder 15 Joer Diskussiounen,
do zu där wichteger Reform kom-
men.

Eng aner Méiglechkeet, dat wär,
de Rapporteur schwätzt déi jo un,
datt mer d’Finanzementer am Plan
d’investissement pluriannuel géin-
ge strecken. Mä dat ass eigent-
lech just nëmmen eng ganz
schéin Ëmschreiwung vun eppes,
wat näischt aneschters bedeit, wéi
datt mer déi Investissementsretar-
den, déi mer an enger ganzer Rei
Domainen, ob dat am Schoul-
beräich ass oder wou och ëmmer,
hunn, géinge méi lues ophuelen,
wéi mer dat eigentlech wëllen.
Well wann een d’Dépensë vun In-
vestissementer streckt, da streckt
een näischt anescht wéi de Projet,
dat heescht, da kuckt een, datt
verschidde Projeten, déi, loosse
mer soen, 2006 hätte misse fäer-
deg realiséiert ginn, vläicht
eréischt 2008 oder 2009 fäerdeg
realiséiert ginn, mat alle Konse-
quenzen, déi dat natierlech fir de
Wirtschaftsstanduert Lëtzebuerg
huet.

An ech si souguer der Meenung,
datt et eng Rei Domainer gëtt, ob
dat d’Schoulwiesen ass, den öf-
fentlechen Transport, de Loge-
ment an sou weider, wou dat do
extrem fatal wär, wa mer do géin-
gen an déi Richtung goen, fir
d’Dépensen ze strecken. Well do
den Nohuelbedarf par rapport zu
den 90er Joren an den 80er Joren
haut schonn esou verréckt grouss
ass, datt et wierklech ganz grave
Konsequenzen hätt, wann een do
géing déi Dépensëberäicher
strecken.

Eng drëtt Méiglechkeet, dat wär,
datt mer géinge bei eisen Dépen-
sen eng aner Prioritéitesetzung
maachen. Dat ka ganz sécher eng
interessant Pist sinn, insofern een
déi och op novollzéibaren an no-
weisbaren Elementer entaméiert.
Mir hate jo zumools an der öffent-
lecher Bautepolitik hei am Land
éischter eng Mentalitéit an deene
leschte Joren, déi sech jo no der
Devise „klotzen statt kleckern“ ori-
entéiert huet. Beispiller hu mer jo
an deene leschte Méint a Jore
genuch geliwwert kritt an der Bud-
getskontrollkommissioun,. An et
ass sécherlech méiglech, wann
een eng aner Prioritéitesetzung
mécht, datt dat „klotzen statt
kleckern“ an deem dote Beräich
ophéiert.

Mä da muss ee sech awer och
d’Fro stellen, wat dat bedeit. Dat
bedeit op alle Fall fir mir meng Be-
grëffer zum Beispill, datt an der
Verkéierspolitik, och am Sënn vun
enger effikasser Gestioun vun den
öffentleche Finanzen, misst ge-
plangt ginn, an endlech e Ge-
samtverkéierskonzept op d’Bee
misst gestallt ginn, wou zu Fouss
goen, Velo, Bus, Zuch, Tram an
Auto als Mobilitéitsmëttelen aus
alle vollekswirtschaftleche Gesi-
ichtspunkte matenee géinge ver-
glach ginn, ier Décisioune geholl
gi, a wat fir eng Richtung dass
mer ginn.

Da musse mer Prioritéite setzen,
Dir Dammen an Dir Hären, an net
méi mat oneffikasser a käsch-
tenintensiver Duebelstrategie an
der Mobilitéitsstrategie weiderfue-
ren, wéi mer dat awer zum Beispill
während 15 Joer gemaach hunn,
mat Milliarden Onkäschte fir de
Lëtzebuerger Statsbudget, wou
mir ëmmer dervir gewarnt hunn, a
wou d’Resultater, dat wäert sech
och an deenen nächste Joren er-
ausstellen, fir d’Ekonomie a fir 
d’Gesellschaft méi wéi medioker
wäerte sinn ; d’Nofolgekäschte
kommen och nach dobäi.

Mä meng Erfahrunge vun deene
leschte Jore soe mer awer, dass
dës Regierung kaum à même ass,
esou eng duerchduechten Inves-

tissementspolitik am Mobilitéits-
beräich zum Beispill ze maachen,
mä och an anere Beräicher. An
ech ginn dem Här Krecké Recht,
wann en hei de Mëtteg och drop
higewisen huet, datt verschidden
nei Weeër vun der Majoritéit, déi
mer an der Budgetskontrollkom-
missioun an deene leschte Wo-
chen hu misse materliewen, éisch-
ter dorop hindeiten, datt et an eng
ganz aner Richtung wäert goen.
Nämlech fir ze versichen, do wou
Feeler festgestallt gi sinn, déi
éischter ze camoufléieren, wéi
éierlech dorun erunzegoen.

Véiert a lescht Méiglechkeet, dat
wär, datt mer de Recours zum Em-
prunt géingen ophuelen, dat
heescht, méi eng héich Statsver-
schëldung géingen ustriewen.
Lëtzebuerg huet am Moment jo
eng extrem niddereg Statsschold.
A si leeft esouguer am Joer 2008
och nach ganz aus. Kuerzfristeg
ass dofir sécherlech e Spillraum
do, fir nei Finanzementer iwwer
Emprunten ze maachen. Aller-
déngs géing ech dovir warnen,
well, och de Rapporteur stellt dat
zu Recht fest, et zumools fir e
klengt Land kaum ustriewens-
wäert wär, fir de maximale Spill-
raum, deen de Stabilitéitspakt eis
léisst, bei der Neiverschëldung,
auszereizen.

Ech sinn nämlech der Meenung,
datt wann een dat géing maa-
chen, da lieft een net nëmmen
duerch esou eng Finanzpolitik op
Käschte vun der nächster Genera-
tioun, an och de Gesamtkäschte-
punkt vun de Projete gëtt vill méi
héich, mä et riskéiert een och vi-
run allem, bei engem méi laang
undauernde konjunkturellen Ab-
roch, esou staark mussen un der
Steierschrauw ze dréinen, fir déi
ëmmer méi héich Schold zréckze-
bezuelen, dass eise Wirtschafts-
standuert domadder definitiv 
d’Baach géing agoen.

Dofir kann den Emprunt nëmmen
ee ganz bescheidenen alternative
Finanzéierungswee duerstellen, fir
kuerzfristeg iwwert d’Ronnen ze
hëllefen. Ech hunn och bei dëser
Regierung de Verdacht - vu datt
2003 de Camouflage jo nawell
gutt gelongen ass, deen 2004, am
Wahljoer, awer wahrscheinlech
manner gutt wäert geléngen -,
datt mer 2004 an déi do Richtung
wäerte goen, an iwwert dee Wee
da manner Dotatiounen an de
Fonds d’investissement wäerte
maachen, fir den Déséquilibre am
Budget net esou grouss kënnen
ze maachen, a virun allem allem
och net am ordinaire Budget op
anere Plaze schnëppele mussen
ze goen, déi natierlech électoral
géinge vill méi wéi doen.

Dofir wäerte mer wahrscheinlech
2004 mat Sécherheet an déi dote
Richtung goen.

Ech wëll och direkt op dat verwei-
sen, wat de Rapporteur do op der
Säit 106 vu sengem Rapport
schreift, wou en eng Situatioun
nach eng Kéier zréckgeholl huet
vum Claude Wiseler vum leschte
Joer, deen eigentlech do ganz
wäitsichteg war, wou en op déi Si-
tuatioun, an där mir ons haut be-
fannen, par rapport zu de Fonds
d’investissement higewisen huet.
En hat wahrscheinlech selwer net
geduecht, datt et esou brutal an
esou séier géif antrieden, wat e
geschriwwen huet. En huet dee-
mools nach eng Projektioun ge-
maach bis 2005 an natierlech op
Basis vun engem Wuesstum, deen
en anere war d’lescht Joer.

Ech hunn deemools schonn hei an
der Chamber gesot, datt eigent-
lech seng Iwwerleeunge ganz
richteg a ganz gutt waren, mä datt
en do, wou et interessant géing
ginn, géif ophalen aus bekannte
Grënn, well en nun emol e Vertrie-
der wär vun der Majoritéit an dofir
eng Rei Saachen net kéint soen.
Well soss hätt en eigentlech mis-
sen d’lescht Joer do weiderfueren
an dovir warnen, grad aus deenen
doten Iwwerleeungen eraus, datt
am Joer 2000 um Hannergrond
vun deem Rausch, an deem mer

ons befonnt hunn, eigentlech d’Fi-
nanzcapacitéit vum Stat iwwer-
méisseg strapazéiert ginn ass, an
datt dat eis eben zu Problemer an
deenen nächste Jore géif féieren.

Ech muss Iech awer och éierlech
soen, datt ech bei de Budgetsde-
batten d’lescht Joer zwar ëmmer
grouss Angscht hat, datt dat eng
Kéier géif passéieren an deenen
nächste Joren, mä ech hat awer
och selwer net geduecht, datt et
bannent sechs Méint scho géif an-
trieden. Leider ass dat awer ge-
schitt. Et ass awer ganz genau de
Contraire, wat dës Regierung vi-
run allem am Rausch vun de
Boomjoren 1999 an 2000 ge-
maach huet. Si ass virun allem do-
vun ausgaangen, datt Lëtzebuerg,
egal wéi et ronderëm eis géif aus-
gesinn, ëmmer ee Wuesstum vu
mindestens 4% vum PIB géif er-
reechen. Si ass dofir monter wei-
dergefuer an eng Richtung, fir ze
maache wéi wann een all Joers
kënnt iwwert d’Plus-values bud-
gétaires eisen héije Besoin un öf-
fentlechen Investissementer finan-
zéieren.

Här President, Dir Dammen an Dir
Hären, wann ech dat doten alles
beschreiwen, an déi Risiken, déi
sech fir eis ofzeechnen, dann ass
dat, wat mer eigentlech am Kader
vum Etat de la Nation diskutéiert
hunn, déi ominös Debatt ron-
derëm dee sougenanntene
700.000-Awunnerstat, sécher net
méi falsch ginn.

Ech si just der Meenung, an dat
hunn ech och deemools scho ge-
sot, datt eigentlech déi Zuel
„700.000 Awunner“ deen eigentle-
chen Défi, dee sech hannert deem
Débat géing verstoppen, géing
verzerren. Well d’Froestellung vun
där Zukunftsdebatt eigentlech méi
richteg gewiescht wär, wann ee
gefrot hätt: Wéi ee Lëtzebuerg
wëlle mer fir muer? Ech mengen,
just grad haut, angesichts där méi
schlechter konjunktureller Lag,
angesichts där méi schlechter Fi-
nanzlag vum Stat, ass déi Debatt
nach vill méi wichteg ginn. Well
elo de Risiko vum blannen Aktivis-
mus bei der Regierung nach vill
méi grouss wäert ginn an deenen
nächste Joren, wéi e schonn an
der Vergaangenheet war.

Mir sinn awer allerdéngs der Mee-
nung, datt den Défi, dee sech
hannert där Debatt verstoppt,
nämlech ass fir méi Planung ze
kréien an dësem Land, méi Pla-
nung an alle politesche Ressorten,
an datt eigentlech genau dat an
deene leschte 15 Jore bei volle
Keese virun allem d’Politik sech
schwéier gemaach huet, wann et
ëm d’Detailplanung gaangen ass.
Et ass eigentlech ëmmer an
d’Richtung gaangen, datt versicht
ginn ass, jiddferengem seng
Wënsch ze erfëllen, souguer wa
se sech widdersprach hunn, a
souguer wa se sënnlos waren.

Ech ginn der Regierung zwar
Recht wa se seet, engersäits, et
soll een elo keng Panikmache be-
dreiwen, datt déi am Moment net
ubruecht ass, mä ech sinn awer
allerdéngs der Meenung, datt
Nodenklechkeet, virun allem en
Iwwerdenken iwwert d’Virgehens-
weis vun deene leschte Jore ganz
staark ubruecht ass. Mir hu gréisst
Zweifel drun, datt dës Regierung,
där hir éischt dräi Joer duerch eng
Schönwetter- Grousslag zu enger
zolitter Portioun Bequemlechkeet
a Selbstzefriddenheet gefouert
hunn, dozou fäeg ass.

An deene leschte Joren haten déi
Gréng meeschtens als Haapt-
grond, fir géint dëse Budget ze
stëmmen, datt se een Désaccord
fondamental hate mat der polite-
scher Prioritéitesetzung vun dëser
Regierung. Dëst Joer hunn déi
Gréng mat Sécherheet een
duebele Grond fir dëse Budget
net ze stëmmen. Éischtens, well
d’Prioritéitesetzung eiser Mee-
nung no nach ëmmer falsch ass,
mä zweetens och, well de Budget
camoufléiert ass, respektiv well en
op der Recettësäit friséiert ass.

Well et ass ganz kloer, dat wat mer
de Moment hei maachen, wou mir
higinn, an zemools bei der Kier-
perschaftssteier einfach de Chiffer
esou stoe loossen, wéi mer en am
August bei den Eckwäerter vum
Budget matgedeelt hunn, datt mer
e géifen an de Budget aplangen,
dat ass eigentlech de Leit just
Sand an d’Ae gestreet, well éisch-
tens sinn ech der Meenung, datt
dat méi schnellt Andreiwe vun de
Steierréckstänn vum leschte Joer
souguer och een negativen Effekt
huet op d’Ekonomie als Solches,
an datt souguer, och wann een
haut keng Steiererhéijung mécht,
zumindest dat en ähnleche psy-
chologeschen Effekt huet bei en-
ger ganzer Rei Wirtschaftssecteu-
ren, wéi wann een d’Steiere géif
héijen.

Well mer wëssen alleguerten, datt
déi meescht Betriber, an och déi
meescht privat, also physesch
Persounen, ëmmer vu Retarde bei
de Steiererklärungen ausgaange
sinn, an dat war och esou age-
plangt an och esou agerechent.
Dir wäert gesinn, datt d’Steierver-
waltung - dees sinn ech mer
zimlech sécher - et net wäert fäer-
deg bréngen, fir déi Recetten an
deem Mooss anzedreiwe wéi 
d’Regierung dat mengt datt dat
vläicht méiglech misst sinn. Mä
dovunner ofgesi mengen ech, datt
d’Regierung hätt missen zumin-
dest éierlech hei och, sou wéi si et
bei de physesche Persoune ge-
maach huet, op den Dësch leeën,
wat de reelle Steierausfall 2003
ass - den Abroch bei de Kierper-
schaftssteiere baséiert op d’Joer
2003 -, berengegt vun deene Re-
tarden, déi mer andreiwen.

Dat wat hei geschitt, dat ass wier-
klech e Camouflage an et ass ei-
gentlech just d’Verschiebe vum
Problem op déi Joren dono. Ech
deelen dofir eigentlech och total
d’Aschätzung vun der Zentralbank
déi mengt, datt de Budget 2003
deen éischte Budget zënter Jore
wäert sinn, wou mer mat engem
Defizit tëschent 1% an 2% wäer-
ten ofschléissen. Et ass och kloer,
datt mam Budget 2003, a mat
deem wat mer an deene leschte
Joren erlieft hunn, de Mythos vun
der roueger CSV-Hand an der Fi-
nanzpolitik definitiv zerstéiert ass.

De Mask ass erof, Dir Hären -
Damme si jo keng méi hei.

(Brouhaha général)

Vun der CSV, wuel verstanen.

De Mask ass erof. Et ass ganz
däitlech, datt déi lescht Jore be-
wisen hunn, datt et einfach ass Fi-
nanzpolitik ze bedreiwen a rouege
Gewässer, wann et souwisou gutt
geet, mä datt et vill méi kompli-
zéiert ass an datt d’Feeler ganz
schnell kommen, wa sech eng Si-
tuatioun presentéiert wéi déi, déi
mer haut hunn. Dat, wat dës Re-
gierung an hire Finanzminister an
deene leschte Jore gemaach
hunn, beleet dat ganz däitlech.

Duerfir mengen ech och, datt een
eigentlech, eleng schonn aus
deem Grond, eng Flicht huet fir
dëse Budget ofzelehnen, well een
einfach eng Flicht huet, no bausse
kenntlich ze maachen, datt dëse
Budget null Transparenz huet an
eigentlech just duerfir do ass, fir
de Leit Sand an d’Aen ze streeën.

Ech muss och soen, wann ech
dann déi grondphilosophesch Iw-
werleeunge gelies hunn, déi de
Rapporteur um Schluss vu sen-
gem Budget gemaach huet, déi
zwar ganz louabel an och ganz
gutt geschriwwe sinn, dann hunn
ech och e bësse Schwieregkee-
ten, déi awer eescht ze huelen. E
beschreift zwar zu Recht Défien,
déi zum Beispill am Ëmwelt-
beräich besti par rapport zu eiser
Ekonomie. D’Répercussiounen,
déi een zum Beispill huet, wann
een net erkennt, datt Ëmweltpolitik
Standuertpolitik ass. Dat ass am

duebele Sënn, well wann een haut
bei deenen Ëmweltproblemer, déi
mer hunn, déi deelweis souguer
eng global Dimensioun hunn,
wann een et do verpasst an
d’Ëmweltpolitik ze investéieren,
dann huet een eigentlech der
Wirtschaftspolitik an dem Stand-
uert kaum en Déngscht geleescht,
well da wäerte mer een immense
Retard kréien an deene Beräicher,
an a fënnef, zéng oder 15 Joer, wa
mer gezwonge wäerte ginn
duerch d’Realitéit da vill méi rapid
déi Investissementer nozehuelen,
da wäert et ganz schwiereg ginn
dat ze maachen an da wäerte mer
ganz staark Kompetitivitéitspro-
blemer fir eis Ekonomie kréien.

Mä et ass awer och wéinst engem
anere Beräich wichteg, datt een
dee Secteur net vernoléissegt,
well et ass haut schonn esou, datt
an dem Beräich vun den Ëmwelt-
technologië méi Leit beschäftegt
si wéi an der Automobilindustrie
an Europa. Dat wëssen déi
meescht Leit net, mä dat ass awer
eng Realitéit. Ech soen Iech mat
100%eger Sécherheet, datt dat an
deenen nächste Joren nach wäert
weidergoen. Et ass entre-temps
kaum nach contestéiert, datt deen
dote Beräich ee vun deenen ass,
deem dee meeschte Wuesstums-
potential virausgesot gëtt fir déi
nächst Joren.

Mä et geet mir awer net duer,
wann een elo fir d’x-te Kéier 2002
beim Budgetsrapport fir de Bud-
get 2003 alt erëm eng Kéier eng
schéi literaresch Beschreiwung
vun deem Szenario mécht an drop
hiweist, wat fir eng Défie sech do
hannendru verstoppen.

Ech wëll dem Här Calmes soen,
datt ech an deene leschte siwen,
aacht Joer mindestens schonn
eng Dose Motiounen hei dé-
poséiert hunn an eng Dose Rie-
den hei gehalen hunn, wou ech op
déi dote Saachen higewisen hunn,
Saache verlaangt hunn. Een Deel
vun de Motioune si souguer uge-
holl ginn, mä se sinn all Lettre
morte bliwwen. Et ass an der Pra-
xis näischt passéiert an deem
Beräich. Bei allem gudde Wëllen,
deen den Här Calmes sécherlech
un den Dag geluecht huet, wéi en
dat dote beschriwwen huet, ginn
ech dovun aus, datt och säi gutt
gemengten Text hei genau esou
Lettre morte wäert bleiwe wéi all
déi Texter, déi mer an där doten
Hisiicht schonn an deene leschte
Joren ofgestëmmt hunn an dësem
Parlament.

Ech muss soen, datt och dat Kapi-
tel, wou hien zu Recht drop hi-
weist, datt d’Zukunft vu Lëtze-
buerg an deenen nächste Joren,
wat d’Betriber ubelaangt,
sécherlech net a ganz grousse
Betriber läit, mä éischter a klen-
gen an a mëttlere Betriber, déi
héich technologesch sinn, wou
haaptsächlech qualifizéiert Aar-
bechtsplaze solle geschafe ginn,
da muss ech soen: Och dat ass
iwwerhaapt näischt Neies, mä ass
schonn x-mol gesot ginn.

Et gëtt Pabeieren; den Här Krecké
huet de Mëtteg nach een hei ge-
nannt, an hien huet zu Recht drop
higewise wéi vill Punkte realiséiert
gi sinn. Mir hunn en exzellente
Rapport dëst Joer kritt zum Bud-
get vun der Chambre des Métiers,
wou ganz interessant Pisten opge-
wise gi wéi ee kéint hei zu Lëtze-
buerg eng Dynamiséierung kréi-
en, haaptsächlech vun de klengen
a mëttlere Betriber. Alles dat ass
schéin um Pabeier geschriwwe
vum Här Calmes, mä ech fäerten
awer, dass et och do wäert esou
sinn, dass an deenen nächste Jo-
ren d’Praxis eng aner wäert sinn,
ausser natierlech datt dee Kon-
junkturabroch, dee mir de Moment
kennen, verschidde Leit wäert er-
wächen, wat jo dann zumindest
dee positiven Effekt hat.

Sécherlech brauche mir Indus-
trieaarbechtsplazen zu Lëtze-
buerg, mä déi op Lëtzebuerg ze
kréien, dat ass méi einfach gesot
wéi gemaach. Onofhängeg emol
vum Fait, dass ee muss oppas-

sen, dass nach laang net all
Industriesecteur zu Lëtzebuerg
iwwerhaapt e Sënn mécht, well mir
eis à la rigueur, jee nodeem, wat
mir géingen hei usiedelen, méi
Problemer schafe wéi mir der léise
kënnen. Ech ginn e Beispill: Wat
huet et fir e Wäert, dass mir Indus-
trien hei op Lëtzebuerg huelen,
wou mir am Ëmkrees vun 300 Kilo-
meter iwwerhaapt keng onqualifi-
zéiert Aarbechtskräfte méi fannen,
a wou mer da mussen eng nei Im-
migratiounswell aleede mat der
Konsequenz, déi dat dann huet fir
de Logement, fir d’Educatioun,
wat jo erëm eng Kéier mat immen-
sen Infrastrukturkäschte verbon-
nen ass. Esou dass, wa mir géin-
gen e Stréch drënner maachen,
dat net nëmmen en Nullsummes-
pill géif ginn, mä éischter eng Mi-
nusaffär kéint gi fir Lëtzebuerg.

Dat mécht mat Sécherheet kee
Sënn, fir egal wat hei op Lëtze-
buerg unzezéien, an dat léist
sécherlech net eis Problemer, mä
doriwwer eraus ass et jo och net
esou einfach. Mir wëssen dach al-
leguerten, dass fir Industrieaar-
bechtsplazen nach an en héicht
industrialiséiert nordescht Land ze
kréien, bei där Konkurrenz vun
Niddreglounlänner, déi mir ron-
derëm eis hunn, inklusiv bei enger
Rei neier Memberstaten, déi mir
elo wäerte bäikréien an d’Eu-
ropäesch Unioun, dat awer méi
séier gesot ass wéi an der Praxis
ëmgesat ass, ausser mir si bereet
am soziale Beräich Sozialdumping
ze toleréieren, deen dann eis op
den Niveau setzt, dee verschidde
Länner hunn. Dat si Saachen, déi
méi liicht gesot sinn.

Da muss ech soen, et mécht ee
wierklech rosen, wann ech dann
hei héieren, dass dat awer muss
gemaach ginn. Och den Här Wei-
ler huet de Mëtteg hei erëm esou
gemaach wéi wa si déi eenzeg
wären, déi nach ëmmer géifen
dorobber hiweisen, an och déi
leschte Joren dorop higewisen
hätten. An da gëtt verwisen op eis
ze lues Prozeduren.

Éischtens wëll ech dem Här Wei-
ler soen: Seng Partei ass elo
onënnerbrach zënter 1979 an der
Regierung. A wann d’Prozeduren
esou desastréis sinn an esou
schrecklech si wéi hie se hei be-
schriwwen huet, da muss ech him
soen, dann droen hien a seng Par-
tei eng enorm Responsabilitéit,
well eng ganz Rei Ministèren, déi
domadder ze dinn hunn, hat seng
Partei während Jorzéngten an dë-
sem Land emol inne. Donc muss
hie sech do emol mat senger ee-
gener Nues huelen, an hie muss
elo net hei esou maache wéi wann
hien elo do eppes Neies erfonnt
hätt, eppes Immenses entdeckt
hätt, an all déi aner hei am Parla-
ment do eigentlech Laie wären a
vun näischt eppes géife verstoen.

Ech muss awer och soen, dass
d’Demokratesch Partei mech er-
staunt, loosse mer soen: hire Si-
lence erstaunt mech an deem do-
te Beräich, well ech ka mech erën-
neren, dass mir hei während zéng
Joer, wou mir hei zesummen d’Op-
positiounsbänk gedréckt hunn,
den Här Grethen heiansdo wéi e
Wëllen op der Tribün gesinn hunn
agéiere géint d’Kommodo-Inkom-
modo-Prozedur, wéi oneffikass
dass déi wär, a wéi lues déi Proze-
dure wären. Elo huet d’Demokra-
tesch Partei zënter dräi Joer dëse
Ministère, dee fir déi Kommodo-
Inkommodo-Prozedur zoustänneg
ass, an et ass näischt geschitt. Mir
hunn als Gréng ëmmer gesot:
Sécherlech sinn déi Prozeduren
ze lues, mä dat huet näischt do-
mat ze dinn, dass d’Regelwierk a
sech schlecht wär, mä dat huet
eppes mam Équipement vum Mi-
nistère a mat der Aart a Weis, wéi
de Ministère fonctionnéiert an
esou weider, ze dinn.

Deemools hu mir ëmmer aner
Klacken hei héieren, mä elo stel-
len ech fest, dass no dräi Joer
näischt bougéiert huet an deem
doten Dossier. Strictement
näischt! Mäi Kolleeg Camille Gira
huet virun aacht Méint eng Inter-

pellatioun gemaach wéi et da wär
mat der Kommodo-Inkommodo-
Reform, déi d’DP ëmmer och an
hire Wahlprogrammer versprach
huet. Niente! Et läit zwar e Projet
de loi hei an der Chamber, dee
soll diskutéiert ginn, mä dee kënnt
kee Millimeter weider. Et ass du
gesot ginn: Mir hänken d’Interpel-
latioun un de Projet de loi drun.
Ech fäerte ganz, dass mir nach
laang musse waarden, dass nach
eng Wahléchéance muss eriwwer
goen, ier den Här Gira d’Chance
kritt seng Interpellatioun ze dis-
kutéieren.

An da muss ech soen, dass mir
insgesamt mussen en neit Ver-
ständnis kréien iwwert d’Steierpo-
litik insgesamt an doriwwer, firwat
dass Steieren iwwerhaapt mussen
agezu ginn. Ech mengen, dass an
deene leschte Joren e Bild op-
komm ass, wéi wann d’Steieren
eng Strof wäre fir den eenzele
Bierger, wéi wann d’Steieren nëm-
men dofir do wären, fir d’Leit an
d’Betriber ze schikanéieren. Dobäi
muss ee wëssen, dass Steieren
agezu ginn, fir öffentlech Infra-
strukturen ze finanzéiere vun dee-
nen all d’Bierger an all d’Betriber
profitéieren, vill méi profitéiere wéi
dat, wat si u Steieren abezuelen.
Et gëtt eng ganz Rei Secteuren,
do ginn déi Steieren, déi bezuelt
ginn, sécherlech net duer fir déi
Infrastruktur, déi de Stat hinnen
zur Verfügung stellt.

De private Camionstransport op
der Strooss ass esou e Beispill.
Wa mir emol do géife vergläichen,
wat do vu Steiere bezuelt ginn, a
wat dat d’Allgemengheet kascht,
da kéime mir op e ganz komescht
Resultat fir dee Secteur. D’Steiere
ginn agezunn, fir eng sozial Politik
ze maachen, déi deen Numm ver-
déngt, fir dofir ze suergen, dass
mir an der Gesellschaft eng ge-
recht Verdeelung vum Räichtum
kréien, an dass d’Schéier vum
Räichtum net ëmmer méi aus-
erneen drift, an dass eigentlech
eng Verdehnungsgerechtegkeet
tëschent Räichen an Aarmen an

eiser Gesellschaft oprechterhale
gëtt.

Natierlech ass d’Steierpolitik och
dofir do, fir Rahmebedéngungen
ze schafe fir d’Ekonomie insge-
samt, mä ech muss awer soen: De
Moment diskutéiere mir zu Lëtze-
buerg, an Europa an iwwerhaapt
weltwäit, kann ee soen, nëmmen
nach ënnert deem leschte Gesi-
ichtspunkt d’Steierpolitik. Déi Ten-
denz, déi mir de Moment kennen,
fir an d’Richtung ze goen, de Stat
ze reduzéieren op en absolute Mi-
nimum, just nach Law-and-Order-
Funktioun am Stat ze gesinn,
baséiert eben dorobber, dass déi-
jéineg, déi souwisou an der Ge-
sellschaft scho ganz vill hunn,
ganz vill wëlle behalen a wa méig-
lech nach méi kréie wëllen, an
dass en Deel vun der Gesellschaft
ëmmer méi ënnen duerchfält.

An ech wëll Iech, wann Dir interes-
séiert sidd, well mir eis jo do zu
Lëtzebuerg net an enger Isola-
tioun befannen, mir si jo natierlech
do an engem europäeschen an in-
ternationale Kontext, dee mir mus-
se bëuechten, op eng ganz Rei Bi-
cher a Wierker hiweisen, déi an
deene leschte Jore geschriwwe gi
sinn. Eent dovunner ass dat vum
Thomas Piketty a Frankräich, deen
en exzellent Wierk geschriwwen
huet iwwert d’Evolutioun vun de
Revenuen a Frankräich am 20.
Jorhonnert. Liest nëmmen dat no,
wat a Frankräich geschitt ass an
den 90er Joren, a virun allem Enn
den 90er Joren an am Ufank vum
21. Jorhonnert. Da gesitt Dir, a wat
fir eng Richtung dass mir de Mo-
ment ofdriften am 21. Jorhonnert,
nämlech an eng Richtung, datt
d’Schéier tëschent Aarm a Räich
ëmmer méi ausernee geet. Et huet
een heiansdo d’Impressioun wéi
wann all d’Lektiounen aus den
20er an den 30er Joren, déi welt-
wäit zu engem Debakel gefouert
hunn, vergiess gi sinn.

Och esou bekannt Ekonomiste wéi
den amerikaneschen Ekonomist
Paul Krugmann, deen dem Bill
Clinton säi Beroder an der éisch-

ter Amtsperiod war, gëtt net midd
a leschter Zäit, fir Wierker an Es-
saien ze schreiwen, wou hien drop
hiweist, dass déi Steierpolitik, déi
de Moment haaptsächlech vun
den USA aus weltwäit gefördert
gëtt, eis an eng Situatioun bréngt,
déi desastréis Verhältnisser mat
sech bréngt.

Wann dem Här Bush seng Steier-
reform dann elo wäert duerch-
goen - an dat wäert jo de Fall sinn,
well hie jo elo Majoritéiten op allen
Niveauen am amerikanesche Stat
huet -, da wäert dat dozou féieren,
dass d’Akommesverhältnisser an
den USA, déi mir an den 20er Jo-
ren haten, an alles dat, wat ënnert
dem sougenannten “new deal” an
den USA erreecht ginn ass,
nämlech eng Gesellschaft, wou
déi Schéier zesummegedréckt
ginn ass, wou dank engem bree-
de Mëttelstand an de 60er an de
70er Jore bis an d’80er Joren eran
en immense Konsens fäerdeg
bruecht ginn ass, wäert zesumme-
falen.

Fiskalpolitik am Intérêt vu 6.000
Superräichen nennt de Paul Krug-
mann dat. Alles dat fierft sech ëm-
mer méi of op d’Europäesch
Unioun, huet sech och ofgefierft
op d’Debatte vun der Steierreform
hei zu Lëtzebuerg, well mir befan-
nen eis do net an engem Kontext
hors vum Rescht vun der Welt
2000. Genau dat musse mir iw-
werdenken, och an Europa an
deem neien europäeschen, gläich
vergréisserten, Bannemaart vu 25
Länner, muss d’Budgets- a Fi-
nanzpolitik e Géigemodell ginn zu
deem, wat do amgaangen ass
sech ze bilden an den USA, virun
allem ausgehend vun den USA,
wat en antisoziale Modell gëtt, dee
mat Sécherheet net iwwerliewens-
fäeg ass iwwert déi nächst 20 Jo-
er eraus, an deen eis ëmmer méi
wäert a grouss Spannunge brén-
gen europa- a weltwäit.

Mir mussen dee groussen EU-
Bannemaart mat deene 25 Länner
dofir notzen, fir e Modell ze ginn,
wou sozial Gerechtegkeet an en

ekologescht Gläichgewiicht exis-
téieren. Och dat ass e wichtege
Bestanddeel, wann een iwwer Fi-
nanz- a Budgetspolitik zu Lëtze-
buerg diskutéiert. Et géif wier-
klech dëser Regierung an dëser
Majoritéit gutt dinn, wa si an déi
dote Richtung emol eng Rei Saa-
chen géing noliese goen, fir dann
en anert Verständnis ze kréie vun
deem, wat Budgets- a Finanzpoli-
tik ass.

■ M. Luc Frieden, Ministre du
Trésor et du Budget.- Mir hunn ee
Sozialbudget vu 44% vun de Ge-
samtausgabe vum Stat. 

■ M. François Bausch (DÉI
GRÉNG).- Här Minister Frieden,
ech wëll Iech just soen: Dat ass
richteg, mä wann déi Konjunktur-
lag, déi mir haut hunn, nëmmen
nach een, zwee Joer unhält, dann
diskutéiere mer emol nach eng
Kéier iwwert deen dote Prozent-
saz, an da geséich ech gär, wéi
Der et wëllt maachen, fir dee Pro-
zentsaz nach oprecht ze halen, vu
datt mer wëssen, datt d’Recettë jo
esouvill erofginn, well de Steierni-
veau esou déif ass. 
Mir wëssen, datt mer iwwer eist
Kontabilitéitsgesetz keng Méig-
lechkeet hunn - a Gott sei Dank,
muss ee soen -, fir d’Konsumaus-
gaben iwwer Emprunten ze finan-
zéieren. Dat heescht, mir kënnen
Emprunten nëmmen ophuele fir
Investissementer ze maachen. Mir
wëssen awer och, an dat hunn
ech virdru gesot, datt esouguer
dee Spillraum fir Lëtzebuerg als
klengt Land extrem limitéiert ass
an immens geféierlech ass, an
datt een deen net ze wäit dierf
dreiwen. Ech hoffen, datt dat net
de Fall ass. Ech hoffen am Intérêt
vu Lëtzebuerg, datt et net wäert
esou sinn, datt d’Konjunktur wäert
unzéien, mä wann et de Fall wäert
sinn, da wäerte mer déi 44% do
2004 an 2005 an engem ganz
anere Liicht diskutéieren, an da
wäert och d’Fiskalpolitik erëm eng
Kéier, hoffen ech zumindest, an
engem anere Liicht diskutéiert
ginn. 

Ech kommen zum Ofschloss, Här
President. Et ass fir eis kloer: Mir
kënnen aus all deenen dote Grënn
dëse Budget sécherlech net stëm-
men. Mäi Kolleeg Camille Gira
wäert muer nach op d’Gemengefi-
nanzen agoen. 

Ech soen Iech merci, datt Der
esou laang Gedold hat mir den
Owend nozelauschteren. 

■ M. le Président.- Den Här
Minister Frieden freet d’Wuert.

■ M. Luc Frieden, Ministre du
Trésor et du Budget.- Här Presi-
dent, ganz kuerz, ech wollt Iech
an d’Chamber just bieden de
Statsminister a mech fir muer ze
entschëllegen, well mer an den
Ecofin-Conseil op Bréissel iwwert
de Steierdossier diskutéiere ginn. 
D’Regierung wäert selbstver-
ständlech muer vertruede gi bei
dëse Budgetsdebatten. Gesitt dat
also net als e Mangel u Respekt
vis-à-vis um Parlament un, mä et
ass schwiereg sech an zwee ze
deelen, a wéinst dem Enjeu, deen
awer do fir Lëtzebuerg ass, wëlle
mer als Regierung och adequat zu
Bréissel vertruede sinn. D’Regie-
rung hëlt also den nächsten Dën-
schdeg, nom Rapport complé-
mentaire, nach eng Kéier zu dem
Budget Stellung, mä net muer. 

Merci.

■ M. le Président.- Ech men-
gen, d’Chamber huet vollt Ver-
steesdemech fir d’Wichtegkeet
vun där Missioun, déi Der muer
hutt. 

Domat, Dir Dammen an Dir Hären,
wiere mer um Enn vun eiser Sit-
zung ukomm. D’Fortsetzung vun
de Budgetsdebatten ass an der
nächster Sitzung, déi muer de
Moien um néng Auer stattfënnt. 

D’Sitzung ass opgehuewen. 

(Fin de la séance publique à
20.09 heures)

